
Xentes de raíz e utopía

Quizais nas noites de lúa, cando máis alumea a ardentía 
coa quentura do verán, ou entre o nubeiro que asola-
ga cunha maina conspiración as rías, Xaime e Cristina 

asexaban desde a súa casiña mariñeira na praia de Sinás, en Raxó, 
ou desde o seu piso da Laxe, en Vigo, o solemne desfilar das 
baleas do esquecemento que ventara o seu amigo Marino Dóne-
ga. Cada badalada dos seus chafarices marcaríalles o ritmo para 
cantaruxar: “A balandra dos Ultreya, leva os corazós por vela, na-
vega cara ao Futuro, ¡toda Galiza vai nela!” Porque na súa vida 
compartida cos homes de 1915 —Xosé María Álvarez Blázquez, 
Xaime Seixas Subirás ou Ramón Piñeiro—, Isla encarnou un 
oráculo de porvires, proxectando e pilotando moitas balandras 
do galeguismo, con mestría e ledicia polos mares da esperanza, 
mais tamén con prudencia e intelixencia nos mares rixos polos 
refachos traizoeiros que ameazaron a nosa existencia colectiva 
como nación.

Malia que Xaime habitaba futuros, chegados ao centenario 
do seu nacemento, desde a Fundación Isla Couto e a Editorial 
Galaxia realizamos a botadura deste libro como dorna da memo-
ria para que navegue fendendo o mar das neboentas lembranzas e 
aproando cara ao agradecemento colectivo por unha vida de de-
vota paixón por Galicia. Porque no alborexar desta conmemora-
ción inspiráronnos as moitas persoas e institucións que prestaron 
a súa complicidade xenerosa na recuperación da súa biografía e 





do na mocidade dos homes de Nós e do Seminario de Estudos 
Galegos—, e que converteu o compromiso militante nunha ex-
periencia de fidelidade á Terra, aos amigos e a todas as terras do 
mundo. Porque, como afirma Xaime:

A angueira que alentaba nos homes entregados a este es-
forzo e a aquela empresa, viña de longa data e a súa ollada moi 
posta no futuro. Eran homes de onte, de véspera e tamén de 
pasado mañá: de raíz e de utopía. Pero cos pés ben chantados na 
terra, na súa terra.

Con lealdade ao espírito dos grandes homes do galeguismo, 
mais coa ollada posta no futuro, a Fundación Isla Couto abre con 
esta publicación un programa de celebracións que teñen como 
horizonte colaborar a “repensar Galicia, proxectar Galicia, facer 
Galicia”. E co agradecemento profundo por todas as colabora-
cións recibidas para que este proxecto vise a luz, chamamos des-
de estas páxinas a un compromiso colectivo para que a constru-
ción do noso país, á que nos convidaba Xaime a fío, sexa de raíz 
obra de todos os galegos e galegas por unha Galicia nova, nunha 
humanidade mellor. 

Saúde e Terra! z
Fundación Isla Couto

 

obra e que botaban en falta un “caderno de marcas” que facilitase 
unha navegación segura e unha pesca farturenta na súa memoria. 
Xa que logo, aledaríanos confirmar no devalar do tempo que esta 
obra espreguizará inquedanzas e satisfará a curiosidade tanto do 
lector amigable como do investigador esixente.

Xaime degoirou unha vida realizada na raíz e utopía da na-
ción: cos outros na convivencia da irmandade; e para os ou-
tros na solidariedade do destino compartido. E como todos os 
acontecementos que tecen o fío da vida, conviven unha histo-
ria visible ou externa e unha historia interna ou íntima. Tras 
dunha cronobiografía que escolma os feitos máis significados 
da súa existencia, por vez primeira axúntanse os textos que 
dedicou á familia, aos amigos e irmáns no galeguismo así como 
os escritos nos que puxo Galicia en obras na materialización 
da súa imaxinación creadora. Esta faciana externa da súa obra 
compleméntase cun capítulo dedicado a Xaime no espello, 
onde se fende a distancia do personaxe histórico para desvelar a 
sensibilidade do seu espírito, reflectido na ollada dos outros e 
de si mesmo, nun relato de intimidades. E a carón de Xaime, 
a presenza xenuína de Cristina, compañeira de vida no común 
espírito de doazón a Galicia.

Sinceramente desexamos que esta obra faga xustiza a unha 
vida presidida por unha humildade que outorgou o protagonis-
mo ao solidario e compenetrado traballo en equipo —aprendi-





Repensar Galicia, 
proxectar Galicia, 
facer Galicia
Cronobiografía
Xosé L. Pastoriza Rozas





Campos, curmán de Rosalía de Castro e pai do futuro galeguista 
e diplomático Lois Tobío. 

No ano 1918, o meniño Xaime coñece o seu irmán máis ve-
llo, Ramiro, que emigrara con 15 anos á Arxentina e que regresa-
ra para cumprir co servizo militar en Marrocos durante a guerra 
de África. En 1911 Ramiro aforcara un expediente brillante de 
bacharelato para axudar a familia traballando no comercio dun 
tío pola parte da nai. En Buenos Aires entrou en contacto co 
galeguismo e tomou parte na dirección da asociación cultural ga-
lega A Terra, fundada en 1917 e correspondente das Irmandades 
da Fala na Arxentina. Antes de partir a Tetuán trabou amizade 
con Lois Porteiro Garea en Compostela.

Contra 1921 a familia visitaba a Ramiro en Ferrol, onde 
traballaba como apoderado dun pequeno estaleiro propiedade 
da Casa Banca Deza, preto do castelo de San Filipe. Entre as 
bancadas do estaleiro, os seus irmáns Ramiro e Manolo apren-
déronlle as primeiras letras. Nesa época Ramiro colabora co gru-
po Céltiga de Ferrol, dirixido por Xaime Quintanilla e Ramón 
Villar Ponte, e asiste á IV Asemblea Nazonalista de Monforte 
de Lemos en febreiro de 1922. Tras a creba fraudulenta da Casa 
Banca Deza, Ramiro retorna á Arxentina en outubro do 1922 
coa encomenda de Vicente Risco de organizar as delegacións da 
Irmandade Nazonalista Galega no Uruguai e na Arxentina, onde 
foi director da revista Terra. Idearium da ING n’a América do Sul, 
xunto ao seu amigo E. Blanco Amor. Entre 1923 e 1931 Ramiro 
foi un dos principais pioneiros e impulsores do nacionalismo na 
emigración galega na Arxentina e promoveu iniciativas para in-
tegrar os emigrantes nas accións galeguistas, como a Institución 

1915-1926
O fillo de Fidel e Manuela
De Compostela a Vigo

1915
Na noitiña do 23 de outubro de 1915 nace en Santiago de Com-
postela Jaime Lorenzo Isla Couto no número 5 da rúa de San 
Miguel dos Agros. Derradeiro fillo de Fidel Isla Araújo e Ma-
nuela Couto Pazos, abriu os ollos á luz da Terra na vella casa 
cuartel da Garda Civil en Compostela.

Os seus pais eran naturais das Terras da Ulla, das parroquias 
de Arnois e Oca, no concello da Estrada. Xaime conservará na 
fala e na escrita os xiros dialectais do galego da Ulla que falaban 
os seus pais. Sen terras, o pai nacera na casopa máis pobre da al-
dea, ao pé do Pazo de Oca, cunha infancia ventureira e sen escola 
compensada cunha espelida intelixencia e intuición. Tras o seu 
casamento, Manuela aprenderíalle a ler e escribir. 

Os oito irmáns e irmás de Xaime —Ramiro, Ana, Fidel, 
Blanca Sara, Flora, Manuel, Celso e Manuela— naceron na 
Estrada, Cambados, Vilagarcía de Arousa e Santiago de Com-
postela por mor dos destinos do seu pai Fidel, garda civil de pro-
fesión. Os seus pais, unha parella entrañablemente exemplar e 
complementaria nos caracteres, lograron sacar adiante a familia 
con sacrificio, fogaxe e enxebreza.

1915-1922
Tras o retiro do pai como garda civil en 1920, a familia trasládase á 
rúa dos Loureiros, 12. Preto da casa, pola zona da Estila, a familia 
traballaba unha hortiña onde tamén tiñan o cortello para o porco.

As primeiras clases recíbeas no colexio de párvulos que ocu-
paba parte do colexio de San Xerome, na praza do Obradoiro. 
Esta escola práctica graduada da normal superior de mestres, co-
ñecida como a Normal ou Anexa, estaba dirixida por Lois Tobío 





Cultural Galega protectora do Seminario de Estudos Galegos, 
a Institución Protectora do Libro Galego ou a Sociedade Pro-
tectora da Escola Galega. 

1923
O 10 de outubro, a familia Isla Couto trasládase a vivir a 
Vigo, onde o seu pai traballará como visitador médico. A fa-
milia instálase no barrio de Casablanca, na rúa México nú-
mero 36. Fidel e Manuela coidaban que Vigo ofrecía maiores 
oportunidades para que os seus fillos sacasen a vida adiante 
nunha cidade en crecemento e que representaba a moderni-
dade e o progreso. Vigo fascinou o neno Xaime co tranvía, coa 
vida de barrio á sombra da igrexa dos Capuchinos e co mar da 
ría onde aprendeu a nadar.

Xaime estuda brevemente no colexio Balmes, situado na 
praza da Constitución e dirixido polo xornalista Emilio Canda 
Adán. Mais axiña convence os pais para cambiar de escola polos 
castigos corporais que un dos mestres inflixía aos nenos. 

1925
Tras abandonar o Balmes, estudará durante dous cursos no co-
lexio dos Salesianos de San Matías, no barrio do Areal. A es-
tadía nos Salesianos e o carisma de Don Bosco deixaron unha 
fonda pegada no seu espírito, espertando nel a vocación polo 
ensino e un forte e aberto sentido do social. 

Con nove anos escríbelle a primeira carta ao seu irmán 
Ramiro, comezando unha comunicación e pedagoxía epistolar 
que marcou a súa vida como ningunha outra educación pode-

ría facelo. “O mellor tesouro que teño é a correspondencia co 
meu irmán Ramiro, que me mandaba cartas falando de todo”, 
repetía de sempre Xaime. 

En setembro, Ramiro comeza a publicación da sección 
“Idearium galeguista”, na revista Céltiga, da que era director o 
seu íntimo amigo Eliseo Pulpeiro. Ao ano seguinte, participa 
na primeira etapa do xornal nacionalista A Fouce, conseguindo 
colaboracións desde Galicia, e desde 1927 colabora intensa-
mente coa Sociedade d’Arte Pondal, que no ano 1930 retoma 
a publicación d’A Fouce e muda o nome para Sociedade Nazo-
nalista Pondal z

Vista de San Miguel dos 
Agros desde a igrexa de 

San Martiño Pinario. 
Óleo de Villafinez. 

Colección Juan Nóvoa





Fidel Isla Araújo incorporouse en 1898 á Garda Civil onde prestaría 
servizos nos postos de Cambados, Vilagarcía de Arousa (1904)  
e Santiago de Compostela (1906), até a súa baixa e pase ao retiro 
en 1920. Casado con Manuela Couto, esta parella exemplarmente 
complementaria tería nove fillos que lograron sacar adiante con 
fogaxe e enxebreza.

Fidel Isla Araújo. 
Óleo de Laxeiro. 
1948. Deputación 
de Pontevedra 
(Museo)

Manuela Couto 
Pazos. Óleo 
de Prego de 
Oliver. 1951 
Deputación 
de Pontevedra 
(Museo)



1929

Fondo
Acta de constitución da Irmandade 
Nazonalista Galega. Revista Terra. Idearium 
da ING n’a América do Sul 3, 25-VIII-1923

Ramiro Isla en 1919

Ramiro Isla Couto impulsou 
o nacionalismo entre a 

comunidade galega emigrada na 
Arxentina a través das páxinas 
de Terra, A Fouce e da sección 

“Idearium Galeguista” de 
Céltiga, e promoveu institucións 

protectoras do Seminario de 
Estudos Galegos (1929) e da 

Escola Galega (1931).

Ramiro, sentado á dereita, no estaleiro do 
castelo de San Filipe, en Ferrol. 1921





En Santiago de Compostela. 1919

En Ferrol, visitando a Ramiro. 1921

A primeira comuñón recibiuna en San Miguel dos Agros da 
man do crego Xosé Couselo, tío de Xesús Ferro Couselo. 1922

Interior dunha aula do colexio dos Salesianos de San Matías no barrio 
do Areal de Vigo. 1925





“Na casa viviamos todos cunha 
grande alegría e un enorme 

sentido do humor. Todos como 
unha piña axudando os meus 

pais”. Raxó, ca. 1960

Os irmáns Isla Couto. O primeiro 
de pé á esquerda, Ramiro, a carón de 
Fidel e Xaime. Sentados á beira da nai, 
Manuela, Celso á esquerda e Manolo 
á dereita. Vigo, ca. 1970





1927-1931
O nacionalista 
máis noviño de Galicia

1927
De rapaz, Xaime aprendeu a debuxar na Escola de Artes e Ofi-
cios de Vigo, desenvolvendo unha afección polo retrato e a cari-
catura que non abandonará ao longo da súa vida.

En outubro inaugúrase o moi reclamado Instituto de Ensino 
Medio de Vigo, onde obtén matrícula de honra no exame de 
ingreso, pasando a realizar o bacharelato no vello edificio arren-
dado polo Concello aos Maristas na propiedade da Areosa, preto 
do Castro.

No instituto gozará do maxisterio dun feixe de profesores 
novos que proviñan do Instituto Escuela de Madrid, institución 
de formación do profesorado que procuraba estender no ensi-
no secundario os principios da Institución Libre de Enseñan-
za. Xaime lembrará especialmente os seus profesores de Física 
e Química, Francisco Poggio Mejorana; de Filosofía, Alejandro 
Díaz Blanco; de Literatura, Jerónimo Toledano Cañamaque, e o 
de Agricultura, Julián Alonso Rodríguez, trasladado a Cádiz en 
1931, e con quen mantivo unha profunda relación epistolar até 
principios dos anos 40.

Viviu con intensidade a vida estudantil no instituto cuali-
ficándose como un adolescente “impertinente”, republicano e 
con arroutadas anticlericais, polas que aturou varios consellos de 
disciplina, un deles por abouxar e asubiar con outros estudantes 
o bispo de Tui que visitaba o instituto e os veciños Maristas. 
Aínda que asistía á clase de relixión, impartida polo crego Emilo 
Álvarez Martínez, o Reisiño; mesmo formou parte dun grupo es-
tudantil que se chamaba Ni Amo ni Dios. 

A cerna do galeguismo xuvenil de Vigo, tanto nos Ultreyas 
como nas Mocedades Galeguistas, nacería das aulas do Instituto. 

Alfonso Fernández Martín, Rufo Pérez González, Enrique de 
Sas Taboada, Francisco Bastida, Manuel Filgueira, Carlos de Sá-
daba e Xosé Fernández Vila, entre outros, foron compañeiros de 
aula e de activismo político e cultural. 

O 5 de decembro de 1927 recibe a primeira carta conservada 
en galego de Ramiro. Lográronse preservar vinte oito das cartas 
que o seu irmán lle envía entre 1927 e Nadal de 1931, en que 
regresa a Galicia. A través das cartas, Ramiro inicia a Xaime na 
cultura galega e universal, e mais no compromiso nacionalista 
coa Santa Causa enviándolle desde Buenos Aires revistas, libros 
e publicacións que forneceron a Xaime cunha precoz e ampla 
erudición intelectual. 

1928
Entre xaneiro e marzo Eduardo Blanco Amor visita Galicia. 
O escritor agasalla a Xaime cun exemplar da súa conferencia “La 
nueva emoción gallega” coa dedicatoria: “Ó nacionalista máis 
noviño de Galicia”.

1929
O 31 de maio estreáse no Teatro Tamberlick de Vigo a ópera O ma-
riscal, de Ramón Cabanillas, Ramón Villar Ponte e Eduardo R. 
Losada. Xaime lembra con emoción o encontro con Villar Ponte, 
ao que estreita a man. Practicará intensamente o teatro na súa 
mocidade, ficando admirador e divulgador das obras de Villar 
Ponte, Dieste, Álvaro de las Casas e dos obreiros ferroláns Char-
lón e Hermida. 

O seu irmán Ramiro subscríbeo ás publicacións da editorial 
Nós e Xaime escribirá en diversas ocasións a Ánxel Casal, con-





corriente”. Torres y yo estamos verdaderamente contentos ante 
este chico. Y tácitamente pensamos: “Jaime Isla Couto: tú serás 
un verdadero hombre”.

Asiste de pantalón curto e co seu pai ás xuntanzas preparatorias 
do Grupo Autonomista Galego de Vigo impulsado por Valentín 
Paz-Andrade e Manuel Gómez Román, e que lograría en 1931 
a exitosa elección de Castelao como deputado nas Cortes Cons-
tituíntes da II República. Xaime participará nos mitins, ciclos 
de conferencias e conmemoracións organizadas en Vigo polos 
galeguistas deste grupo até a fundación do Partido Galeguista 
(PG) a finais de 1931.

En abril, a Asociación Escolar de Iniciación Cultural, na que 
Xaime ocupa a secretaría xeral, envía un telegrama de adhesión á 
VI Asemblea Nacionalista das Irmandades da Fala celebrada na 
Coruña o 27 de abril. O 10 de xuño, en nome desta asociación, 
asina a carta de adhesión enviada a Ramón Otero Pedrayo co gallo 
da homenaxe celebrada na súa honra en Ourense o 8 de xuño.

O 25 de xullo o Grupo Autonomista Galego celebra o Día 
de Galicia cun mitin no Teatro García Barbón de Vigo, no que 
participan Castelao e Otero Pedrayo, e un xantar no parque da 
Barxa, acto que se converteu nunha tradición do galeguismo vi-
gués até o final da II República.

1931
Xaime impulsa a creación no instituto dunha Agrupación escolar 
ao servizo da República, a imitación da Agrupación al Servicio 
de la República fundada en Madrid en febreiro de 1931 por Gre-
gorio Marañón, Pérez de Ayala e Ortega y Gasset. O 14 de abril, 

verténdose nun activo promotor e vendedor das publicacións da 
editorial compostelá entre a mocidade.

1930
O 19 de abril, El Pueblo Gallego publica a reportaxe que o xorna-
lista e escritor Johán Carballeira realiza da súa visita ao Instituto 
de Vigo acompañado do caricaturista Torres. Neste retrato da 
vida escolar, Carballeira atrapa a enerxía e viveza dun espelido 
Xaime de 14 anos:

 Jaime Isla, pensativo e inteligente. En la clase de 
Filosofía hemos visto a Jaime Isla Couto, 14 años, contestar 
entrecortadamente como buscándose a sí mismo en la lección 
[sobre os conceptos de sociedade, rexión e nación]. Él no sabe 
de memoria las cosas. Todas las ideas provocan lucha dentro 
de él y así lo que va diciendo está teñido con su personalidad. 
Cuando abandonábamos Torres y yo el Instituto, Jaime Isla se 
acercó a nosotros y le preguntó a Torres dónde podría adquirir 
la revista Cartel, cuaderno pedagógico que el dibujante dirige. 
Él se había enterado por una bibliográfica que nosotros había-
mos hecho en El Pueblo Gallego. Nos admiró aquella inteligente 
curiosidad y la admiración subió de punto cuando nos habló 
certeramente del espíritu de algunos colaboradores de El Pueblo 
Gallego, periódico que Jaime Isla lee todos los días. Es un lector 
acendrado del gallego y devoto de Otero Pedrayo. Nos colma de 
elogios a Eugenio Montes, a Bal, a Santiso, a Blanco Amor… 
Jaime Isla es por lo menos republicano y cuando habla de ideas 
“avanzadas” lo hace naturalmente. “Hoy le llaman avanzadas a 
estas ideas”, nos dice, “pero dentro de poco serán la cosa más 





en colaboración coa Xuventude Republicana, Xaime anuncia anti-
cipadamente a República no Instituto de Vigo izando a bandeira 
tricolor na entrada do centro catro horas antes da proclamación 
oficial en Madrid. Tras este acto, participa nas manifestacións po-
pulares de celebración improvisando na rúa do Príncipe un discur-
so ás portas do cárcere solicitando a liberdade dos presos. 

Entre maio e xuño realiza unha viaxe cos alumnos do instituto 
e o catedrático Julián Alonso a Madrid, Toledo e Ávila. En Madrid 
visitan o Instituto Escuela, onde descobre o baloncesto e un modelo 
pedagóxico e de organización escolar innovador. De regreso a Vigo, 
promoveu a introdución do baloncesto na cidade e participou na 
creación da asociación de alumnos e ex-alumnos do Instituto, onde 
practicou deporte e teatro, sendo secretario xeral dela entre 1931 e 
1933, cando chegou a contar con máis de cen asociados.

O 1 de outubro intervén, en representación da Asociación 
de estudantes do Instituto de Vigo, no acto de inauguración do 
curso académico. A mediados deste mes créase en Vigo o Soco-
rro Rojo Internacional, do que será cotizante. Xaime participa-
rá, asemade, na fundación en Vigo da Asociación de Amigos da 
URSS.

O 5 e 6 de decembro celébrase en Pontevedra a VII Asem-
blea do Nacionalismo Galego, na que se funda o Partido Gale-
guista (PG). A finais de ano, Ramiro Isla regresa a Vigo desde 
Buenos Aires coa súa muller, Chita Lamas (Inmaculada Con-
cepción Lamas Barreiro), filla de Francisco Lamas Salgado 
e irmá de Francisco Lamas Barreiro —activistas agraristas e 
nacionalistas na Arxentina—, coa que casara o 20 de abril de 
1929 z

Os amigos de Ramiro, Eduardo Blanco Amor e Ramón Villar 
Ponte, déronlle a benvida á irmandade nacionalista. O primeiro 

bautizándoo como “o nacionalista máis noviño de Galicia” e o 
segundo estreitándolle a man na estrea da ópera O mariscal, no Teatro 

Tamberlick de Vigo. Estes encontros marcarían o destino do “pequeno 
gran nazonalista” e a súa paixón polo teatro.

1928 El Pueblo Gallego, 1-VI-1929



El Pueblo Gallego, 
15-X-1927

Xaime e o seu irmán 
Celso. 1930

Julián Alonso, catedrático de agricultura no Instituto 
de Vigo, co que mantivo unha afectuosa e íntima 
correspondencia tras o seu traslado en 1931 ao Instituto 
de Cádiz. Ca. 1930

Na Estación de Patoloxía Vexetal da Escola Especial de Enxeñeiros 
Agrónomos na Cidade Universitaria (La Florida, Madrid). Viaxe do 
Instituto de Vigo co profesor Julián Alonso. Maio-xuño 1931

Documento da Asociación de Alumnos e Antigos Alumnos 
do Instituto de Vigo. 1931





A finais de 1931 Ramiro regresa á Terra 
acompañado da súa muller Chita Lamas 
(abrazados no centro da fotografía). Pola súa 
man, Xaime coñecerá os persoeiros galeguistas 
en Ourense e Pontevedra e farase militante do 
Partido Galeguista.

Primeira carta en galego de Xaime, corrixida por Ramiro. Febreiro-marzo 
1928

O pai de Xaime, Fidel, levouno ás reunións do Grupo Autonomista 
Galego, liderado por Valentín Paz-Andrade (na fotografía superior),  

e aos tradicionais banquetes da Barxa co gallo do Día de Galicia.  
Xantar da Barxa. Vigo, 25-VII-1932

Ánxel Casal, amigo de Ramiro, axudou a Xaime a completar a súa Biblioteca Isla 
Couto cos títulos editados por Nós. Carta de Xaime (Sant-Iago) a Ánxel Casal.  
19-III-1929

Como secretario xeral da 
Asociación Escolar  

de Iniciación Cultural, 
enviou unha carta 

de adhesión a Otero 
Pedrayo, homenaxeado 
en Ourense en xuño de 

1930. FP





canto gregoriano e o ritual dos oficios. En agosto publica en 
A Fouce o seu primeiro artigo —que asina como Lourenzo, da 
III Liña de Ultreya— onde amosa a pegada profunda que o 
contacto con Cruz Gallástegui deixou nas súas futuras inque-
danzas intelectuais. “Coido que a Misión espertou en min —
que matinaba máis ben ir para filósofo— unha nova vocación 
ao mostrarme o valor estrumental da economía e da técnica 
pra liberar o home, singularmente no meu caso, o home gale-
go, primixenio, o da miña estirpe, o labrego”, confesará medio 
século máis tarde.

O 1 de maio intervén nun acto conmemorativo do Día 
do Traballo organizado pola Sociedade Cultural Agraria de 
Cabral, en Lavadores (Vigo), no que presenta a Alexandre 
Bóveda. En xullo participa nos actos de recepción en Vigo 
aos cruceiristas da xeira marítima dos Ultreya e o 25 de xullo 
asiste co seu pai ao xantar do Día de Galicia, celebrado polos 
galeguistas vigueses na Barxa.

O 22 de novembro, ao saír na compaña de Ramiro Isla do 
café Savoy, na rúa Galán —actual rúa do Príncipe—, Valentín 
Paz-Andrade é obxecto dun atentado por parte de dous mem-
bros do Sindicato Pesqueiro, recibindo oito disparos dos que 
o feren catro. Ramiro sofre feridas leves no pulso dunha man.

O 7 de decembro celébrase unha xuntanza xeral do Gru-
po Galeguista de Vigo, onde se nomea a Ramiro Isla vogal 
da sección de política e propaganda. Xaime é escolleito para 
organizar unha sección xuvenil. Neste ano Ramiro e Ramón 
Suárez Picallo pasan a formar parte do Consello Nacional do 
PG como conselleiros delegados en representación dos emi-
grantes.

Entre os días 17 e 19 de decembro reuniuse en Santiago 
de Compostela a Asemblea Rexional de Concellos no que se 
aproba o texto do Estatuto de Autonomía de Galicia para a 
súa tramitación parlamentaria.

1932-1936
A pura e rica vivencia
na irmandade galeguista

1932
Xaime vivirá este ano como iniciático e transcendental na defini-
ción da súa identidade política, afiliándose ao PG, participando 
na constitución da súa sección xuvenil e na creación da Liña III 
dos grupos Ultreya en Vigo, onde coñecerá a Francisco F. del 
Riego. Na compaña do seu irmán Ramiro, recentemente regre-
sado á Terra, viaxará a Ourense e Pontevedra para coñecer os 
líderes e persoeiros galeguistas.

Na Semana Santa —20 a 27 de marzo— participa na xeira 
de oito rapaces Ultreyas á Misión Bioloxica de Galicia en Sal-
cedo (Pontevedra). Acode como representante da III Liña de 
Vigo xunto con Rufo Pérez. Os rapaces encárganse de redactar 
un diario da xeira que será publicado en Nós. Daquela xa des-
tacaba pola súa intelixencia e precocidade. O mesmo Álvaro 
de las Casas salienta que Xaime chegaría a calquera parte pola 
súa formidable cultura, por ser o primeiro do seu liceo e polo seu 
nacionalismo afervoado. Os compañeiros defíneno como un dur-
miñón e un lector infatigable da enorme “biblioteca” que levaba 
na maleta, onde agochaba a Estética de Hegel, que andaba a ler 
daquela.

Xaime lembrará esta estadía como decisiva a nivel voca-
cional ao coñecer a Cruz Gallástegui Unamuno e entrar en 
contacto co problema económico de Galicia, un problema 
político derivado do proteccionismo da política económica 
española, que protexía os intereses da siderurxia vasca, dos la-
tifundistas cerealeiros e do téxtil catalán. Mais tamén recupe-
ra a práctica relixiosa grazas á asistencia aos oficios de Venres 
Santo no mosteiro de Poio, visita precedida dunhas leccións 
impartidas por Filgueira Valverde e Iglesias Vilarelle sobre 





Sebastián, Bilbao, Santander, Burgos, Palencia, León, Astorga 
e Ourense. En Santander, os excursionistas asistiron no Palacio 
da Magdalena á inauguración da primeira edición dos senlleiros 
cursos de verán. 

En xullo convócase unha xunta xeral da MG de Vigo, que 
se constitúe formalmente en setembro contando con sesenta 
afiliados. A MG de Vigo organízase en diferentes seccións que 
abranguen a educación física e deportiva, e a educación cultural 
e patriótica. Xaime é nomeado secretario xeral da MG e dirixi-
rá a sección de educación cultural e patriótica. A MG de Vigo 
conta cun club de excursionismo e montañismo, unha escola 
de oratoria, un Ateneo Cultural e Patriótico onde se debate 
sobre o problema político de Galicia, ademais organiza con-
ferencias e excursións, impártense clases de galego, inglés e de 
cultura galega, e créase a biblioteca “Martín Codax”, aberta á 
cidadanía, para espallar en Vigo a literatura galega e a universal. 
Como afirmará A Nosa Terra, “a mocedade galeguista de Vigo 
marca o rumbo a seguir”.

Xaime impulsa con decisión a degoirada constitución da Fe-
deración de Mocedades Galeguistas (FMG) co seu artigo “Notas 
pra un programa da Unión de Mocedades Galeguistas”, publica-
do en A Nosa Terra o 10 de outubro. Considera esta Unión como 
unha manifestación da loita nos últimos anos das mocidades na 
vangarda galeguista e como un esforzo por integrar teoría e prác-
tica, idea e acción na “loita revolucionaria da mocedade galega 
pola liberdade da súa patria”. Ao chamamento responden as MG 
de Allariz, Ourense, Celanova, Pontevedra e outros mozos a tí-
tulo individual. 

O PG acolle con entusiasmo esta idea e anuncia a crea-
ción dunha sección en A Nosa Terra baixo a epígrafe “FMG”. 
O 30 de xuño de 1934 aparecerá a “Páxina das mocedades”, 
que ía situada na páxina tres do xornal. Durante dous meses 
denominarase “Guieiro da FMG”, até que en setembro se titule 
definitivamente “Guieiro. Outavoz nazonalista da FMG”. O 

1933
O 17 de marzo inaugúrase o local do grupo vigués do PG na 
rúa García Barbón 8, cunha conferencia de Vicente Risco sobre 
Murguía no centenario do seu nacemento. 

O ultreya Xaime participa o 20 de febreiro na camiñada 
ao monte Alba e dinamiza a organización da Liña III de Vigo 
cunha serie de seccións que logo serán imitadas pola Mocedade 
Galeguista (MG), como propaganda, difusión cultural e educa-
ción patriótica, educación física, excursionismo e montañismo, 
e teatro. Como os máis dos membros de Ultreya de Vigo son 
compañeiros de aula de Xaime, a mediados de mes, Álvaro de 
las Casas imparte no Instituto de Vigo unha conferencia sobre 
“Algúns aspectos da cultura galega”. Non obstante, a Liña III 
de Vigo vai esmorecendo polo feble compromiso dos mozos e 
mozas participantes, o que obriga a suspender anticipadamente 
un curso de estudos galegos que organizaron baixo a dirección 
do Seminario de Estudos Galegos, e que se ía celebrar no verán 
no colexio Labor.

Neste mesmo mes, Xaime publica en A Fouce un artigo no 
que fala dos estudantes como unha “forza de loita” e unha “avan-
garda revolucionaria”, e gaba o traballo na Federación Universi-
taria Escolar (FUE) de Carballo Calero e García-Sabell na loita 
contra a ditadura de Primo de Rivera. Este apaixonado artigo 
remata cun chamamento ao estudantado galego: “Os estudantes 
galegos teñen de orgaizarse propiamente no cadro internazonal 
escolar para loitar esí por unha Galiza nova nunha humanidade 
mellor”.

En xuño remata os estudos de Bacharelato obtendo sobre-
saliente con matrícula de honra. Neste derradeiro curso redacta 
un traballo para a materia de Ética titulado “Do concepto de 
nación cun exemplo: Galicia”. Entre o 17 de xuño e o 7 de xullo 
realiza a viaxe de fin de bacharelato cos compañeiros do Insti-
tuto. A viaxe percorreu media España desde Vigo, pasando por 
Valladolid, Madrid, Valencia, Teruel, Zaragoza, Pamplona, San 





ideas e das inquedanzas que conformaron logo toda a miña vida. 
Nela gocei, amais dos ledos tempos de estudante, a desgracia-
da experiencia da Guerra Civil e o gozoso, creador e pervivente 
tempo do namoramento”. 

1934
Entre o 12 e o 13 xaneiro participa en Ourense na fundación 
da FMG, nunha xuntanza de delegados dos grupos das MG 
celebrada paralelamente á III Asemblea do Partido Galeguista. 
Xaime resultou elixido secretario de organización dentro dunha 
secretaría executiva integrada por: Francisco Fernández del Rie-
go, secretario xeral; Xosé L. Fontenla Méndez, secretario téc-
nico; Xohán Lois Ramos Colemán, secretario de propaganda, 
e Aquilino Iglesia Alvariño, como delegado do PG na FMG. 
De vez, foron elixidos os sete membros do Consello Nacional: 
Ramón Piñeiro por Lugo, Xosé Velo por Ourense, Xosé Fernán-
dez Vila por Vigo, Francisco Ogando Vázquez por Santiago e 
Xosé María Álvarez Blázquez por Pontevedra. O PG recoñeceu 
a FMG como agrupación autónoma dentro da Declaración de 
Principios e Xaime Isla conservará a súa dobre militancia no PG 
e na FMG.

Como secretario de organización, Xaime traballa arreo na 
legalización dos estatutos, na redacción do regulamento de ré-
xime interno do Consello Nacional e do regulamento para os 
grupos das MG, e mais no deseño e organización da estrutu-
ra das MG e da FMG xunto co deseño dun plan de acción.  
A FMG apenas conta con medios e recursos e as máis das 
MG apenas teñen actividade, por iso coida que se debe traba-
llar intensamente para que “de unha vés pra sempre as MG se 
desesperezen i esperten do sono letárxico que durmen”. Nestes 
intres, a FMG contaba con 22 grupos, 11 delegacións e 471 afi-
liados. En febreiro, cesa como secretario xeral da MG de Vigo 
pola nova responsabilidade asumida na secretaría executiva da 
FMG.

grupo de Pontevedra da FMG —Xaime, Xosé Luís Fonten-
la e Prudencio Taboada— encargarase da súa composición e 
redacción até que esta sexa cedida ao grupo de Ourense en 
abril de 1935.

En outubro, celébranse os exercicios de ingreso-oposición 
para o Grao Profesional de Maxisterio en Pontevedra. Xaime 
aproba, xunto con Ramón de Valenzuela, formando parte da 
terceira promoción mixta (1933-1936). A pesar da súa vocación 
pola arquitectura e a filosofía, segue os pasos da súa irmá Sara 
Blanca, que rematara os estudos de Maxisterio no ano 1927. Os 
aspirantes que superaban o ingreso debían cursar tres anos na 
Escola Normal e un ano de prácticas remuneradas en escolas 
públicas. Tras rematar os estudos e as prácticas, os mestres ti-
ñan dúas opcións: ingresaban na escala do maxisterio nacional 
ou, grazas ao Plan Morente, tiñan a posibilidade de promoción, 
continuando estudos na nova Sección de Pedagoxía da Facultade 
de Filosofía e Letras de Madrid, dirixida por García Morente. 
Esta última posibilidade era a que el tiña en mente tras rematar 
a carreira de Maxisterio.

Durante os seus estudos de Maxisterio, residiu, como xefe 
de estudos, na Residencia de Estudantes de Campolongo para 
alumnos do Maxisterio e do Instituto, dirixida polo alcalde de 
Pontevedra, Bibiano Fernández Osorio-Tafall. A vida en Ponte-
vedra, co seu feitizo galeguista, deixará unha pegada inesquecible 
na vida do mozo Xaime: coas conversas con Alexandre Bóveda 
no local do Partido Galeguista, cos encontros con Castelao no 
café Moderno, coa posta en marcha do Laboratorio de Psicotec-
nia da man de Iglesias Vilarelle e Filgueira Valverde no local de 
Labor Gallega, coa galeguización da Igrexa desde as páxinas 
de Logos, grazas á teimuda ilusión de Deus fratresque Gallaecia… 
En 1999, co gallo da súa investidura como doutor Honoris Cau-
sa pola Universidade de Vigo, no Pazo da Cultura de Pontevedra 
lembrará con agarimo a “cidade na que estudei no inicio da xu-
ventude, evocada hoxe como cidade ideal, foi o fogar nutricio das 





lema “falar e facer” converteuse no estímulo dos grupos da FMG 
xa que “sobran verbas e fallan feitos”.

Esta aposta pola acción directa e o enfrontamento cos con-
trarios ao nacionalismo galego levou a Xaime e outros tres mo-
zos galeguistas —Antonio Costas Fernández, Enrique Varela 
Baqueiros e Xosé Bieito Pazos— a difundir follas clandestinas 
polas rúas de Vigo contra a homenaxe popular a Emiliano Igle-
sias, líder do Partido Radical. Os mozos foron perseguidos pola 
policía, e Antonio e Enrique detidos tras unha persecución a 
tiros. Xaime e Xosé Bieito lograron burlar os gardas. Os mo-
zos detidos pasaron vinte e catro horas na cadea e “sostivéronse 
cun grande esprito patriótico”, en verbas de Xaime. Impúxose-
lles unha multa de dez pesos a cada un, que foron pagadas por 
subscrición entre os membros da FMG. A partir deste feito, os 
gobernadores civís da Coruña e Pontevedra comezaron a pór 
atrancos ás actividades da FMG.

Antes do inicio do novo curso escolar Xaime, nun exemplo 
da súa hiperactividade organizativa, promove a creación da Fe-
deración de Estudantes Galegos (FEG), na que participarán as 
seccións escolares da FMG, como a establecida na Escola Nor-
mal de Maxisterio de Pontevedra e en Ourense, Lugo, A Coruña 
e Vigo. Xaime insistirá para que a FEG teña plena indepen-
dencia e carácter profesional, mais coa angueira de galeguizar e 
depurar todo o vello e podrecido nos centros de ensino.

Todos estes plans e actividades foron estragados pola decla-
ración do estado de guerra polo goberno da CEDA a conse-
cuencia da folga insurreccional que viviu España entre o 5 e o 12 
de outubro e na que se proclama o Estado Catalán na noite do 
6 ao 7 de outubro. Como consecuencia dos feitos revoluciona-
rios, iniciouse a represión contra o PG: Castelao foi desterrado a 
Badaxoz, Bóveda trasladado a Cádiz, o correo era revisado pola 
policía e non chegaba aos seus destinatarios, A Nosa Terra sofre 
censura, e en Vigo a policía quixo rexistrar o local do PG e os 
seus ficheiros e o local foi clausurado. Até decembro, co inicio do 

Xaime consideraba a FMG unha organización combativa de 
masas xuvenís, aberta e popular, e de vangarda nacionalista. Para 
conseguir os seus obxectivos de proselitismo e influxo naciona-
lista debía de gobernala unha rexa disciplina baseada nunha es-
trutura xerárquica centralizada. Para el, as MG debían abranguer 
unha dobre tarefa: formación patriótica para facer patria, nación 
e conciencia; e mais a política revolucionaria para crear un Esta-
do, e para iso propón dúas seccións nas MG: de educación cultu-
ral e patriótica e mais de educación física e deportiva.

A FMG realizou esforzos organizativos salientables na ce-
lebración de diferentes concentracións comarcais, como a de 
Redondela de agosto, que xuntou irmáns de Vigo, Figueirido, Lé-
rez e Pontevedra con actividades como mitins, partidos de fútbol 
e canto de himnos patrióticos. A finais de agosto, Paco del Riego 
e mais el realizan unha exhortación en A Nosa Terra ás mocidades 
galeguistas. Del Riego afirma a necesidade de contar en Galicia 
con “milicias de avangarda prá defensa das propias liberdades” 
a imaxe das existentes en Cataluña e Euskadi e co obxectivo de 
coordinar as súas accións coas das milicias xuvenís que xurdan en 
Galicia integradas por “mozos revolucionarios a prol da tradición 
nacional das súas Patrias”. Xaime, no artigo “Falar e facer”, critica 
a pasividade das MG e chama a loitar intensa e afervoadamente 
pola liberación da Patria: “Falouse de abondo xa. Estamos atei-
gados de literatura; mais achámonos enxoitos de acción”. Fron-
te ao imperialismo, os mozos galegos deben sacrificar mesmo 
as súas vidas pola Causa, “con ledicia. Loitando e sofrindo; nos 
campos, nas rúas, no cárcere ou na morte mesma. Sempre ledos. 
Por cada un de nós que caia serán cen os que se erguerán mañán. 
O berro do sagreficado trocarase nun coro de victoria”.

Diversas MG responderon á chamada, especialmente a MG 
de Celanova, con Celso E. Ferreiro á fronte, que postula unha 
política violenta e belixerante a través da escolleita de “patriotas 
fortes e decididos” que se sacrifiquen pola Causa. De súpeto, o 





da, e Vicente Bóveda, secretario técnico. Nesta asemblea visibi-
lízanse as diversas tensións relativas á organización e ideoloxía 
da FMG. Fronte á descentralización e autonomía das diversas 
“células” da FMG, Xaime postulaba a concentración do mando 
en moi poucos dirixentes, considerándoa requisito imprescindi-
ble para acadar unha actuación única, coherente e monolítica de 
toda a FMG. Ao tempo, postulaba arredarse de todo contacto 
coas outras ideoloxías de esquerda ou dereita, para non fomentar 
as divisións intragalegas, pois era precisa a máxima cohesión na-
cional posible. Transcorrido un ano de existencia, a FMG seguía 
sen contar cun plan de acción, agudizábanse os conflitos internos 
e externos, e o activismo baseábase no sentimento e a coraxe, 
mais sen unha estratexia definida.

Durante o verán, participa na xeira do Seminario de Es-
tudos Galegos (SEG) ás Terras do Deza como parte da pri-
meira xeración de alumnos bolseiros do SEG. Por encargo de 
Filgueira Valverde, o seu labor no SEG consistía na xestión 
diaria da Sección de Ciencias Sociais, Xurídicas e Económi-
cas, dirixida por Lois Tobío, que estaba ausente por mor dos 
seus cargos diplomáticos. O obxectivo da súa participación 
nas xeiras do SEG era preparar unha “Enquesa para o estudio 
económico i social da parroquia galega” e mais un “Manual de 
institucións” para o seu emprego polos universitarios galegos. 
Non obstante, nesta xeira participou como agregado á sección 
de agricultura xunto a Bibiano F. Osorio-Tafall. Nesta época, 
ademais, créase dentro da Sección de Ciencias Sociais, Xu-
rídicas e Económicas o Laboratorio de Psicotecnia, dirixido 
por Iglesias Vilarelle, e ao que acudían os alumnos da Esco-
la Normal de Pontevedra que se estaban a formar polo Plan 
Profesional. Nesta xeira, baixo a súa dirección, un grupo de 
alumnos-mestres da Normal (M. Filgueira González, X. L. 
Fontenla Méndez, X. Isla Couto, R. Valenzuela Otero, Pereira 
Doval) aplicaron toda unha serie de tests psicotécnicos nas 
escolas da comarca do Deza. 

curso escolar, non se retoma o lanzamento da FEG. O proxecto 
ficará frustrado polas tensións e conflitos entre os diversos gru-
pos xuvenís estudantís até que, en xuño de 1936, se cree a Unión 
Galega de Estudantes na Casa de Pobo de Vigo.

1935
En febreiro, participa na constitución da Asociación Profesional 
de Estudantes de Maxisterio de Pontevedra, da que será vogal na 
súa xunta directiva. Entre as súas actividades realizaron funcións 
teatrais destinadas a recadar fondos co fin de adquirir libros da 
editorial Nós, preparaban a escenificación teatral de A fiestra val-
deira de Dieste e actos en conmemoración de Pondal.

Desde marzo fica encargado da redacción e fiscalización da 
sección “Guieiro” en A Nosa Terra, formando parte do comité 
dirixido por Prudencio Taboada Tabanera e o propio Xaime. 
Encomendáranlles impulsar a publicación regular da páxina e a 
súa renovación, coa inclusión das seccións fixas que foran diagra-
madas por Xaime en xaneiro de 1934: gaceta nacional e inter-
nacional, ágora da nosa cultura (arte, literatura, teatro, libros e 
revistas, etc), stadium galego (deportes), escola galega, traballo 
e acción da FMG. 

O 9 de abril recibe unha comunicación do claustro da Escola 
Normal na que se lle informa de que nunha instancia súa refe-
rente a unha excursión dos alumnos de segundo curso advertiron 
na súa sinatura “faltas de ortografía que a más de desdecir de la 
seriedad que debe tener todo documento, son irrespetuosas para 
la entidad a quien va dirigida”. As faltas de ortografía consistían 
en asinar “xaime” en minúsculas e cunha estrela, sinatura inspira-
da no artista francés Jean Cocteau.

Entre o 20 e 21 de abril celébrase en Santiago de Composte-
la a II Asemblea da FMG. Nela renóvase a secretaría executiva 
da FMG, que pasa a mozos de Ourense e Celanova: Xosé Velo 
Mosquera, secretario xeral; Celso Emilio Ferreiro, secretario de 
organización; Xosé Nogueiras Rumbao, secretario de propagan-





acción da FMG que abrangue desde a organización en células 
e en grandes comarcas até as obrigas e actividades dos militan-
tes, propugnando un estilo de vida nacionalista presidido pola 
irmandade, a amizade e a hospitalidade.

O 29 de decembro celébrase a conferencia da Rexión Suroes-
te da FMG integrada polos grupos e delegacións de Ponteve-
dra, Tui e Vigo. Xaime é nomeado secretario xeral e de relacións 
dentro do comité rexional da organización rexional da FMG do 
suroeste de Galicia. 

1936
O 7 de febreiro, preside o primeiro acto de afirmación naciona-
lista da FMG da zona suroeste celebrado nun centro galeguista 
de Pontevedra ateigado de público. Nese mesmo mes, celébranse 
eleccións ao Congreso dos Deputados nas que o PG se integra 
na Fronte Popular conseguindo a elección como deputados de 
Castelao, Suárez Picallo e Villar Ponte. Algúns membros das 
FMG colaboraron coa campaña electoral, outros abstivéronse, 
como o grupo de Ourense.

En abril, en nome de ONDA (Orde Nacionalista de Avanzada) 
envía unha enquisa a diferentes “guieiros” do nacionalismo galego 
para solicitar o seu consello na definición da doutrina que cómpre 
á FMG. O cuestionario incluía dúas seccións en relación co pensa-
mento e a acción da FMG e foi respondido por Plácido Castro, Fil-
gueira Valverde, Alexandre Bóveda, Lois Poza, Álvaro Cunqueiro e 
Raimundo Aguiar.

Entre o 2 e 3 de maio asiste á III Asemblea das FMG en 
Ourense, en representación dos grupos de Vigo, A Estrada, Bueu 
e Pontecaldelas. Esta asemblea celébrase no local do Partido Ga-
leguista, discutíndose nela o cambio de nome da organización, 
a reforma da estrutura interna e a postura doutrinal concreta. 
Xaime retira a súa proposta de estatutos publicados en Guieiro 
en abril, informa da nacenza de ONDA e solicita que sexan lidas 
as respostas aos inquéritos de ONDA. Tras a súa lectura iníciase 

Na Universidade de verán de Santander asiste ás seis con-
ferencias-leccións tituladas “Problemas espirituais dunha nova 
cristiandade”, impartidas polo filósofo católico francés Jacques 
Maritain, e que foron un anticipo da súa obra Humanismo in-
tegral. Co fin de contribuír á renovación pedagóxica e á ga-
leguización da escola, entre o 28 de xullo e o 26 de agosto 
celebrouse na Escola Normal de Pontevedra un curso de ex-
tensión escolar organizado polo SEG, a través do seu secreta-
rio, X. Filgueira Valverde. No curso participaron como relatores 
Otero Pedrayo, Osorio-Tafall, Díaz Rozas, Gallástegui, Castelao, 
Bal y Gay, Iglesias Vilarelle, Borrás, Álvarez Limeses, Núñez Búa 
e Torres, entre outros. Celebráronse un total de 56 conferencias, 
32 en castelán e 24 en galego, ante preto de cen asistentes, entre 
inspectores, mestres e alumnado das Escolas Normais e doutros 
centros. 

Entre os días 13 e 14 de outubro participa na Concentración 
Comarcal da FMG en Celanova, no Teatro Curros Enríquez, 
en representación do grupo de Vigo. Intervén xunto con Cel-
so Emilio Ferreiro, Xosé Nogueiras, Vicente Bóveda e Francis-
co Fernández del Riego. Na súa alocución, Xaime afirma con 
paixón e intensidade oratoria o seu arredismo fronte a unha 
España unitaria e imperialista. Segundo a crónica publicada en 
A Fouce, “o público raiano no paroxismo, tribútalle ó xoven Illa 
unha calurosísima ovazón, varias veces repetida durante o seu 
breve discurso”. 

Fracasado o intento de sacar do prelo o xornal Nazón, o 1 de 
novembro aparece o primeiro número de Guieiro como xornal 
independente, e que radicaliza o nacionalismo da FMG. En de-
cembro, o número 3 do xornal foi recollido por orde gobernativa 
e o director, Celso Emilio Ferreiro, procesado por dous artigos 
inxuriosos para España titulados “Porque non berramos ¡Viva 
Hespaña!” e “Anti-España”.

Entre os meses de novembro e decembro, publica tres artigos 
en A Nosa Terra nos que presenta unha proposta para o plan de 





amateur” publicadas en El Pueblo Gallego. O equipo, ademais de 
Xaime e Otero Pedrayo, estaba integrado por Parga Pondal e 
Brañas Cancelo no equipo de Xeoquímica; Xesús Carro e Fil-
gueira Valverde, co axudante X. Sesto, no de Arte e Arqueoloxía; 
Antonio Iglesias cos alumnos-bolseiros A. Míguez, X. L. Fon-
tenla, M. Filgueira e Seoane no Laboratorio de Psicotecnia; Vi-
cente Risco, axudado por Vicente Hermida, no de Etnografía e 
Folklore; Taboada e Ramos Colemán no de Prehistoria; e Luis 
Iglesias no de Ciencias Naturais. Xaime colaborará ademais coa 
sección de Psicotecnia na realización dunha nova serie de tests 
nas escolas da Costa da Morte z 

un longo debate verbo da postura doutrinal da FMG que se de-
canta en tres posturas diferenciadas: tradicionalista, separatista 
e integradora/totalitaria. Xaime fica nomeado membro dunha 
poñenza xunto a Xosé Nogueira, Celso Emilio Ferreiro, Ramón 
Piñeiro, Cesáreo Muñiz e Marino Dónega encargada de recoller 
o sentir da Asemblea para redactar, nun prazo de sesenta días, 
o programa doutrinal e táctico da FMG. Fronte ao separatis-
mo e arredismo, Xaime propón un nacionalismo integrador e 
totalitario que se opoña ao marxismo e ao fascismo, mais que ao 
tempo tivese unha orientación pragmática, de xeito que, arelando 
o arredismo como fin último, na táctica política procurase unha 
postura intermedia máis posibilista. 

A partir desta III Asemblea, a FMG pasa a denominarse Fe-
deración de Mocedades Nacionalistas. No debate, Xaime defen-
dera unha denominación alternativa que combina a súa proposta 
coa dun poético Álvaro Cunqueiro: “Primeira Unión de Mo-
cedades pola Patria-Orde Nacionalista de Avanzada (ONDA)”. 

A finais de maio remata os estudos de terceiro curso de Maxis-
terio, tan só ficando pendente o ano de prácticas docentes remu-
neradas nunha escola para obter o título de mestre e o ingreso 
na escala. En xuño participa activamente na campaña a prol do 
Estatuto de Autonomía e presenta, nas vésperas do referendo, os 
oradores que participan nos mitins do Fronte Popular celebrados 
nos teatros Odeón e Tamberlick de Vigo: Alonso Martínez, da 
Federación Agraria; Apolinar Torres, do Partido Socialista; Peña 
Novo, da Unión Republicana; Gumersindo Montero, do Partido 
Comunista; López Bouza, de Izquierda Republicana, e Castelao 
polo Partido Galeguista. O domingo 28 de xuño apróbase por 
maioría o texto do Estatuto de Autonomía.

Tras o acto de proclamación oficial dos resultados do refe-
rendo en Santiago de Compostela, o 2 de xullo partía co SEG 
a unha nova xeira polas terras de Fisterra. Participa nela como 
agregado da sección de Xeografía baixo as ordes de Otero Pedra-
yo. Desta viaxe realiza unha serie de crónicas como “xornalista Camiñada ao monte Alba dos Ultreya. 20-II-1933





O agrupamento xuvenil Ultreya provocoulle unha 
“profunda revolución no vivir”. Álvaro de las Casas 
afirmaría daquela que chegaría a calquera parte pola 
súa formidable cultura, por ser o primeiro do seu 
liceo e polo seu nacionalismo afervoado.

Fondo
Partitura de “A balandra dos Ultreyas”. Poema 
de Fermín Bouza Brey, musicado por A. Iglesias 
Vilarelle

Na Misión Biolóxica de Galicia. Viveiro forestal de Figueirido 
(Pontevedra). 26-III-1932

Xeira do Mar dos Ultreya. En Vigo, a bordo do paquebote 
Xaquín Pérez. 

Xeira do Mar dos Ultreya. Visita a El Pueblo Gallego. Vigo, 
13-VII-1932

Manifesto e decálogo dos 
Ultreya. 1932





Fondo
Mapa da viaxe de fin de curso da primeira promoción do Instituto de Vigo. 
17-VI a 7-VII-1933

Ao rematar o bacharelato percorre durante 
tres semanas España cos seus compañeiros 
de instituto. Desde Vigo a Valencia e 
desde o Mediterráneo en dirección ao 
Cantábrico.

Nas “caballerizas” do 
Palacio da Magdalena 
(Santander), onde 
asistiron á inauguración 
da primeira edición dos 
seus afamados cursos de 
verán.

Á saída das covas de Altamira. 
Cantabria




“O Instituto foi decisivo para min porque é cando na 

adolescencia empezas a crear a túa propia personalidade 
e empezas a discorrer pola túa conta”. Con estes seus 
amigos e camaradas fundou a Asociación Escolar de 
Iniciación Cultural, a Agrupación Escolar ao Servizo 

da República, a Asociación de Alumnos e Antigos 
Alumnos do Instituto, a Federación de Estudantes 

Galegos, a Unión Galega de Estudantes, a III Liña dos 
Ultreya e as Mocedades Galeguistas de Vigo.





Nas páxinas de Guieiro e no dereito e revés das súas cartas imaxina, 
proxecta e organiza: redacta circulares, espalla iniciativas, organiza 
reunións, diagrama xornais, debuxa organigramas, debate propostas, 
propón estatutos, ordenamentos e regulamentos, sinala vieiros e abre 
posibilidades.

O título do seu artigo “Falar e facer” converteuse no 
leitmotiv dos grupos das Mocedades Galeguistas. A Nosa 
Terra 345, 25-VIII-1934

Nas Mocedades Galeguistas Xaime 
profundará na súa amizade con 
Paco del Riego. Carta de Xaime e 
amigos a Francisco F. del Riego. 
1933. BMFFR-Concello de Vigo

Fondo
Selo co logotipo do PG realizado
por Álvaro de las Casas. Ca. 1933

Nas Mocedades Galeguistas e na Federación de Mocedades 
Galeguistas viviu con paixón a “pura e rica vivencia na irmandade 
galeguista” nuns anos de “pletórica esperanza” nos que os mozos 
nacionalistas soñaban con ser unha “forza de loita” e unha 
“avangarda revolucionaria” para a liberación de Galicia.



Modelo de ficha da Federación de Mocedades Galeguistas cos datos de Xaime 
Isla. 1934. BMFFR-Concello de Vigo.

Co fin de galeguizar e depurar todo o vello e podrecido nos centros de ensino,  
os mozos nacionalistas crean seccións escolares da Federación de Mocedades 

Galeguistas, como a de Pontevedra, da que é fundador. Invitación á conferencia  
de Paco del Riego, 19-IV-1934. BMFFR-Concello de Vigo

Fondo
Localización dos grupos das mocedades galeguista e organigrama 
da distribución comarcal. Carta de Xaime a Xohán Luís R. Colemán.  
30-I-1934. BMFFR-Concello de Vigo





Proxecto do Estatuto de Autonomía. Portada  
de Camilo Díaz Baliño. 1932

Alexandre Bóveda dirixíndose ás Mocedades Galeguistas. 1936

Co pseudónimo de Jacob, escribiu poemas en 
A Nosa Terra nos que chama por uns mozos 
nacionalistas “firmes, seguros, fortes, ledos” 
cunha“soia inquedanza no espírito, un vieiro, unha 
orde: Presencia na Nación!” A Nosa Terra 411-412, 
1-V-1936

En nome de ONDA (Orde Nazonalista 
de Avanzada) envía a diferentes “guieiros” 

do galeguismo unha enquisa para definir 
a doutrina da Federación de Mocedades 

Galeguistas. Abril de 1936. BMFFR- 
-Concello de Vigo

Fondo
Bando do alcalde de Vigo, Emilio 
Martínez Garrido, pedindo o voto 
afirmativo no referendo do Estatuto  
de Autonomía. 28-VI-1936







Xosé Filgueira Valverde incorpora a Xaime como alumno-bolseiro da sección de ciencias 
sociais, xurídicas e económicas do Seminario de Estudos Galegos. No verán de 1935 participa 
na xeira do Deza como agregado á sección de agricultura dirixida por Bibiano F. Osorio-Tafall. 
En primeira fila desde a esquerda: Ramón Otero Pedrayo, Antonio Iglesias Vilarelle, Isidro 
Parga Pondal, Manuel Ferreiro Panadeiro, Pedro Brañas Cancelo, Bibiano Fernández Osorio- 
-Tafall, Robustiano Fernández Cochón, Vicente Risco, Sebastián González García-Paz, Antonio 
Taboada Roca, Paulino Pedret Casado e Xesús Carro García. Detrás: Antón Fraguas Fraguas, 
Xaime Vidal Rey, Enrique Longa Vázquez, Ricardo García Suárez (Xohán Ledo), Xosé 
Filgueira Valverde, Xaime Isla Couto, Manuel Ferreirós Espinosa, Florentino López Cuevillas, 
Vicente Hermida e Anxelo Ramos Colemán.

Na primeira quincena de xullo parte á xeira de Fisterra como 
agregado á sección de Xeografía canda a Ramón Otero Pedrayo, 
enviando crónicas da viaxe a El Pueblo Gallego (9-VII-1936)





Sempre lembraría os tempos de estudante en 
Pontevedra como os mellores da súa vida, coa ledicia 

e enerxía da mocidade e celebrando os triunfos 
deportivos de Celso Mariño, campión de España 
de xavelina (1935) e bicampeón e plusmarquista 

en décatlon (1934-1935). Na foto tamén aparecen 
Alexandre Bóveda (de pé á esquerda) e Xesús Ferro 

Couselo (sentado á dereita). Pontevedra, 1934.

O seu amigo, o doutor e profesor de educación física 
Clemente Echeverría Nóvoa, crearía na Sociedade 

Ximnástica de Pontevedra unha sección de waterpolo 
e unha sección deportiva feminina, realizando 

exhibicións de ximnasia polas vilas. Pontevedra, 
outono de 1936.





Aquela foi unha “xuventude de estrelas” que non só arelaba 
actuar como “cinceladores da concencia galeguista na ialma 
da nova xeración”. Eran mozos e mozas que viviron con 
paixón e sentido do humor os praceres xuvenís: paseos, 
teatro, café, cine e amor.





galeguista Ramón Obella. Fracasada a tentativa desde A Guarda, 
diríxense a Verín, onde se atopaba desterrado Paz-Andrade desde 
o 9 de setembro. En anteriores ocasións visitárao Ramiro leván-
dolle documentación do seu despacho de avogados. Por este mo-
tivo foi recoñecido por un policía de Vigo destinado á vixilancia 
de Valentín. Mentres o grupo tomaba café no Casino agardando 
por un home que os pasase a Portugal, Ramiro é detido e in-
ternado no cárcere de Verín, onde estaba preso Silvio Santiago, 
amigo co que logo se reencontraría en Caracas.

1937
En febreiro, causa alta no rexemento lixeiro de artillería nú-
mero 15 de Pontevedra como artilleiro segundo. Posterior-
mente ascenderá a cabo, sarxento e brigada, rematando a 
guerra cun ascenso a alférez de complemento que nunca se 
fixo efectivo.

A finais de marzo, Ramiro é trasladado ao Frontón Vigués 
desde o cárcere de Verín. O pai, Fidel, logra liberalo pola debili-
dade dos cargos e mais pola súa vella camaradería co tenente da 
Garda Civil Francisco González, o Rabioso. Ramiro consegue 
un pasaporte “nacional” e pasa a Portugal. No Porto, traballará 
con Ramón Obella no rexistro da marca de exportación Zel-
tia para o Instituto Miquel Servet de Vigo e mais no Comité 
nacionalista da Habana no Porto, baixo as ordes do significado 
“nacionalista” Emilio Martínez-Baladrón. Aproveitando a au-
sencia de Baladrón por feridas de guerra e polo seu traslado 
a Salamanca ao cuartel xeneral de Franco, empregan a oficina 
como cobertura para axudar a fuxir a América a galeguistas 
e republicanos, como Antón Alonso Ríos e Ramón Martínez 
López. Entre xullo e agosto de 1938, Ramiro viaxa desde Lis-
boa a Francia, Italia e Suíza e, en setembro, embarca coa súa 
muller en dirección ao porto francés de Le Havre, desde onde 
se traslada á fronteira coa España republicana dedicándose a 
xestións comerciais.

1936-1939
O machadazo brutal da Guerra 
Civil

O golpe de estado do 18 de xullo sorprende a Xaime rematando 
a xeira de Fisterra co SEG. Entre agosto e decembro de 1936, 
tanto el coma o seu irmán Ramiro viven coa incerteza e a insegu-
ridade dos efectos que a represión dos sublevados tería sobre as 
súas vidas, polo que se agochará durante un mes na escola da súa 
irmá Blanca no Casal (O Porriño). Neses meses a policía realiza 
un rexistro no domicilio familiar da rúa México, onde coidaban 
erradamente que residía Ramiro, na procura de documentación 
comprometedora. Cando a policía abandona o piso, a súa irmá 
Ana e unha amiga acoden ao domicilio real de Ramiro, en García 
Barbón 32, e queiman toda a documentación que atopan, entre 
ela as cartas de Ramiro e Vicente Risco relativas á creación da 
Irmandade Nazonalista Galega en Buenos Aires e mais as cartas 
de Xaime a Ramiro. 

O 30 de agosto celébrase na Escola Normal o acto de elección 
de escola para a práctica docente dos alumnos que aprobaran o 
terceiro ano do grao profesional. Cinco alumnos con dereito a 
elección de escola, entre os que estaban Xaime e Ramón de Va-
lenzuela, foron excluídos por orde do gobernador civil en aten-
ción á súa ideoloxía política, dando comezo ao longo proceso de 
depuración de Xaime do maxisterio.

En outubro, é chamado a filas. Non obstante, por mor dun 
aviso do cónsul de Uruguai en Vigo, José María Perelló, verbo 
dunha redada contra os galeguistas, aceleráronse os preparativos 
da posible fuxida a Portugal dos irmáns Isla Couto. A finais de 
decembro, coa escusa da recollida do caruncho do centeo, Rami-
ro, Xaime e Roberto González Pastoriza tentan pasar a Portugal 
nunha furgoneta dos laboratorios Miquel Servet, nos que traba-
llaba o seu irmán Fidel Isla, e que estaban dirixidos polo médico 





dín Sobrino, no que presta servizo Xaime, chega a Aragón. 
A súa división intégrase no corpo de exército de Galicia e par-
ticipa na batalla de Teruel durante o frío inverno de principios 
de 1938, na ofensiva de Aragón e na ofensiva de Levante, che-
gando a Castellón e ao mar Mediterráneo dentro da manobra 
do exército sublevado que tronzou a España republicana e illou 
Cataluña. Durante a campaña, Xaime logrou manter contactos 
epistolares co seu irmán Ramiro no Porto e con amigos gale-
guistas como Xohán Ledo, Alfonso Fernández, Castro Arines, 
Xosé Luís Fontenla, Fuco Bastida, Enrique González García-
Paz e Ánxelo Ramos Colemán, así como coa súa moza Maruxa 
Abad, de Vilagarcía de Arousa, e diversas amigas e madriñas 
de guerra. 

As mortes na guerra dos amigos Ánxelo Ramos Colemán, 
Alfonso Fernández, Xaime Vidal, Xaquín Domínguez e Antón 
Míguez afectárono profundamente. Aos mártires do galeguis-
mo executados ( Johán Carballeira, Ánxel Casal, Víctor Casas, 
Alexandre Bóveda) uníanse os nomes e voces dos amigos mortos 
combatendo no “caos cego” da guerra. Como lle confesaba Anxe-
lo Ramos Colemán a Xaime ao saber da morte de Antón Mí-
guez, “Nosotros permaneceremos unidos en cuanto dure nuestro 
sentimiento; que durará más que nosotros mismos. La voz de los 
muertos lo exige y si nosotros caemos iremos a aumentar el nú-
mero de los que lo piden… Por eso el abismo de nuestra alma se 
llena con nuestra afirmación. Afirmarnos a nosotros es afirmar-
los a ellos”. Como confesará a Víctor F. Freixanes corenta anos 
despois: “Esta afirmación, esta fe afondada no íntimo do noso 
espírito foi a razón vital, sublimada pola traxedia, pra o resto da 
nosa existencia”.

1938
A finais de xullo enferma de paludismo. Tras unha breve estadía 
no hospital, recibe permiso para trasladarse a Vigo para asistir á 
voda da súa irmá Flora con Alfonso Carbajo, celebrada a prin-

Até abril, Xaime acompañará durante moitos seráns os 
mestres Manolo e Pepe, curmáns de Castelao coñecidos como 
os irmáns Insúa, que foran acochados no piso de Ramiro por 
Paz-Andrade. Manolo e Pepe viñeran de Rianxo e o 23 de abril 
suicidáronse no Berbés a bordo do bou Eva cando pretendían 
fuxir canda outros sete republicanos a Francia. A delación dun 
dos tripulantes revelou a fuxida do grupo, que decidiu poñer 
fin ás súas vidas antes de se entregar aos falanxistas. Aos cur-
máns de Castelao dedicaráselles en 1943 o Cancioneiro da loita 
galega, editado en México polo Partido Galeguista a través do 
grupo Saudade, do que formaba parte Ramiro e o pintor Ar-
turo Souto, o poeta Florencio Delgado Gurriarán e o cineasta 
Carlos Velo.

O 25 de xullo, Xaime publica co pseudónimo de Santiago 
Fernández un artigo en El Pueblo Gallego titulado “España, yugo 
y haz de naciones. Las tres antítesis previas. Ensayo para una 
teoría constitucional del imperio”, onde realiza un ensaio de in-
tegración da diversidade de España dentro do marco da “teoría 
hispánica do imperio” con resonancias de Ortega y Gasset e un 
rexeitamento tanto do federalismo como do marxismo. Poste-
riormente, en setembro do 1938, publicará en Spes. Órgano de la 
Juventud Católica de Pontevedra, un artigo titulado “Cruz y es-
pada”. Nesta época iniciará os contactos e relacións con Acción 
Católica e outros movementos de apostolado segrar cos que ta-
mén colaboraban vellos amigos galeguistas e católicos do PG e 
do SEG.

O 22 de setembro recibe o carné de correspondente de guerra 
de El Pueblo Gallego. Desde a fronte enviará unha serie de cróni-
cas: “Paz en la guerra”, “Elogio y virtud de las planas mayores”, 
“Arquitectura bélica: la chavola”, “El enlace de la moto”, onde 
describe a vida nas frontes de batalla desde a visión da plana 
maior de artillería. 

A primeiros de outubro, o grupo primeiro de canóns da di-
visión 108, ás ordes do comandante de artillería Manuel Nan-





1939
A finais de xaneiro cae Barcelona en poder das tropas franquistas 
e Ramiro pasa a residir coa súa muller como refuxiado español en 
París entre febreiro e decembro, cando abandonan Francia a bor-
do do buque La Salle rumbo ao exilio en México. En París Rami-
ro traballará na Cámara de Comercio republicana canalizando, 
en colaboración co SERE, as axudas aos refuxiados, da Central 
Gallega de Ayuda a los Refugiados de Buenos Aires. Desde os 
Estados Unidos, Castelao e Luís Soto envíanlle os cartos reca-
dados pola Fronte Popular Antifascista Galega das Sociedades 
Hispanas Confederadas de Estados Unidos de América. Nesta 
época coñecerá a Picasso e apoiará economicamente os refuxia-
dos galegos que viaxaron nos buques fretados en dirección ao 
exilio, como o Ipanema.

A mediados de febreiro, Xaime recibe a alta do Hospital de 
Vigo, sendo destinado á batería 38 do 11 rexemento lixeiro 
de artillería de Burgos. Este rexemento estivo en Toledo durante 
a preparación da ofensiva final sobre Madrid sen chegar a entrar 
en combate. Tras a rendición de Madrid o 28 de marzo foron 
derivados a Cidade Real, onde se encontra co poeta Xosé Cre-
cente Vega. O 1 de abril de 1939 remata a Guerra Civil e Xaime 
é desmobilizado en agosto.

O 18 de xullo, El Pueblo Gallego publica un número extraor-
dinario titulado “Galicia en la Cruzada Nacional”, para o que 
pedira a colaboración dos ex-combatentes con crónicas e fo-
tografías. Ánxel Sevillano e Gonzalo Rey Alar, redactores do 
xornal e ex-alumnos dos Salesianos, convencen a Xaime para 
que envíe unha crónica. Xaime remite o exemplar 13 do xornal 
manuscrito El Planeta, que redactou con outros compañeiros 
da plana maior na fronte de Aragón. A súa crónica “Aquella 
revista del frente. Cuando los de la ‘plana’ hacíamos ‘el planeta” 

cipios de setembro. En Vigo sofre unha recaída e é ingresado 
no hospital. Por mor das febres palúdicas, Xaime perderá quince 
quilos. 

A finais de marzo, a Comisión Depuradora do persoal do 
Maxisterio ordena ao director da Escola Normal de Pontevedra a 
reposición nos dereitos de elección de escola de Xaime, até entón 
suspenso gobernativamente. Finalizada a guerra, a primeiros de 
decembro de 1940 solicita ser readmitido para realizar o período 
de prácticas como alumno-mestre e que se lle asigne unha escola. 
Ao tempo pide que se incoe o expediente de disciplina corres-
pondente para que quede resolta definitivamente a súa situación 
escolar. O 10 de marzo de 1941 formúlase o prego de cargos 
contra Xaime:

1. Haber militado en el partido galleguista.
2. Ser afecto a las izquierdas.
3. Ser de ideología separatista.
4. Haber signado durante sus estudios en la Normal, con 

una estrella de cinco puntas, al lado de la firma, algunas instan-
cias, papel de Pagos al estado y casi todos los ejercicios escritos 
practicados en el Ingreso-Oposición y en los diferentes cursos, 
así como el mismo signo en el epígrafe de un ejercicio escrito.

Malia o seu escrito de descargo e dos informes favorables das 
autoridades relixiosas, civís e militares conseguidos polo seu pai e 
o seu irmán Fidel, o 2 de outubro de 1941, a directora da Escola 
Normal de Pontevedra, Josefa Rosón Rubio, comunica a sanción 
de un ano de inhabilitación para realizar o período de prácti-
ca docente. Daquela Xaime xa estaba a rematar Dereito e nunca 
solicitaría a elección de escola para rematar os seus estudos de 
Maxisterio.





resulta premiada e o xefe da Falanxe na provincia de Ponte-
vedra, Jesús Suevos, ofrécelle a posibilidade de traballar como 
xornalista en El Pueblo Gallego e facer carreira literaria. Xaime 
rexéitao polo seu galeguismo e para rematar en Santiago a ca-
rreira de Dereito.

En agosto retoma os seus estudos de Dereito —iniciados por 
libre no ano 1934 e de forma simultánea aos de Maxisterio—, que 
remata tras dous cursos intensivos semestrais. Será o momento de 
recuperar o contacto cos galeguistas espallados por Galicia e do 
reencontro cos vellos amigos das MG sobreviventes da represión 
e das frontes de batalla. En Santiago atópase con Marino Dónega, 
que o pon en contacto con Paco del Riego, reencontrándose ambos 
os dous en Madrid. Nesta nova etapa de estudos, coincidirán con 
Xaime en Compostela: Marino Dónega, Enrique González Gar-
cía-Paz, Xosé Velo, Remixio González Gándara, Hilario Gómez 
Pedreira e Luís García Pardo, entre outros. Este grupo manterá 
debates sobre a reactivación do PG e entre eles difundirá Xaime a 
consigna da “realización no fracaso”, que toma do filósofo alemán 
Karl Jaspers e do seu libro Ambiente espiritual do noso tempo, que 
lera na fronte. Moi cedo, Xaime amósase partidario da reorgani-
zación do PG fronte ás posicións máis cautelosas de Ramón Pi-
ñeiro, co que se encontrara en Santiago. De regreso en Vigo e até 
a reconstitución formal do PG en 1945, Xaime e Paco del Riego 
manterán encontros con Manuel Gómez Román, Enrique Pei-
nador, Ramón Piñeiro, De la Ballina, Paz-Andrade e Ramón de 
Valenzuela, entre outros, para definir as estratexias de reactivación 
do PG na clandestinidade z

En Labor Galega de Pontevedra pasaría moitas horas colaborando co 
Laboratorio de Psicotecnia e rezando en galego as mañás do sábado 
canda a Iglesias Vilarelle e os mozos católicos galeguistas. Este contacto 
co grupo Deus Fratresque Gallaeciae, editor do boletín católico galego 
Logos, espertou o seu espiritualismo e neotomismo, no que profundou 
grazas ao contacto persoal co filósofo francés Jacques Maritain en 
Santander no verán de 1935.

1935 1936





Pepe Míguez Leitón e Xaime. Aragón. 1938

Aragón. 1938

Fondo
Mapa da fronte de Aragón en abril de 1938, por Xaime.

El Planeta, xornal manuscrito 
nas pousas das frontes de guerra 
por Xaime e Pepe Míguez 
Leitón. Marzo 1938





El Pueblo Gallego, 27-VIII-1938

Carta de Ricardo García Suárez (Xohán Ledo) a Xaime. 1938

Carta de Ramiro Isla a Xaime. O Porto, 19-XII-1937

Durante a Guerra Civil prestou servizos en artillería na fronte de Aragón logrando recuperar o 
contacto epistolar con amigos das Mocedades Galeguistas e co seu irmán Ramiro, malia a censura 
militar. A súa moza, Maruxa Abad, axudouno a superar a desolación, saudade e tristuras da guerra 
na que finarían grandes e íntimos amigos como Anxelo R. Colemán, Antón Míguez, Manuel 
Ferreirós, Xaime Vidal e Alfonso Fernández.

A arousá Maruxa Abad. 1938

Carné de correspondente de 
guerra para El Pueblo Gallego.





llo avogado orientouno cara ás especialidades legais relacionadas 
co eido económico-social. Xaime herdará o despacho de Gre-
gorio Espino e a súa carteira de clientes, entre as que se atopaba 
a asesoría xurídica da Caixa de Aforros e Monte de Piedade de 
Vigo. Posteriormente, engadiría a asesoría xurídica de Zeltia 
e de parte das empresas en Galicia dos irmáns Fernández López 
(GAMASA, CEGRAN, Cementos Cosmos, etc.), así como dos 
gremios de fabricantes de conservas e dos serradoiros de ma-
deira, entre outros.

1943
Entre 1943 e 1945 publica anualmente no Anuario de Vigo unha 
análise da economía da cidade e da súa evolución sectorial, onde 
agroman as bases do seu pensamento sobre o futuro do desenvol-
vemento económico de Galicia.

1945
É nomeado presidente local da Asociación de Antigos Alum-
nos dos Salesianos, onde coincidirá co seu irmán Manuel e co 
escritor e xornalista Ánxel Sevillano, redactor xefe de El Pueblo 
Gallego. Colaborará activamente ao longo de toda a súa vida coa 
comunidade salesiana de Vigo, tanto no apoio desde a Caixa de 
Aforros de Vigo ás súas accións sociais —construción de gru-
pos de vivendas sociais, posta en marcha do Colexio Fogar de 
Vigo— como na participación nas accións culturais e formativas 
como relator e conferenciante. En 1967 será designado vicepresi-
dente rexional da Asociación de Antigos Alumnos e Conselleiro 
Nacional da federación estatal. O 25 de marzo de 1995 recibi-
rá unha multitudinaria homenaxe pública no Centro Cultural 
Caixanova por parte da familia salesiana co gallo do centenario 
da presenza da orde en Vigo.

O 23 de xullo celébrase clandestinamente en Coruxo a pri-
meira asemblea do Partido Galeguista, á que asisten delegados 
de toda Galicia. Malia non asistir, Xaime é elixido secretario 

1940-1949
A realización no fracaso
1940
En abril organiza na súa pensión de Santiago un seminario de 
Filosofía galega cunhas primeiras sesións dedicadas á “Introdu-
ción a un curso de filosofía”. O texto que empregaban como ma-
nual era a Introducción á Filosofía, de Aloys Müller. 

No verán remata Dereito e no outono comeza os estudos de 
Peritaxe Mercantil na Escola de Comercio de Vigo. Posterior-
mente, en 1947 comezará os estudos de Profesorado Mercantil, 
que remata en 1956.

Antes da guerra e tras ela, os galeguistas de Vigo paraban 
no café Derby, rexentado por Albino Mallo ao comezo da rúa 
Urzáiz. Neste café facían parladoiro e grupo de café, entre ou-
tros Xaime, Paco del Riego, Carlos Maside, Xavier Andrade 
Cimadevila, Celso Collazo, Laxeiro, Valentín Paz-Andrade, os 
irmáns Álvarez Blázquez e Plácido Castro, entre outros. Nesta 
tertulia compartía a súa bohemia artística cos poetas, escrito-
res e pintores, realizando caricaturas dos clientes, do propietario e 
a súa familia e da afamada orquestra, dirixida polo violinista 
Corvino, que tiña por acompañantes o violonchelista Gandía 
e o pianista Yepes. Xaime daría continuidade a esta vocación 
artística colaborando con El Pueblo Gallego, Hoja del Lunes e, 
posteriormente, en Faro de Vigo con ilustracións e críticas mu-
sicais, teatrais e de arte. 

Tras rematar Dereito, tiña previsto realizar a pasantía no bu-
fete de Paz-Andrade. Non obstante, o director dos Salesianos 
levouno a coñecer o ex-alcalde de Vigo e xurista Adolfo Gre-
gorio Espino, que Xaime describe como “un dos máis brillantes, 
eficaces e honestos alcaldes na historia da cidade como dirixente 
principal da chamada Liga de Defensores de Vigo, e que des-
tacara como maurista na loita anticaciquil, e encabezando un 
exemplar movemento de dignificación da cidadanía local”. O ve-





iniciativa de Xaime, Plácido Castro e Celso Collazo. Plácido 
Castro achegaba o financiamento; Xaime, proxectos, iniciativas 
e asesoramento así como o deseño do logotipo, e Celso Collazo 
levaría toda a responsabilidade do traballo diario do negocio. Un 
ano máis tarde asóciase ao negocio Xosé Meixide González, para 
levar con Collazo a responsabilidade do traballo diario. O obxec-
tivo desta primixenia SEPT era funcionar como distribuidora 
de libros que crease clientela e despois comezar coa edición de 
libros en galego, unha estratexia que compensaría a inexistencia 
dun mercado para o libro en Galicia. 

O 16 de outubro realiza en Madrid o exercicio de oposición 
á cátedra de Dereito e Economía da Empresa vacante na Escola 
Universitaria de Peritos Industriais de Vigo. Tras unha “brillante 
actuación”, foi votado favorablemente e por unanimidade polo 
tribunal. Pola tarde, tras saír da oposición, foi visitar na cadea a 
Ramón Piñeiro e os irmáns Saco, Camilo e Cesáreo, detidos no 
mes de abril. Xaime obtivo a cátedra grazas á teimuda insistencia 
do seu irmán Fidel, que o obrigou a residir longos períodos de 
tempo en Madrid para preparar a oposición, matriculándose por 
libre durante dous cursos na sección de Económicas da Facultade 
de Ciencias Políticas e Económicas da Universidade de Madrid. 
Para asegurar o éxito na cátedra, o seu irmán Fidel mobilizou as 
forzas vivas da cidade, entre eles o bispo, José López Ortiz, e o 
ex-alcalde Gregorio Espino.

O 26 de novembro é nomeado profesor numerario por 
oposición libre na Escola Universitaria de Peritos Industriais 
de Vigo. Na cea de celebración no hotel Continental, os asis-
tentes interpretan o Himno galego, a pesar da vixilancia po-
licial. En 1967 obtén a cátedra e, entre 1960 e 1970, ocupa o 
cargo de subdirector. Xaime desempeñará un activo maxis-
terio no eido da economía, que esperta ducias de vocacións 
económicas entre os futuros peritos. Ao tempo colabora con 
xenerosidade cos alumnos na organización da biblioteca do 
centro, coas súas aclamadas “Fiestas del Des… tornillo”, e no 

técnico do Consello Executivo do PG xunto a Manuel Gómez 
Román, secretario xeral; Xosé Meixide, secretario de organiza-
ción; Cesáreo Saco, secretario de información; Ramón Piñeiro, 
secretario político, e Paco del Riego, secretario de relacións exte-
riores e propaganda. Para a ocultación do arquivo do PG, Xaime 
empregará a oficina dun Secretariado Benéfico Social de recente 
creación, aproveitando o seu cargo de secretario do mesmo.

O 21 de xullo presentárase ao bispo de Tui, frei José Ló-
pez Ortiz, a iniciativa de crear un Apostolado Social Católico en 
Vigo. Xaime formará parte do seu consello de dirección xunto 
co padre Gómez, SI, Adolfo Gregorio Espino e representantes 
das principais familias empresariais da cidade (Albo, Alfageme, 
Álvarez, Barreras e Massó, entre outras). Tras a guerra, mante-
rá unha participación activa nas actividades organizadas polas 
diversas seccións de Acción Católica (Universitarios de Acción 
Católica, Homes de Acción Católica ou Apostolado Rural dos 
Homes da Acción Católica). Tamén asistirá a actividades orga-
nizadas pola Asociación Católica Nacional de Propagandistas. 
Non obstante, afastarase de ambas as dúas organizacións pola 
súa identificación no eido político co réxime de Franco, achegán-
dose posteriormente a Guillermo Rovirosa e Tomás Malagón e 
aos grupos promotores da HOAC en España e Galicia.

Tras a estadía en México, Ramiro instálase en Bogotá (Co-
lombia) onde representa o Consello de Galiza e establece con-
tactos cos vascos e cataláns no marco do pacto Galeusca. En 
1948, durante o Bogotazo arden os laboratorios farmacéuticos 
que instalara na cidade. Nos anos 50 traballará para a compañía 
Roche como delegado de propaganda e xefe de visitadores mé-
dicos en Venezuela. Nesta multinacional farmacéutica coincidirá 
con Lois Tobío, que residía en Montevideo.

1946
O 1 de abril celébrase en Vigo a xuntanza de constitución do 
Servizo de Estudos, Publicacións e Traducións (SEPT), unha 





za de Padrón—, Ramón Otero Pedrayo, Manuel Gómez Román, 
Luís Iglesias, Fermín Bouza Brey, Paulino Pedret Casado, Feli-
pe Cordero Carrete, Aquilino Iglesia Alvariño, Manuel Beiras, 
Antón Fraguas e Xesús Ferro Couselo. Este xuntoiro galeguista 
constituirá o precedente máis inmediato da asemblea fundacio-
nal da Editorial Galaxia de xullo de 1950.

1949
En marzo sae da cadea Ramón Piñeiro. 

O 15 de outubro aparece o primeiro número do “Suplemen-
to del sábado”, do xornal La Noche, de Santiago de Compostela. 
José Goñi, director do xornal, deixou en Xaime e Paco del Riego 
a responsabilidade de dirixilo. Xaime diagramou a estrutura do 
suplemento e, para construír un “equipo de conscientes galegos”, 
recadaron a colaboración dos galeguistas, moitos deles silencia-
dos pola represión ou polo medo. No primeiro número, Xaime 
escribirá un “Guión” anónimo no que presenta o obxectivo da 
publicación:

Quizá el verdadero objetivo, sea descubrirnos a nosotros 
mismos, descubriendo a Galicia, para reestablecer así una ima-
gen más auténtica y cabal del mundo próximo —de este insos-
layable concierto peninsular— y de nuestra radical significación 
dentro de la universal misión en que, solidariamente, comparti-
mos los diarios esfuerzos. 

No eido da economía, publicará catro artigos en relación á 
problemática do aforro en Galicia e do financiamento dos pro-
cesos industrializadores, así como dunha incorrecta planificación 
económica de natureza técnica e insensible ás particularidades 
da estrutura económica galega. Ao tempo, o suplemento acolle 
breves traducións e comentarios do Evanxeo dominical en ga-
lego, feitas por Xosé L. Fontenla Méndez coa súa colaboración. 
Dentro do labor de descuberta do propio país que promovía o 

verán de 1967 acompaña a un grupo de estudantes a unha 
viaxe a París.

1947
Tras un noivado de dous anos, o 29 de xuño casa na parroquia 
de San Gregorio de Raxó con Cristina Nóvoa Pedreira (Vigo, 
1922-2014) a quen coñecera en 1944 a través dos amigos de 
Pontevedra que veraneaban nesta vila mariñeira. O seu pai, 
Francisco Nóvoa Patiño, vencellado ao marquesado de Patiño, 
traballou para a Hulla Blanca e Eléctrica de Pontevedra-Marín 
e posteriormente para FENOSA. En 1936 foi detido pola súa 
ideoloxía republicana e confinado na casa durante dous anos.  
A súa muller, María del Carmen Pedreira Lamaza trasladouse a 
vivir a Santiago de Compostela á casa dos seus pais con Cristina 
e a filla maior. En 1940 Cristina comeza os seus estudos de Fi-
losofía e Letras, sección de Historia, na Universidade de Santia-
go de Compostela, aínda que posteriormente pediría o traslado 
de expediente á Universidade de Madrid para rematar a carreira 
por ensinanza non oficial. En Raxó, Xaime e Cristina mercarían 
unha das chabolas dos mariñeiros e transformárona nunha casi-
ña de verán que chamaron “Illa Nova”, froito da galeguización 
dos seus apelidos e que daría nome á afamada colección literaria 
da Editorial Galaxia. 

O seu amigo Paco del Riego é detido, canda Darío Álvarez 
Blázquez, Roberto González Pastoriza e outros galeguistas, pola 
súa suposta pertenza á Unión de Intelectuais Libres.

Tras a asemblea clandestina do PG de Coruxo de dous anos 
antes, a fundación do Patronato Rosalía de Castro representou 
un dos primeiros actos públicos nos que se xuntou unha nutrida 
representación do galeguismo e das súas institucións esmagadas 
pola represión, como o PG ou o Seminario de Estudos Galegos. 
O 15 de novembro no hotel Compostela de Santiago, participa 
na xuntanza fundacional xunto con senlleiros galeguistas como 
Xosé Mosquera e Xosé Villar —propietarios da Casa da Matan-



suplemento, os “conscientes galegos” apostaban pola liturxia en 
galego, recollendo a malograda iniciativa aberta polo boletín ca-
tólico Logos entre 1931 e 1936 z

Prohibición de elección de escola. Libro de actas da Escola Normal 
de Pontevedra. Agosto 1936. Universidade de Vigo (Arquivo) 


No claustro da Universidade de Santiago de Compostela coa súa 
promoción de Dereito. 1940

Adolfo Gregorio Espino,  
xurista e ex-alcalde de Vigo.

Tras a súa inhabilitación para a realización do ano de práctica docente, 
remata os seus estudos de Dereito en 1940. Incorporado ao despacho 

de Adolfo Gregorio Espino, especializarase baixo o seu guieiro no eido 
económico-social e responsabilizarase da asesoría xurídica da Caixa de 

Aforros de Vigo, de Zeltia e dos gremios de fabricantes de conserva e dos 
serradoiros de madeira.





Tras a Guerra Civil asumiu a “realización no fracaso” e conspirou 
na reconstitución do Partido Galeguista na clandestinidade. O 
café Derby de Vigo acolleu os conspiradores que convivían como 
“peña” de café con arrecendos de bohemia.

Carlos Maside e Xosé María Álvarez Blázquez

Logotipo do Servicio de Edicións, 
Publicacións e Traducións (SEPT).  
Vigo, 1946

Ánxel Sevillano e Plácido Castro

Emilio Álvarez Blázquez e Laxeiro

Celso Collazo

Valentín Paz-Andrade





Tras obter a cátedra de Dereito e Economía de Empresa da 
Escola de Peritos Industriais de Vigo, casa o 29 de xuño de 1947 
con Cristina Nóvoa Pedreira en Raxó (Poio-Pontevedra). Nesta 

aldeíña mariñeira mercarían na praia de Sinás unha das chabolas de 
pescadores que transformaron nunha casiña de verán que chamaron 

“Illa Nova”. Nela, Cristina aprendeu o galeguismo pola man de 
Xaime nos primeiros anos de matrimonio.





Macías, Antonio Fernández López e Xesús Ferro Couselo como 
vogais. Ramón Piñeiro sería nomeado director editorial. Para 
evitar a abafante represión franquista, o consello do PG mudara 
en Consello de Administración dunha sociedade mercantil.

1951
En abril sae do prelo o primeiro caderno Grial titulado Presencia 
de Galicia, diagramado por el e onde escribe unha breve colabo-
ración titulada “Fisterras de Europa”. O 15 de xullo celébrase 
unha romaría aos lugares rosalianos organizada polo Padroado 
Rosalía de Castro co obxectivo de visibilizar unha outra volta a 
presenza pública do galeguismo.

O 30 de decembro ten lugar no Casino de Vigo, na rúa Poli-
carpo Sanz, o acto de ingreso na Real Academia Galega de Ma-
nuel Gómez Román, onde se prohibiu o emprego do galego polo 
gobernador civil de Pontevedra.

1952
Publícase o número catro dos cadernos Grial, titulado Aspectos 
económicos y jurídicos de Galicia. Neste número publicou o seu 
senlleiro traballo “Algúns caraiteres da economía galega aitual”, 
cualificado por Ramón Piñeiro como “un verdadeiro berro ga-
leguista de denuncia”, no medio do “máis ausoluto deserto da 
literatura económica galega”, segundo afirmou Xosé Manuel 
Beiras. Este artigo representou un texto programático respecto 
das orientacións do seu pensamento verbo de economía e desen-
volvemento de Galicia, e no que caracterizaba de dramática a 
situación económica galega, reducida a protagonista pasiva dos 
grandes cambios que lle ía impoñendo o desenvolvemento in-
dustrial sen que o noso corpo social tivese órganos propios para 
adecuar ese proceso á realidade galega. Por este motivo, enco-
raxaba os economistas e estudosos do país para que virasen as 
costas nun bo tempo á teoría económica vixente para afrontar 
a urxente observación daquela realidade e a elaboración cabal 

1950-1968
A imaxinación creadora  
do galeguismo

1950
A experiencia de reactivación e visibilización do galeguismo a ni-
vel cultural que representou o “Suplemento del sábado” remata a 
finais de xaneiro de 1950 ao se prohibir gobernativamente a súa 
continuidade por mor da homenaxe feita no número de 14 de xa-
neiro a Castelao, falecido o 7 de xaneiro en Buenos Aires.

Tras desta prohibición, reactívase a iniciativa de crear unha 
editorial, que Xaime e Paco del Riego levaban acariñando desde o 
ano 1948 e que contaba co apoio de Ramón Piñeiro e da maioría 
dos galeguistas do interior. O 25 de xullo, nos baixos do hotel 
Compostela en Santiago, celebrábase a asemblea constituínte da 
Editorial Galaxia. Para evitar as restricións e o control da dita-
dura, Xaime propuxo a constitución dunha sociedade anónima 
por accións. Deste xeito, ao abeiro do Código de Comercio e da 
lexislación mercantil, o galeguismo acadaría con Galaxia un ins-
trumento eficaz para o labor de resistencia cultural e política e de 
reconstrución do prestixio e da base social do galeguismo. 

Xaime propuxo o nome de Galaxia, deseñou o logotipo, re-
dactou o programa fundacional e conseguiu que a escritura es-
tivese redactada en galego e castelán por mor dun precepto do 
regulamento notarial da República —aínda vixente e non de-
rrogado polas autoridades franquistas— que autorizaba o bilin-
güismo. O 3 de novembro outórgase a escritura de constitución 
perante o notario Miguel de Hoyos Castro. Xaime é nomeado 
conselleiro-delegado da editorial, cargo que ostentará ata 1996. 
No Consello de Administración integráronse algúns dos princi-
pais persoeiros en Galicia do PG e das MG, con Otero Pedrayo 
como presidente, Manuel Gómez Román como vicepresiden-
te, Paco del Riego como secretario, e Sebastián Martínez-Risco 





exemplares de Nasce un arbre, primeiro libro de Gonzalo Ro-
dríguez Mourullo. O 19 de novembro, celébrase en Montevideo 
a IV xuntanza da UNESCO. A colectividade galega consegue 
entregar aos delegados un memorando redactado por Ramón Pi-
ñeiro titulado Denuncia diante a Unesco da perseguizón do idioma 
galego pol-o Estado Hespañol que obriga a xustificarse como gale-
go a Manuel Fraga, que acompañaba a Joaquín Ruiz-Jiménez e a 
Joan Estelrich na comitiva española.

1955
No número 13 de Galicia Emigrante, de agosto-setembro, asina 
a adhesión colectiva dos intelectuais galegos ao labor cultural do 
Centro Gallego de Buenos Aires.

1956
O 29 de febreiro imparte no Centro Hijos de Vigo unha con-
ferencia sobre o “Momento económico actual de Galicia”, que 
é cualificado, unha outra volta, de dramático. Na entrevista pu-
blicada co gallo da conferencia en La Hoja del Lunes, salienta 
a necesidade de “equiparse cunha forte armadura” para superar 
os perigos da industrialización sen conciencia das necesidades 
de Galicia e sen un coñecemento da súa realidade actual e das 
súas necesidades futuras. Con este fin nace neste ano a Biblioteca 
de Economía de Galaxia, para “espertar entre as xentes mellor 
capacitadas de Galicia, unha conciencia de seria preocupación 
arredor dos problemas económicos e sociais da nosa terra”.

En marzo, Ramón Otero Pedrayo visita Caracas para a inau-
guración oficial da Casa de Galicia, centro presidido por Silvio 
Santiago e no que Ramiro actúa como secretario de relacións e 
preside o Ateneo Gallego, responsable da expresión cultural da 
nova entidade, e ao abeiro do cal se inicia a emisión do programa 
radial Sempre en Galiza. Durante a súa estadía en Venezuela, Ra-
miro actuou como representante de Galaxia no país e recadou as 
colaboracións dos emigrantes no financiamento do Diccionario 

dunha teoría económica propiamente galega que fixese xustiza á 
realidade socioeconómica e cultural do país. 

Xaime recomenda ao europeísta vasco José Miguel de Azao-
la, a quen coñecera persoalmente en Vigo en 1949, que escriba 
a Ramón Lugrís. Grazas a esta relación con Azaola, mantívose 
en contacto co grupo promotor das Conversacións Católicas de 
San Sebastián e cun dos núcleos mais activos na promoción do eu-
ropeísmo en España. A través de Azaola e Xaime, coa xenerosa 
complicidade de Lugrís, as publicacións Fédération e Jeune Euro-
pe chegaron ás mans do grupo de mozos estudantes composte-
láns, que axiña acolleron con entusiasmo o europeísmo.

1953
As relacións de Galaxia con Zeltia facilitan a aparición do pri-
meiro almanaque agrícola ZZ, que xorde da iniciativa do conse-
lleiro Fidel Isla e do técnico Ismael Sierra co apoio do presidente 
Antonio Fernández. Este almanaque, publicado en galego, fora 
proposto pola división de agroquímicos co fin de dar publicidade 
aos novos produtos. O deseño dos almanaques contou coa cola-
boración de Xohán Ledo, prolongando o traballo deste e de Xai-
me na elaboración de moitos dos carteis publicitarios de Zeltia 
desde mediados dos anos 40.

O catálogo de Galaxia anuncia a publicación dun Manual de 
estrutura económica de Galicia redactado por el. A falta de tem-
po —que xa comezaba a ser endémica—, polos seus múltiples 
compromisos profesionais, provocou que este proxecto ficase in-
acabado. 

1954
A iniciativa de Xaime comezan a publicarse as “Monografías de 
Arte Novo” de Galaxia, con exemplares dedicados ao estudo 
da obra de Colmeiro, Maside e Seoane. 

En novembro, Paco del Riego e Xaime reúnense cos mo-
zos universitarios de Santiago de Compostela traendo con eles 





enciclopédico de Eladio Rodríguez e mais na publicación do libro 
de homenaxe da “Galicia universal” a Otero Pedrayo. 

Entre o 21 e o 31 xullo celébrase en Buenos Aires o I Con-
greso da Emigración Galega. Xaime envía o relatorio “A axuda 
dos emigrados no desenvolvemento económico de Galicia”. Ao 
tempo, subscribe, xunto con Ramón Otero Pedrayo, Xoán Rof 
Carballo, Ramón Cabanillas, Domingo García-Sabell, Ricardo 
Carballo Calero, Celestino Fernández de la Vega e Francisco del 
Riego o traballo de Ramón Piñeiro titulado: “A defensa do idio-
ma, vencello espiritoal de tódolos galegos”.

1957
O 12 de xaneiro, no chalé da Rosaleda de García-Sabell, o ma-
trimonio Isla-Nóvoa realiza unha entrega simbólica da colección 
“Illa Nova” aos mozos escritores en galego. Naquel encontro, 
Xaime fixo un chamamento para que todos os esforzos da xente 
nova tivesen como meta Galicia naquela hora difícil. O 25 de 
xullo o grupo de mozos escritores composteláns recibe exempla-
res de Vento choído, de Xosé L. Franco Grande, primeiro título 
da colección. En novembro aparecía Do sulco, de Xohana Torres. 
Entre 1957 e 1974, a colección abeirou un total de vinte e catro 
títulos da nova narrativa e do novo ensaísmo galego.

En febreiro regresa definitivamente a Galicia desde Caracas 
o seu irmán Ramiro. Até o seu falecemento, o 6 de decembro de 
1987, colaborará coa Fundación Penzol como secretario e mem-
bro do seu padroado e mais coas actividades de difusión e propa-
ganda de Galaxia e da editora católica SEPT.

En maio, Xaime presenta o relatorio “Galaxia” na asemblea 
galeguista clandestina celebrada na casa de García-Sabell na Ro-
saleda en Santiago de Compostela ante a visita desde Buenos 
Aires de Perfecto López, que actuaba como enlace co Consello 
de Galiza. Xaime coidaría aquela xuntanza como a derradeira 
asemblea do Partido Galeguista en Galicia até a súa reconstitu-
ción en 1978. A xuntanza, presidida por Manuel Gómez Román, 

Ramón Otero Pedrayo e Ramón Cabanillas, contou coa asisten-
cia de Manuel Beiras, Fermín Penzol, Cesáreo Saco, Ramón 
Piñeiro, Celestino Fernández de la Vega, Paco del Riego, Xosé 
Manuel Beiras, Xosé L. Franco Grande e Domingo García-Sa-
bell. No seu informe, Xaime salienta o valor político do progra-
ma de acción de Galaxia e define os seus obxectivos:

Quebrar o illamento moral e renovar o galeguismo, acadar a 
presenza de Galicia no mundo a través do prestixio da súa cultu-
ra; tomar contacto coa mocidade universitaria galega e incorpo-
rala ás tarefas de responsabilidade que lles ían ser demandadas 
como xeración; estudo sistemático da realidade económica de 
Galicia e a súa actividade divulgadora acerca dos seus proble-
mas económico-sociais; a creación de centros e bibliotecas es-
pecializadas para dotar a Galicia da máxima autonomía cultural; 
atender a formación de xente nova conseguindo pensións para 
estadías temporais no estranxeiro e, sobre todo, levar a cabo o 
estudo científico do idioma tratando de constituír un equipo de 
lingüistas e filólogos. 

A finais de ano, apoia a viaxe de estudo de Xosé Manuel Beiras a 
París co fin de coñecer as novas orientacións de economía rexio-
nal e de descentralización administrativa que estaban a agromar 
en Francia. Grazas aos seus artigos, novas e informes remitidos 
desde París, Galaxia contou con orientacións para a realización 
de propostas de política económica, especialmente a través do 
proxecto nacente da Revista de Economía de Galicia.

1958
En febreiro de 1958 sae do prelo o primeiro número da Revista 
de Economía de Galicia (REG), da que Xaime será director até 
1968, ano en que remata a súa publicación tras sesenta e seis 
números. O pulo inicial nacera nunha xuntanza na primavera 
do 1957 na Misión Biolóxica de Galicia ao abeiro do vello ami-





de organización editorial, así como a redacción de numerosas 
notas e comentos verbo da actualidade económica de Galicia. 
Xunto cos editoriais, as páxinas da REG acolleron traballos máis 
amplos de Xaime sobre a industria de transformación da madei-
ra en Galicia, o cooperativismo na industria conserveira ou sobre 
a produción de cementos artificiais.

O 8 de xuño, Xaime, Cristina e Ramiro asisten en Trasalba, 
xunto a unha numerosa representación do galeguismo, á entrega 
do libro de homenaxe da “Galicia universal” a Otero Pedrayo, 
editado en Caracas e promovido pola Casa de Galicia, da que 
fora secretario Ramiro.

1960
Entre 1960 e 1961 realiza cursos monográficos de doutoramento 
na Facultade de Dereito de Santiago de Compostela. 

1963
O 5 de maio inaugúrase a sede da Fundación Penzol nuns locais 
da Caixa de Aforros de Vigo, na rúa Policarpo Sanz, cunha con-
ferencia de Manuel Rodrigues Lapa. O 7 de abril formalizárase 
a escritura de doazón, co nomeamento dun padroado no que se 
integra Ramiro. Con estes actos recoñecíase legal e institucio-
nalmente a entrega simbólica que Fermín Penzol fixera dos seus 
valiosos fondos a Galaxia o 30 de setembro de 1956.

En setembro sae do prelo o primeiro número de Grial. Revis-
ta Galega de Cultura, que recolle o testemuño dos cadernos Grial 
prohibidos en 1952 polo director xeral de Prensa, Juan Aparicio. 
Ánxel Sevillano, o vello amigo xornalista de Xaime e Paco del 
Riego, ocupará a dirección xornalística da revista para cumprir 
coas obrigas impostas polo Ministerio de Información.

Xosé Manuel Beiras incorpórase como subdirector da REG. 
Non obstante, o seu nome e función non aparecerán impresos até 
o volume de setembro-decembro de 1965. A Beiras correspon-
deralle poñer ao día a publicación da revista e dinamizar a súa 

go Gallástegui Unamuno, e na que participan Ramón Piñeiro, 
Francisco Río Barja, Paco del Riego, Domingo García-Sabell e 
Xosé Luís Blanco. Co fin de garantir a aceptación da publicación 
por parte da ditadura, o consello de redacción aglutinou un gru-
po de persoeiros galegos relevantes na vida económica e empre-
sarial española: Cruz Gallástegui Unamuno, Antonio Valcárcel 
López, Antonio Fernández López, Sebastián Martínez-Risco, 
Isidro Parga Pondal, Álvaro Gil Varela, Antonio Rosón Pérez, 
Antonio Fernández Fernández, Francisco del Río Barja, Dasio 
Carballeira Tella e Xosé Luis Blanco González. 

No prospecto da fundación sinalábanse como obxectivos o es-
tudo e orientación sobre problemas concretos da estrutura e do 
desenvolvemento económico de Galicia, a súa formulación téc-
nica e a información e documentación relativa aos mesmos. 
E dicíase:

A nosa publicación non pretende ser unha revista económi-
ca máis, como calquera das que veñen editándose xa en España. 
Proponse ser, pola contra, a que Galicia precisa, en función dos 
seus problemas xenuínos e das súas peculiares características 
sociais e humanas. Decatámonos perfectamente das dificulta-
des que isto comporta, pois supón, nin máis nin menos, que o 
desenvolvemento dunha actividade cultural inédita entre nós, 
proxectada sobre cuestións tan palpitantes e complexas, como a 
economía, a técnica e a vida social.
 
Os editoriais —“Perspectivas”— foron responsabilidade de 

Xaime e Ramón Piñeiro até a incorporación de Xosé Manuel 
Beiras na subdirección en 1963. Desde as súas páxinas defendeu-
se o ecoloxismo, os limites racionais do industrialismo, do cre-
cemento e do desenvolvemento económico; a interrelación dos 
sistemas económico, cultural e político; a interdisciplinariedade 
no tratamento dos problemas; ou o equilibrio comunitario entre 
campo e cidade, entre outros. Paco del Riego asumiu o traballo 





redacción, pois neses momentos estaba ameazada coa perda do 
permiso oficial de edición polo atraso na saída e distribución de 
novos números. De feito, no ano 1962 unicamente se publicara 
un único volume da revista —números 25 a 30— coa feitura dun 
número extraordinario de “Homenaxe a Gallástegui”. Un novo 
volume extraordinario sobre as economías rexionais —números 
31 a 36—, cunha escolma de artigos de especialistas europeos e 
estudos de caso, resolveu a ameaza de suspensión e regularizou a 
publicación cuadrimestral de novos números.

1964
En xaneiro entra en vigor o I Plan de Desarrollo, que crea ca-
danseus polos de desenvolvemento industrial en Vigo e A Co-
ruña. A mediados de xullo, grazas aos contactos e inquedanzas 
do padre F. Gómez, SI, celébrase no Hostal dos Reis Católicos, 
en Santiago de Compostela, o “Coloquio sobre el desarrollo in-
terprovincial de Galicia”, organizado pola Escola de Ensinanza 
Social, dirixida polo padre Gómez, e o Seminario de Estudos 
Económicos e Sociais do Noroeste da Fundación Penzol. Partici-
paron Pierre Vellas, Jacques Monnier e o padre Calixte Couffin, SI 
expertos en desenvolvemento comunitario das Nacións Unidas e 
profesores na Universidade de Toulouse. Na primeira quincena de 
setembro, Xaime, o padre Gómez e Antonio López Prado asisten 
en Toulouse ao “Cycle d’étude européen sur les aspects sociaux du 
développement régional”, organizado pola Oficina Europea das 
Nacións Unidas e a súa división de Asuntos Sociais. 

O 8 de febreiro falece en Vigo o seu pai, Fidel Isla Araújo.
Xaime é encargado polo bispo de Tui-Vigo, frei José López 

Ortiz, da edición do semanario Galicia Social. Coa colaboración 
de Xoán Bernárdez, empregouse a revista para divulgar as novas 
orientacións teolóxicas, sociais e pastorais emanadas do Concilio 
Vaticano II e para promover a liturxia en galego e a galegui-
zación da Igrexa. Neste senso, os grupos galeguistas católicos 
tamén empregaron outras revistas, como Signo. Semanario de la 

Juventud, para espreguizar a conciencia galega da Igrexa. Esta 
encomenda rematou a finais do 1968 cando o equipo dinamiza-
dor perdeu a confianza do bispo.

1965
En febreiro celébrase unha xuntanza para a constitución da Unión 
Cristiano-Demócrata de Galicia (UCDG), na que participan 
Manuel Vidán, Octavio Sanmartín, Agustín Sixto Seco, Car-
los A. Baliñas, Xosé Manteiga Pedrares e Xerardo Fernández 
Albor. A fundación da UCDG prevía a creación de toda unha 
serie de instrumentos ao servizo do partido, como a Sociedade de 
Estudos, Publicacións e Traducións (SEPT), a Sociedade de Es-
tudos para o Desenrolo Comunitario de Galicia (SEDCG) e un 
Centro de Estudios Institucionais ou a Unión Galega de Xovens 
Demócrata-Cristiáns. En decembro, Xaime diagrama o número 1 
de Nova Terra. Órgao de Unión Cristiano-Democráta Galega, baixo 
o lema “Liberdade, xustiza, paz”. Neste número recóllese unha de-
claración programática da UCDG redactada por el. 

Contacta cos responsables de Promos, revista de economía 
editada en Barcelona polo CEDEC (Centre d’estudis socio-ecò-
nomics per al desenvolupament de la comunitat). O director da 
revista, Josep M. Muntaner Pascual, solicítalle unha colaboración 
para o número especial de abril-maio dedicado á análise do I Plan 
de Desenvolvemento desde un enfoque estatal e rexional. O nú-
mero especial levaría por título “Economía y economistas en la 
España de 1965”, no que colabora co artigo “Galicia: una emigra-
ción en cuatro frentes”. O número foi declarado impublicable polo 
Ministerio de Información y Turismo ao consideralo un “ataque 
manifiesto a la actuación política-económica del Gobierno”

Os contactos cos cataláns incluíron visitas a Barcelona xunto 
con Enrique Giménez Bascoy, nas que establecen contactos coa 
democracia cristiá catalá, da man de Anton Cañellas, e onde se 
entrevistan con membros da democracia cristiá italiana (Bernas-
sola e Hahn), e entran en relación epistolar con André Colin, 





de renovación eclesial con conciencia de país, nacerían as revistas 
Encrucillada, en 1977, e Irimia, en 1981, como expresión da reno-
vación teolóxica e pastoral e da Igrexa de base en Galicia. Xaime 
participará activamente en todos estes espazos e movementos, e 
desde SEPT publicaranse as obras dos principais teólogos gale-
guistas, como Andrés Torres Queiruga e Xosé Chao Rego, e da-
queles cregos e leigos con conciencia de país como Xosé M. R. 
Pampín, Francisco Carballo, Manuel Regal Ledo e Victorino Pé-
rez Prieto, entre outros.

1966 
O Seminario de Estudos Económicos, Xurídicos e Sociais da 
Fundación Penzol inaugura un programa de publicacións aberto 
por Xosé C. Paz Ares co libro Régimen de los llamados montes de 
vecinos en Galicia. Ao ano seguinte sairía do prelo, ao abeiro deste 
seminario, o libro de Xosé M. Beiras El problema del desarrollo en 
la Galicia rural.

O 15 de decembro outórgase en Santiago de Compostela a 
escritura pública de constitución da editorial SEPT, onde Xaime 
figura como presidente. A editorial tardou en obter os permisos 
oficiais por mor da súa presenza como presidente, véndose na 
obriga de cesar no cargo. Ao tempo, producíronse diferenzas inter-
nas entre os socios promotores, de xeito que a actividade da editora 
ficou minguada. Con todo, en 1967 publicará os Salmos e en 1968 
a encíclica Populorum Progressio, en cadansúa tradución de Isaac 
Alonso Estravís. En 1971 a xerencia e dirección de SEPT seralle 
encomendada a Quico Domínguez, que logra relanzar o programa 
editorial coa colaboración do novo presidente de SEPT, Domingo 
Fernández del Riego.

1967
O ano anterior comezaran os seus contactos con EDIGSA co 
fin de editar discos en galego. Neste ano, solicita a Xosé Ma-
nuel Beiras e Xosé L. Franco Grande que adapten para o galego 

ex-ministro francés e membro destacado da democracia cristiá 
francesa.

A véspera do Día de Galicia, un grupo de católicos galeguistas 
presenta ao arcebispo Quiroga Palacios o programa de fundación 
de SEPT asinado por Avelino Abuín de Tembra, Arturo Alde-
munde Brandariz, Isaac Alonso Estravís, Carlos Amable Baliñas 
Fernández, Manuel Beiras García, Xerardo Fernández Albor, Xe-
sús Ferro Couselo, Xosé L. Fontenla Méndez, Joaquín García Pi-
cher, Enrique Giménez Bascoy, José Lorenzo González, Manuel 
Manteiga Pedrares, Ramón Otero Pedrayo, Luís Meijide Gonzá-
lez, Isidoro Millán González-Pardo, José Morente Torres, Camilo 
Nogueira Román, Agustín Sixto Seco e Manuel Vidán Torreira. 
Estes galeguistas, “conscientes dos deberes que como cristiáns e 
galegos esixe de nós a hora actual e inspirados por un afán sincero, 
profundo e decidido de incorporar ás actividades editoriais que 
serven de canle fecundo ao renacemento intelectual de Galicia, o 
espírito eternamente renovador que vive hoxe a Igrexa”, promo-
veron unha editora ao servizo da campaña a prol da liturxia en 
galego, coidada en termos dunha loita política sensibilizadora da 
gran masa cristiá galega.

O 25 de xullo celébrase en San Domingos de Bonaval a tradi-
cional Misa de Rosalía, oficiada polo padre Xaime Seixas, sendo 
a primeira eucaristía celebrada en galego con aprobación oficial. 
Neste mesmo ano ve a luz a tradución dos Evanxeos a cargo dos 
cregos Xosé Morente Torres e Manuel Espiña Gamallo, que serán 
publicados co título A palabra de Deus, baixo o selo de SEPT.

En decembro finaliza o Concilio Vaticano II e comeza a di-
vulgación e aplicación da reforma conciliar en Galicia. Tanto os 
membros do clero como os leigos con sensibilidade galeguista or-
ganizan con vigor e ilusión toda unha serie de grupos (Os Irman-
diños, Mocedade Galega Católica) e espazos como os Coloquios 
Europeos de Parroquias, nados a finais do 1966, que nutriron o 
Concilio Pastoral de Galicia celebrado entre 1974 e 1978, e no que 
Xaime formou parte da comisión de leigos. Destes movementos 





catro cancións, incluída o spiritual negro “We shall overcome”, 
popularizado por Joan Baez, e que se traducirá como “Vencere-
mos nós”. Coa axuda de Basilio Losada en Barcelona, o cantante 
catalán Luis Olivares grava o primeiro disco baixo o selo EDIG-
SA-Galaxia. Este disco incluía os seguintes temas: “Amor certo” 
(“True Love”), “Percura a rosa” (“Cherche la rose”), “Venceremos 
nós” (“We shall Overcome”) e “Se sai o sol” (“Quan surti el sol”). 
Ao pouco tempo, a cantante catalá Jacinta gravaría un novo dis-
co en galego coas cancións “Estranos na noite” (“Strangers in 
the Night”), “Chámame” (“Call me”), “As túas mans” (“Las tevas 
mans”), “Setembre está lonxe” (“See you in Septembre”). Dentro 
do selo discográfico EDIGSA-Galaxia publicaríanse un total de 
sete discos en formato EP. “Venceremos nós” axiña se converteu 
nun himno das revoltas estudantís do 68 en Compostela e da 
loita clandestina pola democracia.

En setembro nace a Comunidade de Vida Cristiá Nosa Seño-
ra da Guía e Santiago Apóstolo que, baixo a dirección espiritual 
e material do padre xesuíta Xaime Seixas, realizou unha contri-
bución esencial ao espallamento da liturxia en galego en Vigo e 
en toda Galicia. O coro Ondas do Mar de Vigo apoiou cos seus 
cantos as celebracións litúrxicas en galego e a misa das Trinita-
rias e a misa dos Apóstolos constituíron un referente da liturxia 
en galego, sendo retransmitidas en directo por radio. Arredor da 
figura carismática do padre Seixas axuntáronse toda unha serie 
de “militantes” cun “cristianismo esencial profundo” que “irra-
dian cara a outros grupos de xente interesante, moita dela sen 
fe relixiosa, polo menos sen contacto coa Igrexa oficial católica”. 
Os irmáns Álvarez Blázquez, Antón Bar Boo, Xoán Bernárdez 
Vilar, Quico Domínguez, Domingo e Francisco F. Del Riego, 
Silvestre Gómez Xurxo, os irmáns Isla Couto, Manuel e Lois 
Meixide, Xosé María Pin, Xoán X. Santamaría Conde, Antón 
Vidal Andión, Enrique Giménez Bascoi e Alfonzo Zulueta de 
Haz, xunto a outros tantos militantes católicos vigueses, colabo-
raron con Seixas para que “o espírito dos pretos, dos indios, dos 

irmáns asoballados en todo o mundo sexan connosco nesta loita 
sacra que remata no amor, na paz, na irmandade universal”, en 
verbas do venerable xesuíta.

1968
O 12 de xaneiro, como director da REG, por resolución da Di-
rección General de Prensa, é sancionado de Prensa cunha multa de 
25.000 pesetas por “manifiesta falta de respeto para las Institucio-
nes en la crítica de su acción política y administrativa”. A sanción 
foi motivada por un editorial anónimo —“Conflictos: el problema 
marisquero”— sobre un problema marisqueiro nas rías galegas, 
publicado nos números 55-56 —xaneiro-abril de 1967— da revis-
ta. En decembro publicarase o derradeiro volume, correspondente 
aos números 64-65, cun editorial de despedida de Xaime titulado 
“Ante una nueva etapa”. O equipo da revista coidaba acadado en 
alto grao o proceso de concienciación e mentalización económica 
e social do país que se fixara como obxectivo fundacional:

Con satisfacción podemos comprobar como as ideas de re-
forma das estruturas ou das institucións con vistas a unha mellor 
organización da vida comunitaria e da creación social —e non só 
con respecto ó benestar dos individuos—, que antes era patrimo-
nio romántico case dunha minoría, están hoxe na rúa e desacou-
gan a todos desde o funcionario ata o emigrante, desde o xubilado 
ata o estudante de bacharelato.

En xuño é convidado ao ciclo de conferencias “Problemática 
económico-social galega 1968”, organizadas pola Agrupación Cul-
tural O Facho no Instituto Eusebio da Guarda da Coruña. Participa 
coa conferencia “Problema financieiro do desenrolo”. As conferen-
cias foron publicadas posteriormente por Galaxia baixo o título In-
troducción á economía galega de hoxe. Nos anos 60 e 70, colaborará 
coas nacentes asociacións culturais galeguistas (O Galo, O Fa-
cho, Grupo Cultural de Xóvenes de Ribadavia, Ateneo de Moaña) e 





outras entidades (Centro Artístico Sportivo de Ponteareas, Centro 
Recreativo Cultural de Redondela, Ateneo de Pontevedra, Círcu-
lo Mercantil e Industrial de Ferrol) impartindo conferencias sobre 
economía e desenvolvemento de Galicia. 

O 27 de setembro, unha comisión galega integrada por 
Domingo Fernández del Riego, Xaime, Xosé Morente Torres, 
Manolo Santos Santorum, Manoel Vidán Torreira e o padre 
Seixas encóntrase en Oviedo co cardeal Tarancón para conseguir 
o seu apoio ante a Conferencia Episcopal e o Vaticano e axilizar 
a aprobación do uso do galego na liturxia. En novembro presen-
tarase publicamente o Misal galego, feito que facilitou a definitiva 
aprobación da liturxia en galego polo Consilium romano. Como 
culminación deste longo proceso, o 7 de xaneiro de 1969 os bis-
pos galegos comunicaron oficialmente a aprobación do galego 
como lingua vernácula na liturxia.

Neste mesmo mes, a revista dos xesuítas, Mundo Social, de-
dica monograficamente o seu número 159 ao tema “A Igrexa e 
o desenvolvemento de Galicia”, no que colaboran Xosé Ramón 
Barreiro, Xesús Cambre, Xosé Manuel Beiras, Ismael Sierra, 
Mario Orxales, Xan López Facal e o propio Xaime, e que fai 
visible o “fecundo fervor do mundo da Igrexa ante os problemas 
espirituais e sociais de Galicia”. A finais de novembro, Galaxia 
edita o libro colectivo Economía e sociedade en Galicia 1958-1967, 
no que se recollen os editoriais anónimos de Xaime, Ramón Pi-
ñeiro e Xosé Manuel Beiras publicados na REG. Abre o libro, “a 
xeito de limiar”, a reprodución do seu artigo “Algúns caraiteres 
da economía galega aitual”, que fora publicado en 1952 no ca-
derno número 4 da Colección Grial. 

Como resultado de todas estas canseiras e traballos, Xaime 
é operado en outubro no sanatorio da Rosaleda dunha úlcera de 
estómago. A gravidade da doenza obrígao, por prescrición dos 
seus médicos, García-Sabell e Fernández Albor, a repousar e co-
ller vacacións por vez primeira z

O “Suplemento de los Sábados” do xornal compostelán La Noche reactivou 
e visibilizou o galeguismo tras a intensa represión política e policial. Xaime 
diagramou o suplemento e foi responsable da sección “Vida e economía”. 
O equipo de “conscientes galegos” que colaboraba arelaba descubrirse a si 
mesmos, descubrindo Galicia.





Asemblea fundacional de Galaxia. Bodegón do Hotel Compostela. 25-VII-1950

O primeiro equipo de 
traballo de Galaxia na 
ollada de Xohán Ledo. 
De abaixo á esquerda, no 
sentido das agullas do reloxo: 
Xosé Meixide, Rufo Pérez, 
Luís Viñas, Francisco F. 
del Riego, Emilio Álvarez 
Blázquez, Xaime Isla, Antón 
Beiras e Xohán Ledo.

A fundación da Editorial Galaxia en 1950 abeirou unha estratexia consciente de resistencia política 
a través da cultura. Xaime argallaría a estrutura dunha sociedade mercantil por accións para evadir a 
acción represora do franquismo. Dentro da Xeración Galaxia, “a miña aportación, foi mais ben a de 
proxectista ou ideador, deseñador de iniciativas e realizacións, que non valerían ren sen o valemento e a 
sustentación esencial do pensamento creador, a prudente sabedoría e o rigor ético de Ramón Piñeiro, 
e da enerxía vital e rexa, da lucidez apaixonada e da eficacia operativa de Paco del Riego”.

A hidra ou trindade de 
Galaxia vista por Xaime 
Isla. De esquerda a dereita, 
Paco del Riego, Ramón 
Piñeiro e Xaime.





Prospecto 
fundacional de 
Galaxia. 1950

Os amigos (de esquerda a 
dereita): Paco del Riego e  

a súa dona Evelina Hervella, 
Ramón Piñeiro e Isabel 

López, Cristina Nóvoa con 
Xaime detrás da cámara. 
Coruxo-Vigo, ca. 1960

Xuntanza 
do consello de 
administración  
de Galaxia. Ca. 1960

1963

1950

A revista Grial cumpriu o soño 
iniciado polos suspensos “Cadernos 
Grial”: unha revista galega de 
cultura con proxección universal e 
aberta ao mundo. 





Alzado da primeira  
sede da Fundación Penzol 

na Casa Bárcena, na rúa 
Policarpo Sanz, 24, por 

Xaime. Vigo, 1963

En 1957 Ramiro regresa desde 
Venezuela a Galicia incorporándose 
ao Padroado da Fundación Penzol, 
como secretario.

Reunión do Padroado  
da Fundación Penzol. Ca. 1960

“Foi moi importante a unión estreita e íntima 
que houbo entre Galaxia e a Fundación Penzol. 
Fermín foi un dos homes que máis nos axudou, 
e de maneira incondicional. A través das súas 
conversas con Piñeiro, pensou que sería 
interesante situar a súa biblioteca como fondo 
documental da obra que estaba emprendendo 
Galaxia no eido cultural. E na escritura 
fundacional delega en Galaxia a conservación 
da súa biblioteca. Galaxia instalouna e sostívoa 
economicamente até que chegamos a un 
acordo co Concello de Vigo.”

Acto simbólico de entrega da biblioteca de Fermín Penzol a Galaxia. Vigo, 
30-IX-1956

Fermín Penzol  
por Xaime





1958

Na entrega do libro homenaxe da Galicia Universal a 
Ramón Otero Pedrayo en Trasalba. 8-VI-1958. De arriba 
a abaixo e de esquerda a dereita: esposa de Benavides,  
R. Carballo Calero, Ánxel Fole, Antonio Rosón, Ramón 
Piñeiro, Celestino F. de la Vega, Xosé Domínguez 
Benavides, I. Parga Pondal, Fita Bustamante, Isabel López, 
Luís Viñas, Evelina Hervella, Blanca Jiménez, filla de 
Benavides, Joaquina Conde, X. L. Franco Grande, D. 
García-Sabell, R. García Briones, E. Álvarez Blázquez, 
Fermín Penzol, R. Otero Pedrayo, Xaime Isla, X. Ferro 

Couselo, Salvador Mosteiro, Leuter 
González Salgado, Silvio Santiago, 
Cristina Nóvoa, Ramiro Isla, Isabel 
Tormo, F. Fernández del Riego.

Xaime e Cristina alumearon 
xenerosamente a colección “Illa Nova” 
na que agromaron os novos talentos 
da literatura e ensaísmo galego. De 
esquerda a dereita, os mozos Xulio Cuns, 
X. L. Méndez Ferrín, Manuel María, 
X. L. Franco Grande e Ramón Lorenzo 
reciben exemplares de Vieiro choído, 
título que abría a colección. Alameda de 
Santiago de Compostela. 25-VII-1957

1957





19691968

1968

Con 16 anos descubriu o “valor 
instrumental da economía e da técnica 
pra liberar o home, singularmente no 
meu caso, o home galego, primixenio, 
o da miña estirpe, o labrego”, 
actuando na posguerra como unha 
voz e un berro galeguista de denuncia 
no medio do máis absoluto deserto 
da literatura económica en Galicia. 
Entre 1958 e 1968 dirixiu a pioneira 
Revista de Economía de Galicia, que 
realizou análises críticas sobre o 
“desarrollismo franquista” e abalou 
os prexuízos negativos que puñan “en 
dúbida a aptitude do galego como 
home de empresa, negando o seu 
espírito de iniciativa, e aínda mesmo 
a existencia na nosa terra de calquera 
cousa conceptualmente intelixible 
como unha economía. Máis recente 
e máis esparexida aínda entre nós é a 
sona que nos sinala como incapaces 
para a matinación rigorosa sobre os 
problemas económicos”.

25-III-1966

1952 1958





198019761968 1976

Xaime e o crego galeguista Manuel Espiña. Ca. 1970

Fondo
Cuberta da tradución dos Evanxeos, de X. Morente e M. Espiña. SEPT. 1965

Posconciliar antes do concilio, contribuíu xunto 
cun grupo exemplar de leigos e cregos —“Xaime e 

o seu equipo de profetas do Vaticano II”, en verbas 
do bispo Miguel Anxo Araúxo— á galeguización 

da Igrexa galega e ao seu anovamento litúrxico, 
teolóxico e pastoral. Desde SEPT (Sociedade de 

Estudos, Publicacións e Traballos), constituída en 
1966, traballaron arreo pola aprobación do galego 

como lingua oficial na liturxia en 1969 tras de longas 
xestións ante a xerarquía eclesiástica e dunha ampla 

mobilización social. 





A famosa festa do “Des-tornillo” dos alumnos de Peritos. Vigo, 1963

Con Cristina e alumnos en París. 1967

Xantar con motivo do “Des-tornillo”. Vigo, 1955

Durante cincuenta anos, ensinaría economía, 
organización industrial, e dereito da empresa aos futuros 
“peritos industriais” espreguizando ducias de vocacións 
económicas entre os estudantes. Lembrado como un 
mestre excepcional polos seus alumnos, mantivo con eles 
unha relación de sincera complicidade e camaradería.





O Xaime máis monárquico. Vigo, 1967

No Portugal dos Pequenitos. Coimbra, 1949

A praia de Coruxo en Vigo 
converteuse nun lugar de 

conspiracións, conxuras 
democráticas e reorganización 

do galeguismo na 
clandestinidade. ca. 1948





en exceso dun tratamento ou teorización redutivamente afincado 
no sociolóxico, e no político-ideolóxico, de dereitas ou de esquer-
das, dos idealismos ou dos materialismos.

1970
Xosé Manuel Beiras dedica o seu libro Estructura y problemas de 
la población gallega a Xaime, Paco del Riego e Ramón Piñeiro, 
por seren dos bos e xenerosos. En 1973, Galaxia publicará o seu 
ensaio O atraso económico de Galicia, que se converte na principal 
referencia da economía galega.

1971
En xaneiro falece en Vigo a súa centenaria nai, Manuela Couto. 

1974
É nomeado membro numerario da Real Academia Galega a 
proposta de Ramón Piñeiro López, Francisco Fernández del 
Riego e Isidro Parga Pondal. Para aguilloalo e espreguizar a súa 
motivación, Ramón Piñeiro envíalle un exemplar do seu traballo 
“El regionalismo gallego”, publicado na revista Razón y Fe de 
xuño 1974, coa seguinte dedicatoria: “Agardando a nova teoría 
do galeguismo que nos debes”. Malia estes desvelos dos amigos, 
o seu discurso de ingreso —que orixinalmente titulara “Teoría e 
praxe da nación”— demorarase vinte e cinco anos en ser lido na 
vella casa grande da rúa das Tabernas. 

A principios de marzo, e por mor do fusilamento de Salva-
dor Puig Antich, envía un telegrama ao ministro de Educación 
e Ciencia, Cruz Martínez Esteruelas, no que comunica a súa re-
nuncia ao emprego como funcionario público. Esta execución 
repudiaba a súa íntima conciencia cristiá e resultaba incompati-
ble coa súa idea persoal de educación da mocidade arraigada na 
non violencia.

Neste mesmo mes é nomeado socio de honra da Asociación 
Amigos da Cultura de Pontevedra polo seu acreditado labor a 

1969-1975
Un galeguista maligno
1969
A finais de maio é convidado a formar parte dun grupo de tra-
ballo de mestres e profesores universitarios dirixido por Manolo 
Vidán, que actuaba como representante de Galicia no Comité 
Nacional promovido polo Ministerio de Educación Nacional 
para o estudo das modalidades de inclusión da lingua galega e 
doutras linguas non oficiais no ensino.

O 25 de xullo, á saída da Misa de Rosalía e tras a interpre-
tación autorizada do Himno galego polo coro vigués Ondas 
do Mar de Vigo, Xaime, o doutor ourensán Carlos Guitián 
Rodríguez e Fidel Villar, membro do coro, foron detidos polo 
canto do “Venceremos nós” e o suposto berro dos gritos subver-
sivos “Viva Galicia ceibe” e “Liberdades para Galicia”. O canto 
colectivo do “Venceremos nós” no adro de San Domingos de 
Bonaval foi iniciado polos membros da UPG que, liderados 
por Xosé Luís Méndez Ferrín e Bautista Álvarez, acudiran á 
saída da misa. Xaime foi zarandeado, golpeado polos “grises” 
e levado polo aire até o jeep policial. Tras prestaren declara-
ción, sería o único axuizado polo Tribunal de Orden Público. 
En abril de 1970 foi condenado a tres meses de arresto maior, 
suspensión de todo cargo público, profesión, oficio e dereito 
de sufraxio pola comisión do delito de desordes públicas. Pre-
sentado o correspondente recurso, a sala segunda do Tribunal 
Supremo anulou a sentenza condenatoria en febreiro de 1971 
ao coidar que o berro de “Viva Galicia Ceibe” non perturbara 
a paz cidadá.

O 4 de outubro imparte a lección académica co título “Cien-
cia, sociedad y región. Prolegómenos para una ciencia regional”, 
no acto de inauguración das Escolas Universitarias de Vigo, 
conferencia na que procuraba buscar camiños de superación das 
concepcións ao uso da nación e do nacionalismo, dependentes 





prol da Nosa Terra, impoñéndoselle o emblema de ouro da aso-
ciación.

1975
Consegue unha axuda do Fondo para la Investigación Económi-
ca y Social da CECA co obxecto de escribir a súa inacabada tese 
de doutoramento “Naturaleza jurídica de las Cajas de Ahorros”, 
dirixida por Carlos Otero Díaz, catedrático de Facenda Pública 
na Facultade de Ciencias Económicas da Universidade de San-
tiago de Compostela z

1967

En xaneiro de 1968 foi sancionado cunha multa de 25.000 
pesetas, como director da Revista de Economía de Galicia, por 
un editorial anónimo —escrito por X. M. Beiras— sobre o 
conflito marisqueiro nas rías galegas. En decembro de 1968 
publicarase o derradeiro número da revista.

A súa única detención aconteceu á saída da Misa de Rosalía 

o 25 de xullo de 1969. Os berros de “Viva Galicia ceibe”, 
“Liberdades para Galicia” e o canto do “Venceremos nós”, tras 
a interpretación autorizada do Himno galego nas portas de San 

Domingos de Bonaval, provocaron a intervención dos grises e 
da “secreta” que vixiaban o acto. Tras golpealo e zarandealo, 

foi introducido no jeep policial. O doutor Carlos Guitián e o 
membro do coro Ondas do Mar de Vigo, Fidel Villar, tamén 
foron conducidos á comisaría. Condenado polo Tribunal de 

Orden Público, posteriormente foi absolto polo Tribunal 
Supremo: aqueles berros non perturbaran a paz cidadá.





Xuntanza de vellos amigos con Ramiro Isla, Xaime Isla, Fermín Penzol, Silvio 
Santiago. Ca. 1970

Con Luís Seoane nas vodas de ouro de Otero Pedrayo e Fita. 1973

Nos anos 60 e 70 comezan os reencontros cos amigos 
exiliados que retornan á Terra e a colaboración coas 
novas e puxantes iniciativas culturais e empresariais  
do galeguismo.





Telegrama de renuncia como catedrático enviado ao ministro de Educación polo 
fusilamento de Salvador Puig Antich. 3-III-1974

“Cycle d’étude européen sur les aspects sociaux du 
développement régional”, organizado pola Oficina Europea 
das Nacións Unidas. Toulousse, setembro 1964





de Gil Robles, a Izquierda Democrática de Ruiz--Jiménez, o PNV, 
a Unió Democrática do País Valencià e a Unió Democrática de Ca-
talunya de Antón Canyellas. O partido acudiu como observador á 
constitución do Consello de Forzas Políticas Galegas, mais sen se 
integrar polas diferenzas ideolóxicas coa UPG. Xaime ocupará 
a presidencia do PPG acompañado de Carlos A. Baliñas na 
vicepresidencia e de García Agudín na secretaría xeral. Foi un 
partido de cadros que en 1977 contaba unicamente con 117 
afiliados. 

En Nadal, o primeiro número da revista Teima publica un perfil 
do “pepegallo” Xaime Isla —ilustrado por unha caricatura de Siro— 
onde é caracterizado como un burgués democratacristián “tímido” 
de “mans finas” e fumador de “tabaco estranxeiro de pipa, arrecen-
dente, e caro”.

1977
Tras o primeiro congreso, celebrado en Compostela en febreiro, o 
PPG solicita a súa legalización en marzo e, nas eleccións ao Congre-
so dos Deputados celebradas o 15 de xuño, Xaime ocupa o primei-
ro posto da candidatura conxunta pola provincia de Pontevedra do 
Equipo Demócrata Cristián-Social Democracia Galega integrada 
por Alfonso Zulueta de Haz, Alejandro Mon Munaiz, Domingo 
Fernández del Riego, José María Vilar, Pérez, José Martín da Riva 
Fernández, Juan Vidal Fraga e Claudio Castro Paradela. Non aca-
daron representación parlamentaria nin no Congreso nin no Sena-
do —onde o PPG concorría dentro da Candidatura Democrática 
Galega—, obtendo un total de 23.014 votos, 7.039 pola provincia 
de Pontevedra.

Tras o fracaso electoral, celebrouse en novembro un segundo 
congreso do partido que puxo de manifesto as tensións internas en-
tre as dúas correntes que o constituían. O PPG disolveuse en 1979 
tras o terceiro e derradeiro congreso, celebrado en xaneiro. Progre-
sivamente, os seus militantes foron incorporándose ben á UCD 
ben ao refundado Partido Galeguista. Xerardo Fernández Albor, 

1976-1985
Venceremos nós!
1976
Tras a morte de Franco e o agromar de múltiples iniciativas so-
ciais, políticas e culturais, non dubidará en colaborar activamente 
coas institucións, asociacións e fundacións que llo soliciten, tanto 
a título persoal como en representación da Editorial Galaxia. Esta 
cooperación persoal continuou até que a saúde e a idade llo per-
mitiron. 

En 1976 colabora na posta en marcha do Museo do Pobo Ga-
lego e forma parte da xunta directiva da Asociación para o Estudo 
da Economía de Galicia (ASEGA). Tamén apoiará activamente as 
iniciativas de Isaac Díaz Pardo desde Sargadelos, como a creación 
do Instituto Galego de Información en 1977 e a restauración do Se-
minario de Estudos Galegos en 1979, estando integrado a partir de 
1983 na súa área de ciencias económicas. En representación da Edi-
torial Galaxia formará parte do consello reitor da Fundación Otero 
Pedrayo (1979), do padroado da Fundación Carlos Casares (2001) 
e da Fundación Penzol. En 1981 intégrase no padroado da Funda-
ción Kolbe, promovida polo cardeal Tarancón para a edición dun 
semanario cristián de actualidade; en 1982 participa na creación do 
Instituto Galego de Cooperación Iberoamericana, promovido pola 
Xunta de Galicia, e desde 1983 colabora coa Asociación de Amigos 
de Otero Pedrayo. 

O 10 de xullo celébrase en Compostela a asemblea constituín-
te do Partido Popular Galego (PPG) como resultado da fusión da 
Unión Democrática de Galicia liderada por Xaime e a Esquerda 
Democrática Galega, liderada por Fernando García Agudín, vincu-
lada á Izquierda Democrática de Joaquín Ruiz-Giménez. O PPG 
definíase como “partido galego popular, federal e permanentemente 
crítico, inspirado nos valores do humanismo personalista e comuni-
tario”. O PPG integrouse en outubro no Equipo Demócrata Cris-
tián do Estado Español xunto a Federación Popular Democrática 





posibilidade comezara a matinar previamente á disolución do PPG, 
propoñendo no seu derradeiro congreso a constitución dun colec-
tivo de opinión como alternativa á desaparición do partido. Final-
mente, esta proposta dará lugar ao colectivo Realidade Galega, que 
se presenta publicamente o 6 de marzo no Hostal dos Reis Católi-
cos. O manifesto programático, asinado por setenta e sete represen-
tantes do galeguismo histórico e das novas xeracións con conciencia 
de país, dicía:

Nós tencionamos realizar un labor distinto, en certa maneira 
previo ao dos partidos e igualmente imprescindible: percurar que 
os galegos teñamos coñecemento da realidade de Galicia e das súas 
posibilidades para que poidamos reflexionar sobre ela. Para que 
poidamos actuar conscientemente como cidadáns galegos.

Participa en varias das xuntanzas da comisión negociadora do 
Estatuto de autonomía que, tras un azaroso proceso de negociación, 
é aprobado en referendo o 21 de decembro. Dous días antes, Xaime, 
xunto ao seu irmán Ramiro, Fermín Penzol, Rafael Dieste, Domin-
go García-Sabell, Paco del Riego, Ramón Piñeiro e Marino Dó-
nega, entre outros galeguistas históricos, publicaron un manifesto 
pedindo o voto afirmativo para o texto do Estatuto, pois, malia as 
súas limitacións, abriría o camiño do autogoberno, degoiro e arela 
dos galeguistas desde a II República.

1981
O 9 de febreiro celébrase no auditorio da Caixa de Aforros de Vigo 
o acto de despedida como xefe dos servizos da asesoría xurídica da 
Caixa á fronte dos cales é substituído por X. L. Franco Grande, que 
en 1962 se incorporara ao seu despacho de avogado.

A primeiros de abril actúa como pregoeiro da XV Festa da Mi-
mosa no Carballiño e, en agosto, como pregoeiro da XXI Romería 
Viquinga de Catoira, festa promovida desde os anos sesenta polo 
seu amigo Plácido Castro.

ex-militante do PPG, será fichado pola Alianza Popular de Fraga, 
presidindo o primeiro goberno electo da Xunta de Galicia tras as 
eleccións autonómicas do 20 de outubro de 1981.

1978
O 18 de abril, Antonio Rosón toma posesión como presidente da 
Xunta de Galicia preautonómica nun acto solemne celebrado no 
Pazo de Xelmírez. Neste goberno preautonómico integraranse os 
amigos galeguistas Marino Dónega e Benxamín Casal.

En novembro celébrase o congreso constituínte do Partido 
Galeguista, que será presidido sucesivamente por Ramón Mar-
tínez López e Avelino Pousa Antelo. Unha vez disolto o PPG, 
Xaime afiliarase ao PG, mais sen participar nos seus equipos de 
dirección.

1979
O 28 de xuño, sesenta e tres anos despois da aprobación en referendo 
do primeiro estatuto de autonomía, participa na festa popular 
do Estatuto celebrada no parque de Castrelos de Vigo. Neste acto 
político intervén xunto a Valentín Paz-Andrade, Santiago Álvarez 
e Xosé Rivas Fontán. 

É nomeado director da Revista Galega de Estudos Agrarios, pu-
blicada pola Xunta de Galicia entre 1979 e 1983. A revista recibe ao 
ano seguinte unha mención especial nos Premios da Crítica de Ga-
licia por propoñer un modelo de discusión aberta e non dogmática, 
nin ideolóxica e de gran valor cultural. 

O 4 de decembro encabeza, con outros líderes políticos e so-
ciais, a multitudinaria manifestación reivindicativa da autonomía 
en Vigo.

1980
O 10 de xaneiro celebra un xantar con Marino Dónega, Ramón 
Piñeiro, Benxamín Casal e Agustín Sixto, onde comparte a súa idea 
de crear un grupo de opinión denominado Galicia Aberta. Nesta 





Nacional do PG a raíz do recurso de inconstitucionalidade que o 
delegado do Goberno en Galicia presentara contra a Lei de nor-
malización lingüística. Neste ano, Ramón Piñeiro é elixido primeiro 
presidente do Consello da Cultura Galega, culminando deste xeito 
e como “curiosidade” o “longo buligar a prol da cultura galega” dos 
galeguistas de Galaxia.

1985
Entre 1985 e 2005 Xaime comprometerase activamente coa vida 
diocesana de Tui-Vigo como colaborador do bispo Xosé Cerviño 
e do seu sucesor, Xosé Diéguez, a través da presidencia da Comu-
nidade de Vida Cristiá Nosa Señora da Guía-Santiago Apóstolo 
e da comisión diocesana de Xustiza e Paz. Participa no Consello 
Diocesano de Leigos e colabora, así mesmo, coa Fundación Luis 
de Trelles, coa Adoración Nocturna Española e organizará unha 
biblioteca de ciencias relixiosas e espiritualidade con máis de tres 
mil volumes, que quedará instalada no edificio destinado a obras 
apostólicas da diocese de Tui-Vigo na rúa Vázquez Varela de Vigo. 
De vez, Xaime seguirá a colaborar coa parroquia mariñeira de San 
Gregorio de Raxó como catequista e dinamizador parroquial. En 
Vigo, apoiará a promoción da liturxia en galego desde Badal, herdei-
ra da publicación litúrxica ferrolá Boa Nova, e resultado dun traballo 
en equipo de preto de trinta persoas, como os irmáns Xulio e Xoán 
Andión, Antón Vidal, Antón Gómez, Bieito Santos e Xesús Gago, 
entre outros. En recoñecemento a este compromiso co apostolado 
segrar diocesano, no Ano Xubilar do 2000 será o encargado de pro-
nunciar o discurso en representación do mundo artístico, intelectual 
e cultural durante a celebración do Xubileo da Cultura. 

A finais de setembro é xubilado forzosamente como Catedráti-
co de Escola Universitaria ao facer os 70 anos de idade z

Entre os días 6 e 7 de xuño celébrase en Poio o II Congreso do 
Partido Galeguista. No acto de clausura, Ramón Piñeiro recun-
ca na súa idea dun galeguismo transversalizado no conxunto de 
forzas política e non só no PG, abrindo a porta para que os gale-
guistas históricos participasen na contenda electoral encadrados 
en partidos diferentes do PG ou doutras forzas nacionalistas.

O 10 de xullo reuníronse, entre outros, os galeguistas de Ga-
laxia —Ramón Piñeiro, Xaime, Paco del Riego, Marino Dónega 
e Domingo García-Sabell—, para discutir as diferentes invitacións 
recibidas por parte dos partidos políticos —UCD, PSOE e PG— 
para integrarse nas súas candidaturas. Como resultado desta xun-
tanza, Ramón Piñeiro, Benxamín Casal e Carlos Casares figurarán 
nas listas do PSOE como independentes, provocando un aberto 
conflito cos partidos nacionalistas e coas novas xeracións galeguistas 
que agromaran ao abeiro de Galaxia, tal e como se manifestou no 
documento colectivo publicado o 30 de xullo en La Voz de Galicia e 
no que se atacaba a decisión tomada por ser “moi difícil de entender 
e de consecuencias imprevisibles”. 

No mes de agosto, Domingo García-Sabell, presidente da Real 
Academia Galega, é designado delegado do Goberno en Galicia. 
O 20 de outubro, Alianza Popular gaña as primeiras eleccións au-
tonómicas co seu candidato á presidencia da Xunta de Galicia, o 
galeguista Xerardo Fernández Albor, quen tomará posesión do seu 
cargo o 22 de xaneiro de 1982, nun emotivo acto celebrado no Pan-
teón dos Galegos Ilustres en San Domingos de Bonaval.

1982
O 30 xuño os nove irmáns Isla Couto peregrinan a Santiago de 
Compostela co gallo do Ano Santo. 

1983
En novembro solicita a baixa como militante do Partido Galeguista 
por mor da petición pública de dimisión de Domingo García-Sabell 
como presidente da Real Academia Galega realizada polo Consello 





Mitin do Partido Popular Galego. 1977

Coa morte de Franco recupérase 
a esperanza da democracia e do 

autogoberno para Galicia. Durante a 
Transición, preside o Partido Popular 

Galego, integrado no Equipo Demócrata 
Cristián do Estado Español e inspirado 

nos valores do humanismo personalista e 
comunitario.





Tras o fracaso electoral do PPG 
nas eleccións de xuño de 1977 

e a disolución do partido en 
1979, promove o colectivo de 

opinión Galicia Aberta, que será 
presentado publicamente en marzo 
de 1980 baixo a denominación de 

Realidade Galega



Acto de despedida da asesoría xurídica. 1982
Sinatura da escritura de compra do Teatro García Barbón de Vigo. 1973

Entrega de chaves de vivendas sociais. Vigo. 1967



Durante máis de trinta anos, dirixiu a asesoría xurídica da 
Caixa de Aforros e Monte de Piedade de Vigo. Nas súas 
análises económicas xustificaría a existencia necesaria destas 
entidades de crédito e aforro: “As Caixas de Aforro teñen 
unha decisiva misión. Como depositarias das economías 
máis humildes do país, cómpre que reforcen e encamiñen 
abertamente a súa actividade inversora cara a aquelas 
finalidades, dirixidas xustamente ó progresivo crecemento das 
mesmas”. Xa que logo, “polas súas características, tradición e 
prestixio, as Caixas de Aforro de Galicia están chamadas a seren 
o gran instrumento de crédito popular na nosa Terra”.





Ramón Piñeiro,  
Cristina Nóvoa,  
esposa de Ferreira 
da Cunha, Xaime  
e Celso Ferreira da Cunha.  
Vigo. Ca. 1980

Con Marino Dónega 
e Francisco F. del Riego 
en Ribadeo. 1982

Con Teresa Castelao.  
De esquerda a dereita, 

sentados: Marino Dónega, 
Ramón Piñeiro e X. Baltar.  
De pé: Agustín Sixto Seco, 

Carlos Casares e Xaime. 
1984





O 5 de decembro de 1987 fina en Vigo, 
Ramiro. O 28 de xuño do ano anterior 

recibira a Medalla Castelao das mans do 
seu amigo, Xerardo Fernández Albor, 
presidente da Xunta de Galicia, nun 

acto solemne celebrado no Concello de 
Lugo co gallo do cincuenta aniversario 

da aprobación en referendo do primeiro 
Estatuto de Autonomía.

Ramiro Isla,  
fotografía de Xan Carballa.  
Vigo, 1986

Ramiro retratado por Xaime  





O 5 de decembro fina Ramiro Isla Couto en Vigo. Antes de 
rematar o ano e na súa lembranza, os irmáns Celso, Manuel 
e Xaime Isla Couto, xunto con Cristina Nóvoa Pedreira, consti-
túen a Fundación Isla Couto, que terá por obxectivo a través das 
súas actividades:

— Servir de apoio e estímulo para o desenvolvemento social 
e cultural da sociedade galega.

— Estimular unha sociedade civil galega participativa e 
crítica.

— Actuar como unha plataforma para o debate e a xeración 
de coñecemento respecto da realidade galega.

— Servir como lugar de encontro e foro de debate para to-
dos aqueles que se atopan comprometidos no labor de construír 
unha comunidade máis autónoma e participativa desde unha 
perspectiva humanista cristiá.

1988
O 4 de decembro asiste en Santiago de Compostela ao acto de 
constitución do Partido Nacionalista Galego-Partido Galeguis-
ta, nunha xuntanza que lembraría o 57 aniversario da asemblea 
fundacional do PG en Pontevedra a comezos da II República.

1989
O 17 de agosto, día da Galiza Mártir, Alfonso Zulueta de Haz, 
presidente de SEPT, Quico Domínguez mais Xaime entréganlle 
a Fernando González Laxe, presidente da Xunta de Galicia, unha 
edición especial da Biblia en galego coa que agasallan ao papa Xoán 
Paulo II durante a súa visita a Galicia co gallo da Xornada Mundial 
da Xuventude celebrada no Monte do Gozo. 

A primeira tradución da Biblia para o galego desde as linguas 
orixinais (hebreo, arameo e grego) foi o resultado dun longo tra-
ballo de equipo, iniciado a finais do 1973 por SEPT e financiado 
a través do mecenado xeneroso de diversas persoas e institucións. 

1986-2012
A construción dun país  
de convivencia
1986
A raíz da súa xubilación como docente, aposta pola construción 
dun país de convivencia e nos seguintes vinte anos desenvolverá 
unha ampla actividade como conferenciante e relator co gallo 
de celebracións culturais —como o Día das Letras Galegas—, de 
seminarios e congresos en lembranza de efemérides galeguis-
tas ou en actos de homenaxe a persoeiros como Castelao, Sil-
vio Santiago, Alexandre Bóveda, Abel Bouhier e Xesús Ferro 
Couselo.

O 31 de xaneiro, festividade de san Raimundo Peñafort, en-
trégaselle a insignia de ouro do Ilustre Colexio de Avogados de 
Vigo ao facer corenta anos de exercicio profesional.

O 28 de xuño, durante un acto solemne celebrado no Con-
cello de Lugo, o seu irmán Ramiro recibe a Medalla Castelao 
das mans do seu amigo Xerardo Fernández Albor, presidente da 
Xunta de Galicia.

O Institut Víctor Seix de Polemologia concede a Xaime o me-
morial Xoán XXIII pola “súa extensa e profunda acción de defensa 
dos dereitos humanos, especialmente vinculada á sociedade galega, 
creador cunha mentalidade cristiá renovadora e de diversas ini-
ciativas culturais, políticas, económicas e editoriais”. A entrega do 
memorial celébrase o 26 de setembro na capela maior da igrexa 
de San Domingos de Bonaval cun acto relixioso ao que acoden o 
reitor da Universidade, Carlos Pajares, e o presidente da Xunta de 
Galicia, entre outros.

1987
Recibe a Medalla Castelao da Xunta de Galicia, honra compar-
tida cos seus vellos amigos e irmáns galeguistas Manuel Beiras, 
Manuel Meilán e Ramón García Briones. 





tre Xosé Filgueira Valverde. Uns meses antes, en xuño, Xaime 
pronunciara o discurso en representación do padroado da Fun-
dación Otero Pedrayo durante a entrega do Premio Trasalba a 
Filgueira.

1991
O 16 de abril participa na presentación pública do libro colectivo 
Homenaxe a Ramón Piñeiro, na Aula de Cultura de Caixa Galicia 
en Santiago de Compostela, ao que asiste o presidente da Xun-
ta, Manuel Fraga. Xaime colabora cun artigo titulado “Ramón 
e Galaxia”, no que analiza en profundidade o labor de resisten-
cia político-cultural da editora, revalorizando en termos políti-
cos a oportunidade estratéxica da batalla cultural liderada polos 
membros da súa xeración e que logrou ampliar a concienciación 
galeguista e garantir a continuidade xeracional do galeguismo, 
facilitando a conquista do tan degoirado autogoberno coa res-
tauración da democracia. Na súa presentación da edición facsi-
milar da Colección Grial, editada neste ano, sinala con claridade a 
raíz e motivación desta misión xeracional:

Desde este sentir Galicia como terra propia e comunidade 
humana diferenciada, fronte dun asañado poder negador desta 
nosa personalidade colectiva, impoñíasenos, por unha banda, 
como deber premente e inescusable, o asumirmos a responsa-
bilidade histórica de salvagardar a nosa pervivencia nacional, e 
por outra, conscientes da crise que vivía Europa e o mundo na-
quel momento, a necesidade creadora de repensar Galicia como 
cultura aberta e diversa, e non choída en si mesma, superando 
todos os reducionismos políticos ou ideolóxicos, desbotando as 
tentacións do desespero negativo, o resentimento esterilizador 
ou a vindicación revanchista do pasado inmediato.

O Concello de Vigo encárgalle a redacción da declaración 
institucional do Día da Constitución, que será publicada o 6 de 

Alfonso Zulueta de Haz e Quico Domínguez dinamizaron os 
labores de xestión mentres que o equipo de vinte tradutores foi 
coordinado por Xosé Fernández Lago e Andrés Torres Queiru-
ga. A calidade da tradución e o esforzo editorial foi recoñecido 
coa concesión do Premio Nacional de Tradución no ano 1990. 

1990
Asociado á Fundación Isla Couto, pon en marcha o Instituto 
Galego de Estudos Comunitarios (IGESCO), dirixido polo so-
ciólogo Xan Bouzada. O 9 de marzo o Instituto inicia as súas 
actividades cun ciclo de conferencias sobre sociedade e comuni-
cación en Galicia. Xaime concibiu o IGESCO como un espazo 
independente de encontro e debate para promover o desenvol-
vemento local e comunitario e construír unha sociedade civil ga-
lega participativa e crítica. En novembro de 1995 organizou o 
encontro “O desenvolvemento comunitario e local. Un reto da 
sociedade civil”. Os seus relatorios foron publicados en 1999 nun 
volume colectivo coordinado por Xan Bouzada. Posteriormen-
te publicaría a investigación de Xan Bouzada e Anxo Lorenzo 
titulada Redes sociais e conxuntos de acción: análise do movemento 
asociativo veciñal vigués e mais o libro Crónica viva do pensamen-
to galego, de Marcelino Agís Villaverde. En novembro de 1996 
aparecerá o primeiro número de Redacción Xove, xornal indepen-
dente de información xuvenil e escolar editado polo IGESCO e 
a Fundación Penzol, e dirixido por Carlos Figueroa e coordinado 
por Xosé C. Morell. A redacción do xornal estivo a cargo dun 
grupo de alumnos e alumnas de institutos e colexios de Vigo. 
Con esta iniciativa evocou os xornais escolares e xuvenís nos que 
participou con ardimento e fogaxe durante a súa mocidade.

O 27 de agosto falece o seu grande amigo e irmán Ramón 
Piñeiro. A finais de outubro, un amplo grupo de membros do 
Consello da Cultura Galega propón a Xaime e a Antón Santa-
marina como candidatos a suceder a Ramón Piñeiro á fronte do 
organismo, aínda que finalmente será elixido o seu vello mes-





decembro nos xornais da cidade e onde salienta a súa concepción 
pluralista da democracia, pois a Constitución

por enriba de todo, debe ser unha oferta e un compromiso perma-
nente de convivencia —e así o declara tamén explicitamente—, 
de encontro e diálogo, aberto e plural, de ideas, crenzas e com-
portamentos, de recoñecemento e xusta composición dos intere-
ses opostos e antagónicos, de racionalización, en fin, da realidade 
conflitiva da vida das sociedades (incluso ata o amparo e estímulo 
das diferenzas ou discrepancias, da crítica e das minorías como 
factor necesario de anovamento ou cambio social).

1992
En maio outórgase a primeira edición do concurso literario Xai-
me Isla Couto de poesía e relato curto, organizado co gallo do 
Día das Letras Galegas pola Sociedade Cultural e Deportiva 
(SCD) de Raxó en colaboración co Concello de Poio.

O 28 de xuño, na Casa Grande de Cimadevila, en Trasalba, 
entrégaselle o Premio Trasalba, outorgado pola Fundación Otero 
Pedrayo. A concesión do premio obriga a Xaime a escolmar nun 
libriño algúns dos seus artigos, editoriais, ensaios e entrevistas 
publicados entre 1956 e 1982, que titula Construír Galicia. No 
limiar presenta en apertada síntese o miolo do seu labor intelec-
tual e compromiso vital dentro do traballo en equipo que repre-
sentou Galaxia:

Repensar Galicia, proxectar Galicia, facer Galicia. E non 
só como cultura, como fin, como creación colectiva de valores 
senón como economía, medio ou base da nosa supervivencia e 
desenvolvemento material, e como política, ou vontade de ac-
ción liberadora no dobre sentido de acadar o recoñecemento 
dos nosos dereitos e poderes propios de pobo diferenciado e de 
subordinar ou encamiñar aquela base material á organización 
dunha convivencia social máis xusta e á realización final daque-

les valores culturais. E penso que este labor —no que empeña-
mos con ardimento e gozo entusiasta, a nosa vida enteira— foi 
un exemplo humano, vivencia e expresión, de irmandade gale-
guista, de solidario e compenetrado traballo en equipo, dentro 
do cal, a miña aportación, foi mais ben a de proxectista ou idea-
dor, deseñador de iniciativas e realizacións, que non valerían ren 
sen o valemento e a sustentación esencial do pensamento crea-
dor, a prudente sabiduría e o rigor ético de Ramón Piñeiro, e da 
enerxía vital e rexa, da lucidez apaixonada e da eficacia operativa 
de Paco del Riego, xunto con outras moitas e valiosas axudas.

A finais de ano, comeza a súa colaboración co programa relixioso 
A Sentinela, da TVG, dirixido por Andrés García Vilariño.

1993
En febreiro, aparece publicado no Diario Oficial de Galicia o de-
creto de constitución do Centro de Investigacións Lingüística 
e Literarias Ramón Piñeiro, transformado en 1997 no Centro 
Ramón Piñeiro para a Investigación en Humanidades. Meses 
despois do pasamento de Ramón Piñeiro, en 1990, suxerira á 
Xunta de Galicia e ao seu presidente, Manuel Fraga, a creación 
dunha Cátedra Interuniversitaria Ramón Piñeiro, proxecto que 
inspiraría o deseño do actual centro de investigacións.

O 6 de marzo intervén na asamblea de refundación de Uni-
dade Galega en Compostela, na que participan os seus colabo-
radores novos.

No mes de decembro, recibe a homenaxe pública e o nomea-
mento como economista de honra polo Colexio de Economistas 
de Pontevedra e o día de Noiteboa asiste á celebración do trinta 
aniversario da Fundación Penzol. 

1994
No verán, a SCD de Raxó organiza as primeiras Xornadas Esti-
vais sobre Lingua e Cultura Galega, acontecemento cultural ao que 





Seoane. O grupo bautizouse “Saefes” —coma os vellos habitantes 
da Gallaecia que Xoán Bernárdez retrata na novela Ouveade naves 
de Tarsish—, e estas novas xeracións gozarán da man de Xaime 
dunha etapa de formación compartida no espírito do Seminario 
de Estudos Galegos e das Mocidades Galeguistas.

1997
O 20 de marzo presenta en Santiago de Compostela, xunto a 
Carlos Casares e Paco del Riego, a edición facsímile de Guiei-
ro. Outavoz patriótico da FMG, promovida polo Consello das 
Xuventudes de Galicia. Na introdución a esta edición lembrará 
como 

esta eclosión das Mocedades fixo agromar non soamente dentro 
do galeguismo (do que eran fillas), senón na sociedade galega 
do tempo, un fenómeno novo, humilde e minoritario, se se que-
re, pero moi singularmente significativo e creador: a presenza 
colectiva dunha xeración de adolescentes e mozos que iden-
tificaban a loita pola afirmación da súa propia personalidade, 
dignidade e autonomía vital, coa da mesma personalidade, dig-
nidade e liberdade comunal. 

1998
Sesenta e un anos despois da traxedia do bou Eva, o 28 de xuño 
asiste, convidado pola Fundación Castelao, ao emotivo acto de 
homenaxe e traslado a Rianxo dos restos dos irmáns Insua, cur-
máns de Castelao e protagonistas daquela traxedia.

A finais de ano participa co relatorio “Linguaxe, identidade 
e desenvolvemento económico” no simposio “Lingua, identi-
dade e cultura” organizado en Santiago de Compostela pola 
Sociedade Interuniversitaria de Filosofía.

Xaime asina xunto a Avelino Pousa Antelo, Alfonso Zulueta 
de Haz, Francisco Fernández del Riego, César Rodríguez Cas-
tañeira e Antonio Montero Carro a acta notarial de constitución 

asistirá e nas que participará activamente nas súas diferentes edi-
cións anuais na súa condición de socio de honra da asociación.

1995
A principios de abril pronuncia o pregón da Semana Santa de 
Vigo, honra da que xa participara en 1967.

Entre 1995 e 2002 exerce a presidencia de AIMEN (Asocia-
ción de Investigación Metalúrxica do Noroeste).

1996
Despois de corenta e cinco anos de traballo infatigable como 
conselleiro delegado da Editorial Galaxia, Xaime é nomeado 
presidente do seu consello de administración.

O 15 de xuño, un numeroso grupo de amigos e discípulos 
organiza no Círculo Mercantil de Vigo un xantar de homenaxe 
en conmemoración do seu 80 aniversario. Durante o acto seralle 
entregado un exemplar do libro non venal Homenaxe a Xaime Isla 
Couto, no que colaboran unha ampla nómina de vellos amigos e 
novos discípulos relembrando oitenta anos de servizo irrenun-
ciable á causa de Galicia.

Nesta última etapa de creatividade vital, rodeouse dun amplo 
grupo de mozos e mozas colaboradores. Desde 1986, nas xun-
tanzas, tertulias, charlas e conferencias que se realizaban normal-
mente na vella Biblioteca de Ciencias Humanas da Fundación 
Penzol, na rúa Policarpo Sanz, participarán Alberte Meixide 
Gaioso, Xosé Carlos Morell González, Iolanda Galanes Santos, 
Mercedes González, os irmáns Miguel Anxo e Víctor Bastos 
Boubeta, Alfonso Represas, Xurxo Sierra e Xavier Martínez Co-
bas. A partir de 1992, en Santiago, nos históricos baixos do hotel 
Compostela, únense novos membros a esta plural, heteroxénea e 
diversa mocidade con conciencia de país que facía tertulia todos 
os mércores, entre eles Marcelino Agís Villaverde, Carme Villa-
rino Pardo, as irmás Concha e Susana Blanco, Raimundo Viejo 
Viñas, Xosé Luís Ramil López, Andrés Tarrío Barreiro e Miguel 





Atopámonos hoxe, pois, cun cambio radical do paradigma 
comunitario, que rompe coa concepción puramente subsidia-
ria do desenvolvemento económico lineal ou da visión estáti-
ca tradicional pechada en si mesma, para abrila cara a dentro 
na promoción orixinal daquela liberdade e dignidade persoal 
e colectiva, e cara a fóra na busca sinérxica de novas comuni-
dades transfronteirizas e transnacionais, e invitándonos a unha 
acción transformadora da nosa esquizofrénica realidade actual, 
coa creación de redes económicas de pacífica cooperación e au-
téntica competencia innovadora: co compromiso decidido na 
reconstrución do Estado e das súas estruturas organizativas, 
tendo en conta as novas esixencias do que se ten definido xa 
como “glocalización” ou “globalocalización”, a súa reconversión 
socialmente humanizadora, co afortalamento da sociedade civil 
e da democracia real de abaixo arriba, solidaria e participativa, e 
a neutralización dos efectos perversos dos poderes transnacio-
nais dominantes; a recuperación, en fin, da identidade común 
da lingua e dos valores culturais propios, da súa creativa especi-
ficidade universal.

Nun acto solemne e multitudinario celebrado no Pazo da 
Cultura de Pontevedra, o 30 de abril recibe o doutoramento Ho-
noris Causa pola Universidade de Vigo. Apadriñado polo profe-
sor Manuel Fernández Areal, recibiu o anel e barrete das mans 
do reitor Domingo Docampo. Nun discurso emotivo, Xaime 
lembrará como

o mellor da miña vida e das miñas angueiras e traballos é máis 
ben produto da doazón e galano recibido dos outros, de todos 
aqueles que co seu saber, o seu exemplo e a súa entrega sacri-
ficada me aprenderon fidelidade: fidelidade á terra concreta da 
nacenza e a tódalas terras do mundo, á cultura comunal e ó con-
vivio das culturas, á solidariedade con tódolos homes e con cada 
home; ós calores da materia, do corpo e do espírito; e fidelidade, 

da Fundación Wenceslao Fernández Flórez, da que será presi-
dente ata o seu pasamento en 2012.

1999
A principios de ano asiste á inauguración en Vigo da exposición 
“Viguíssimos”. As fotografías de Xurxo Lobato completábanse 
con textos de e sobre diferentes persoeiros da vida social, política, 
económica e cultural de Vigo que foran publicados en La Voz de 
Galicia. Xaime é retratado por Paco del Riego, á vez que colabo-
ra escribindo o retrato de Alfonso Zulueta de Haz. O seu vello 
amigo Del Riego lembrará como

 
andou de cote a ensinar, a clarexar, a avisar, a denunciar. A súa 
curiosidade cultural conduciuno a rexións diversas. Na persona-
lidade que o distingue fúndese o imaxinativo co crítico. Mesmo 
chegou a cultivar o debuxo, sobre todo como ilustrador de pu-
blicacións. Home xeneroso, permaneceu e segue a permanecer, 
con paixón e honestidade, sempre galego. Moi expresivo no cul-
tivo da palabra falada, Xaime Illa Couto válese moitas veces do 
vehículo verbal para transmitir a súa fe nas esencias materiais e 
espirituais do país. Esa confianza nas reservas inextinguibles de 
Galicia, encheu de contido o labor positivo realizado. Ao cabo, a 
súa vida foi unha vida de doazón a Galicia.

O 29 de xaneiro ingresa na Real Academia Galega, vinte e cin-
co anos despois de ser proposto polos finados Ramón Piñeiro 
López e Isidro Parga Pondal e mais polo presidente da Acade-
mia nesta altura, Francisco F. del Riego. Ao seu discurso, titulado 
“Economía, linguaxe e poder”, respondeulle en nome da institu-
ción o académico Carlos Casares. O novo académico reflexiona-
rá sobre unha visión integradora e holística do sistema político, 
cultural e económico dentro dos novos paradigmas que se abren 
no horizonte a raíz da crise da Modernidade:





tela coa súa intervención e a do director xeral de Caixa Galicia, 
José Luis Méndez, promotor da iniciativa.

2003
O 8 de marzo, durante o acto de constitución da Asociación Ál-
varo das Casas, no pazo dos Ulloa en Esposende (Ribadavia), é 
nomeado conselleiro honorífico da asociación que lembra o labor 
deste seu vello mestre e “guieiro das mocidades”. 

2004
En maio, recibe, canda Paco del Riego e Isaac Díaz Pardo 
unha homenaxe da Asociación Galega de Editores dentro do 
seu V Congreso, celebrado en Santiago de Compostela. Un 
mes despois, participa na xuntanza de constitución da Mesa 
do Libro Galego, promovida pola Consellería de Cultura, e que 
dará lugar á Lei 17/2006, do 27 de decembro, do libro e da 
lectura de Galicia, aprobada por unanimidade no Parlamento 
de Galicia.

O 26 de agosto, participa nas xornadas estivais sobre lingua e 
cultura galega da SCD de Raxó, intervindo nunha mesa redonda 
sobre urbanismo e calidade de vida. 

2005
A comezos de xuño asiste ao acto de celebración do cuarto ani-
versario da creación da Casa Museo de Wenceslao Fernández 
Flórez, en Cecebre, grazas ao convenio asinado, na súa calidade 
de presidente da Fundación Fernández Flórez, coa Deputación da 
Coruña.

 O 22 de xullo, a Universidade de Vigo presenta publicamen-
te a Cátedra Ramiro Isla Couto, creada en memoria deste “pe-
leriño do galeguismo polo mundo galego”, en verbas de Ramón 
Piñeiro.

en fin, a min mesmo como chamado á autorrealización libre da 
integración creadora destas lealdades.

2000
A Editorial Galaxia celebra os cincuenta anos da súa fundación 
coa exposición “Palabras para un país”, que percorreu as prin-
cipais cidades de Galicia. En outubro, a editorial agasallou os 
seus fundadores cunha homenaxe celebrada en San Domingos 
de Bonaval. 

As institucións públicas e privadas recoñeceron o com-
promiso e servizo ao país de Galaxia con diversas distincións, 
que serán recollidas por Xaime en representación da edito-
rial, como a Medalla de Ouro da Cidade de Vigo e o Pedrón 
de Ouro, entregado nos xardíns da Casa-Museo de Rosalía de 
Castro en Padrón.

2001
Nun acto solemne celebrado no Salón Nobre do Colexio de Fon-
seca o 12 xaneiro, recibe das mans do reitor da Universidade, Da-
río Villanueva, a insignia de ouro da Universidade de Santiago 
de Compostela. 

O día do libro imparte a conferencia “A futura reconquista 
de Vigo” no salón nobre do Círculo Mercantil de Vigo, dentro 
dos actos organizados polo Concello de Vigo en conmemora-
ción da Reconquista. Trinta e cinco anos antes, tamén participara 
na Festa da Reconquista co seu relatorio “Vigo 1966. Balance e 
perspectiva dunha cidade”. 

En maio recibe o palmarés Galeguidade no Mundo da Enxe-
bre Orde da Vieira e participa no congreso “A cultura no século 
XXI”, organizado polo Consello da Cultura Galega, coa confe-
rencia “O noso desafío cultural para o século XXI”.

A Fundación Caixa Galicia realiza unha edición facsímile 
da Revista de Economía de Galicia, presentada publicamente o 9 
de xullo no Hostal dos Reis Católicos en Santiago de Compos-





2006
O 23 febreiro é recoñecido co Premio Laxeiro, outorgado pola 
viguesa Fundación Laxeiro. A doenza que o mantivo arredado 
da vida pública nos últimos anos da súa vida impídelle acudir á 
cea de homenaxe.

2010
A Fundación Alexandre Bóveda entrégalle o 17 de agosto o Pre-
mio Galiza Mártir, compartido cos seus amigos e irmáns gale-
guistas Avelino Pousa Antelo, Paco del Riego e Isaac Díaz Pardo, 
en representación das mocidades que en xuño de 1936 apoiaron 
a campaña do referendo a prol do primeiro Estatuto de Autono-
mía de Galicia.

Tras anos de xestións e pedimentos veciñais ante as insti-
tucións, o 23 de agosto inaugúrase o centro cultural Xaime Illa 
Couto na parroquia de Raxó, no Concello de Poio.

O 26 de novembro fina en Vigo o seu grande amigo e irmán 
na fe galeguista, Paco del Riego.

2012
En febreiro, o consello de administración da Editorial Galaxia 
noméao presidente de honra, sendo substituído na presidencia 
polo seu amigo e colaborador, Benxamín Casal. 

O 25 de abril, coincidindo coa conmemoración do trinta e 
oito aniversario da Revolución dos Cravos, falece en Vigo no seu 
domicilio da rúa Laxe. Cristina Nóvoa, a súa compañeira de vida, 
finará dous anos despois, o 16 de xuño de 2014. Aquel “gozoso, 
creador e pervivente tempo do namoramento” en Pontevedra e 
Raxó prolongarase xenerosamente sesenta e cinco anos para este 
matrimonio de bos e xenerosos que tiveron a Galicia como raíz e 
utopía dunha vida de doazón z

Praia de Sinás, Raxó, na ollada de Xaime Isla. ca. 1950 

Festa de Santiago 
Apóstolo en Raxó. 
1985

Xaime apadriñou a 
celebración anual das 
Xornadas estivais de lingua 
e cultura organizadas pola 
SCD de Raxó, da que era 
socio de honra.





Cristina e Xaime con Marcelino Agís 
(de pé á esquerda) e Carlos A. Baliñas, 
amigos de navegacións filosóficas pola 
ría. 2005

Xaime tivo aldea en Raxó, 
na parroquia de San 
Gregorio, durante máis de 
sesenta anos. Neste refuxio 
mariñeiro o matrimonio 
acolleu con xenerosidade e 
hospitalidade a amizades  
e discípulos, que soñaron 
con “Illas Novas” para a 
Terra nas longas conversas  
a carón do mar.

Cristina e Xaime  
abeirados ao balcón  

da súa casa en Raxó.





A entrega do Premio Trasalba o 28 de xuño de 1992 recoñeceu a 
súa fonda admiración por Otero Pedrayo e o seu compromiso coa 
construción de Galicia, obrigándoo a escolmar parte dos seus escritos 
nun libro no que se reflicte o seu esforzo por “repensar Galicia, proxectar 
Galicia, facer Galicia”.





O seu oitenta aniversario inzou de ledicia o seu círculo de amizades, que celebraron  
un multitudinario xantar de homenaxe en xuño de 1996 no que se lle entregou un exemplar  
do libro non venal no que colaboran vellos amigos e novos discípulos lembrando unha vida de 
servizo irrenunciable a Galicia.





Na Biblioteca de Humanidades da Fundación Isla Couto, na antiga sede da Fundación Penzol, na Casa Bárcena da 
rúa Policarpo Sanz. Vigo. 1998

Xosé Carlos Morell a carón de Xaime na presentación do xornal xuvenil 
Redacción Xove, na Casa Galega da Cultura de Vigo. 21-XI-1996

Creado no ano 1987, concibiu o IGESCO 
como unha institución “que sirva para 
alentar a conciencia de comunidade do 
noso País, integradora e universalista a un 
tempo; para animar o estudo e a reflexión 
en diálogo aberto, plural e anovador; 
e para promover traballos, iniciativas 
e experiencias de acción comunitaria e 
social, requiridos pola situación de cambio 
na que vivimos e pola pervivencia da nosa 
identidade colectiva galega”.





Os amigos e discípulos acompañárono no seu ingreso na Real 
Academia Galega, que se demorara vinte e cinco anos tras ser proposto 
como académico por Ramón Piñeiro, Isidro Parga Pondal e Paco 
del Riego, que en 1999 ocupaba a presidencia da Academia. A 
Coruña, 29-I-1999

No seu discurso, Xaime lembrou Pontevedra como a “cidade 
na que estudei no inicio da xuventude, evocada hoxe como 
cidade ideal, foi o fogar nutricio das ideais e das inquedanzas que 
conformaron logo toda a miña vida”.

Domingo Docampo imponlle o barrete e entrégalle o anel co escudo 
da Universidade de Vigo no acto de investidura como Doutor 
Honoris Causa pola Universidade de Vigo. Pazo da Cultura de 
Pontevedra. 30-IV-1999

Darío Villanueva entrégalle a Insignia de Ouro da Universidade de 
Santiago de Compostela. 12-I-2001





Pola súa entrega apaixonada á docencia 
universitaria, o Colexio Oficial de Enxeñeiros 
Industriais de Vigo distinguiuno como colexiado 
de honra. Vigo, 15-III-2000 

Cristina e Xaime reciben o palmarés 
Galeguidade no Mundo da Enxebre Orde  
da Vieira. Maio, 2001

Con Xerardo Fernández Albor na entrega  
do Memorial Xoán XXIII. 1986

Juan Vecchi, vigairo xeral dos Salesianos, recoñecía o amor de Xaime 
por Don Bosco no acto conmemorativo do centenario da presenza 
salesiana en Vigo. 25-III-1995

Rodeados de xente nova, futuro de Galicia. De esquerda a dereita: Xavier 
Martínez López, Antón Vidal, Paco del Riego, Miguel Seoane, Andrés 
Tarrío e a súa moza Marta, Iolanda Galanes e Xaime. Ao fondo, Xosé 
Carlos Morell, Xan Bernárdez e Xerome Morell. O Porriño, 1992





No traslado a Rianxo dos restos 
mortais de Manolo e Pepe, os 
irmáns Insua, mártires do bou 

Eva. 1994

Lembrando a Alexandre 
Bóveda o Día da Galiza Mártir. 
Cemiterio de Santo Amaro, 
Mourente-Pontevedra, 2000

Xaime, Paco del Riego e 
Isaac Díaz Pardo reciben 
a homenaxe dos editores 

galegos. Santiago de 
Compostela, maio, 2004





O logo orixinal de Galaxia, obra de Xaime, inzado de simbolismo: a Vía Láctea, a galaxia que nos une con 
Europa a través do Camiño de Santiago; e o libro agromando na Terra, raíz e utopía dos homes da súa 
xeración. Manuel Janeiro foi o responsable do seu posterior desenvolvemento.

Consello de Administración de Galaxia. 2000. De esquerda a 
dereita: Antón Vidal Andión, Ramón Barral, Alfonso Zulueta 
de Haz, Manuel Meixide, Damián Villalaín, Carlos Casares, 
Benxamín Casal, Xaime Isla, Quico Domínguez, Xosé María 
Fonseca Moretón, Xulián Parga.

O equipo de Galaxia en 2000: “E penso que este labor —no que 
empeñamos con ardimento e gozo entusiasta, a nosa vida enteira— foi 
un exemplo humano, vivencia e expresión, de irmandade galeguista, de 
solidario e compenetrado traballo en equipo.”

Cincuenta anos de Galaxia, cincuenta anos de esforzado traballo 
pola soberanía cultural de Galicia. A sociedade e as institucións 
galegas recoñeceron con xenerosidade a obra editorial que inzou  
de palabras e de esperanza a nosa dignidade colectiva.





Celebrando con Paco del Riego o corenta aniversario da revista Grial. 2004  
Fotografía de Paco Vila Barros

Na entrega do Premio Repsol de relatos curtos ao escritor Iago Méndez 
(no centro), fillo de Enrique Méndez, memoria viva de Galaxia. 1998

Discurso durante a entrega do Pedrón de Ouro a Galaxia nos 
xardíns da Casa de Rosalía en Padrón. 21-V-2000

O alcalde de Vigo, Lois Pérez Castrillo, entrega a 
Medalla de Ouro da cidade a Galaxia. 2000





Nos últimos anos da súa vida colaborou activamente coa Fundación 
Fernández Flórez, que presidía, recreando a vida e obra do escritor da Fraga 

de Cecebre na súa Casa Museo.

Xaime, Cristina e Antonio Montero na Fraga de 
Cecebre. 2003

Inauguración, canda a Manuel Fraga, da Casa Museo 
dedicada a Wenceslao Fernández Flórez. 2001

Con Avelino Pousa Antelo compartiu a celebración dos aniversarios da 
apertura da Casa Museo Fernández Flórez. Foto superior: 2003.  
Foto inferior: 2005





Xaime en tres olladas de Xurxo Lobato. 31-I-2004

Animados pola lembranza da vida e obra de Ramiro, os irmáns Xaime, Manuel e Celso Isla Couto e Cristina 
Nóvoa Pedreira constitúen a Fundación Isla Couto o 31 de decembro de 1987. A Fundación nace coa vontade 
de contribuír a “repensar Galicia, proxectar Galicia, facer Galicia” desde a afirmación da súa personalidade 
cultural e política mais desde a plena conciencia de que “Galicia é, foi e será obra de todos os galegos”, en verbas 
de Xaime. Padroado da Fundación Isla Couto, 2010.





Sesenta e cinco anos de “gozoso, creador e pervivente namoramento”. © Xurxo Lobato



Santiago Gutiérrez Gómez. 1990



xAIME NO ESPELLO





Cal é a súa flor favorita?
A flor do toxo.

Cal é o seu animal preferido?
O home.

Os seus autores en prosa?
Chesterton e Álvaro Cunqueiro.

Os seus poetas favoritos?
Manoel Antonio e Pedro Salinas.

Os seus músicos máis destacables?
O canto gregoriano e a música popular de todo o mundo.

Os seus heroes de ficción?
Os cabaleiros da Táboa Redonda e Tom Sawyer.

As súas heroínas de ficción?
Ando a buscalas entre o hiperidealismo da Beatriz 

de Dante, guiadora do home no alén, e o hiperrealismo 
patético da Marquesiña das Cousas de Castelao.

Os seus pintores predilectos?
Modigliani e Carlos Maside.

Os seus heroes na vida real?
Os mártires do cristianismo en todos os tempos.

As súas heroínas históricas?
Xoana de Arco e Simone Weil.

Xaime Isla Couto
Test Proust

Cal é o principal risco do seu carácter?
O entusiasmo.

Que calidade desexa nun home?
Un espírito aberto, a bondade e a xenerosidade.

Que calidade prefire nunha muller?
A feminidade.

Que é o que máis aprecia nos seus amigos?
A comprensión e a lealdade.

Cal é o seu principal defecto?
A dispersión.

Cal é a súa ocupación preferida?
A lectura, o diálogo (comigo mesmo e cos demais)

e o deseño.

Con que dita soña?
Co fin de todas as guerras e o inicio da paz internacional.

Cal sería a súa maior desgraza?
Perder a fe (que sería tamén perder o amor e a esperanza).

Que quixera ser?
Estudante de novo.

Onde desexaría vivir?
Na Pontevedra que coñecín dos anos 30.
Cal é a súa cor preferida?
Prefiro máis ben o arco da vella.





Os seus nomes favoritos?
Cristina e Ramiro.

Que detesta por riba de todo?
Nada.

Que situación histórica desprezou máis?
Ningunha.

Que feito militar admirou máis?
Un inédito: a reconversión do Exército á vida civil.

Que reforma lle atraeu?
A transición española.

Que dons naturais desexaría ter?
Sabedoría, prudencia e humildade.

Como lle gustaría morrer?
Na paz de Deus.

Cal é o estado actual do seu espírito?
Alegre, sereno e confiado.

Que feitos lle inspiran maior indulxencia?
Os acontecidos por estado de necesidade.

Cal é o seu lema?
Un prestado de Castelao: Construír Galicia.

Raxó. 1948





Premio Trasalba 1992

Unha tarefa: a cultura.
Unha causa: a persoa.
Unha calidade: o entusiasmo.

Unha mediación: a encarnación.
Unha simbiose: galeguismo-cristianismo.
Un amor: as xentes da nosa terra.
Unha virtude: convencida constancia na entrega.
Unha esperanza: unha Galicia lograda no humanismo cristián.
Unha paixón: a vida.
Un vicio: a lectura.
Un empeño: a comunidade.
Un agarimo: a familia.
Unha entrega: a xuventude.
Unha alegría: a dos amigos.
Unha raizame: a nosa historia.

 Xaime por Isaac Díaz Pardo. 1992

Un “humus”: a nosa terra.
Unha conquista: a relación humana aberta.
Unha achega: liturxia en galego.
Unha devoción: Xesús de Nazaré
Unha actitude: a busca.
Unha loita: os valores humanizantes.
Un traballo: a formación de mozos.
Unha característica: a confianza.
Un beneficio: encontrarse con el.
Unha persoa: Xaime Isla Couto.
Unha palabra: a súa… e fáisenos agora mesmo don vivo  
e xeneroso.

1998





Xaime Illa Couto. Viguíssimo
Francisco Fernández del Riego

Coñecémonos sendo aínda mozos ambos os dous. Ami-
gamos axiña e colaboramos arreo en moitas actividades. 
Xaime Illa Couto andaba a rematar daquela os estudos 

de Maxisterio na Escola Normal de Pontevedra. Cheo de inque-
danzas e de soños, non acougaba na procura de métodos e xeitos 
para acadar obxectivos sobre a realidade cabal do noso país.

Contouse entre os membros máis sobranceiros da organi-
zación Ultreya. Unha agrupación xuvenil consagrada ao estudo 
dos valores autóctonos. A pescudar na fala das xentes, na cultura 
popular, na obra dos poetas. A viaxar por lugares e paisaxes 
da xeografía galega e a visitar monumentos civís ou relixiosos de 
Galicia.

Foi tamén dirixente da Federación de Mocedades Galeguis-
tas. Salientou neste mester redactando circulares e organigramas 
para informar ou orientar os militantes mozos do galeguismo. 
No empeño común, participamos tecendo proxectos e traballos 
en estreita colaboración.

O programa que nos animaba viña dado polos persoeiros da 
Xeración Nós, da revista deste nome, Seminario de Estudos Ga-
legos, do galeguismo en operancia. Xaime Illa, coa lección dos 
mestres ben aprendida, secundouna en canles axeitadas para a 
toma de conciencia galega e transmisión dela aos demais.

Cursou despois o vello amigo a carreira de Dereito en Santia-
go. Exerceu durante algún tempo a avogacía. Gañou, por oposición, 
a cátedra de Economía na Escola de Peritos Industriais de Vigo. 
Exerceu con eficacia a docencia. Pero a par que os labores profesio-
nais, proseguiu teimosamente a súa traxectoria galeguista.

Pasados os anos máis duros do dramático trauma que padece-
mos, remaneceu, cun andar maino e sutil, a laboría revitalizadora 
da lingua e da cultura propias. Codirixiu entón o suplemento 
sabatino do xornal compostelán La Noche.

Máis tarde xogou Illa un relevante papel na creación da Edi-
torial Galaxia, que el mesmo bautizou, colaborando intelixente-
mente no seu goberno. Dirixiu, ademais, a Revista de Economía de 
Galicia. Porque ollaba no “económico” un método que considera-
ba necesario para a concienciación galega dos homes de empresa 
e do traballo. 

En circunstancias posteriores contribuíu á edición de textos 
litúrxicos na nosa lingua. Cristián e galeguista devoto, traballou 
seguido para que a Igrexa puidese dispor de medios nos instru-
mentais cos que se manifestar na fala que empregaban comun-
mente os máis dos seus fregueses.

Entre os feitos máis recentes na liña de servizo ao seu país, 
figura a Fundación Illa Couto. Inclúese nel unha importante 
biblioteca socioeconómica, e valiosos libros de Lingüística, na 





que está a traballar un grupo de mozos interesados por esas 
disciplinas.

Andou decote a ensinar, a clarexar, a avisar, a denunciar. A súa 
curiosidade cultural conduciuno a rexións diversas. Na persona-
lidade que o distingue fúndese o imaxinativo co crítico. Mesmo 
chegou a cultivar o debuxo, sobre todo como ilustrador de publi-
cacións. Home xeneroso, permaneceu e segue a permanecer, con 
paixón e honestidade, sempre galego.

Moi expresivo no cultivo da palabra falada, Xaime Illa Couto 
válese moitas veces do vehículo verbal para transmitir a súa fe nas 
esencias materiais e espirituais do país. Esa confianza nas reser-
vas inextinguibles de Galicia, encheu de contido o labor positivo 
realizado.

Ao cabo, a súa vida foi unha vida de doazón a Galicia z 

La Voz de Galicia, 8-XI-1998

Raxó, 1948





Autorretratos de Xaime





Autorretrato, s/d





LIBRO DOS IRMÁNS 
E os AMIGOS





pois do machadazo brutal da Guerra Civil, na loita clandestina 
da oposición democrática ao novo réxime.

Consolidada a ditadura, atuídas as posibilidades daquela loita 
clandestina e ameazada mesmo a nosa existencia como pobo e 
como cultura, aquel heideggeriano pensar para un tempo de in-
dixencia ou menesterosidade que ensombrecía Occidente, revol-
víase vitalmente en nós cun nome concreto: Galicia (“Galicia”, 
dixo Ramón Piñeiro máis tarde nunha carta á profesora ameri-
cana Marcia Andersen, “país pequeno e sen poderes de seu, cabe 
enteiro no corazón”).

Desde este sentir Galicia como terra propia e comunidade 
humana diferenciada, fronte dun asañado poder negador desta 
nosa personalidade colectiva impúñasenos, por unha banda, como 
deber apremante e inescusable, o asumirmos a responsabilidade 
histórica de salvagardar a nosa pervivencia nacional, e pola outra, 
conscientes da crise de pensamento que vivían Europa e o mundo, 
a necesidade creadora de repensar Galicia como cultura aberta e 
diversa e non choída en si mesma, superando todos os maniqueís-
mos ou reducionismos políticos ou ideolóxicos, desbotando as 
tentacións do desespero negativo, o resentimento esterilizador ou 
a vindicación desquitada revanchista do pasado inmediato.

Cunha pouquidade de recursos extremada e abondosa de 
dificultades ou atrancos de toda caste, contabamos cun inmen-
so potencial de esperanza e de rexo e sereno entusiasmo para 
emprender con humildade franciscana un camiño que sabiamos 
sería longo.

Repensar Galicia, proxectar Galicia, facer Galicia. E non só 
como cultura, como fin, como creación colectiva de valores, senón 
como economía, medio ou base da nosa supervivencia material, 
e como política, ou vontade de acción liberadora no dobre sentido 
de acadar o recoñecemento dos nosos dereitos e poderes propios de 
pobo diferenciado e de subordinar ou encamiñar aquela base mate-
rial á organización dunha convivencia social máis xusta e á realiza-
ción final daqueles valores culturais.

Discurso co gallo da entrega
da insignia de ouro da USC 

Recibo esta insignia con emoción fonda e alegría verdadei-
ra. Con sincera humildade tamén. Porque ao aceptala teño 
conciencia clara de que tan honrosa distinción excede con 

moito dos méritos que puidesen atribuírseme como intrinseca-
mente propios e dos que me facedes xeneroso obsequio.

Certamente, o mellor da miña vida e das miñas angueiras e 
traballo é, máis ben, produto da doazón e galano recibido dos 
outros, de todos aqueles que co seu saber, o seu exemplo e a súa 
entrega sacrificados me aprenderon fidelidade: fidelidade á terra 
concreta de nacenza e a todas as terras do mundo, á cultura co-
munal e ao convivio das culturas, á solidariedade con todos os 
homes e con cada home, aos valores da materia, corpo e espírito; 
e fidelidade, en fin, a min mesmo, como chamado á autorrealiza-
ción libre da integración creadora destas lealdades.

Lealdades e fidelidades alentadoras da miña existencia que te-
ñen neste caso expresión cabal nun referente: Galaxia.

O fato de homes que en 1950 fundan esta editorial eramos 
fillos privilexiados da Xeración Nós, colaboradores e alumnos do 
Seminario de Estudos Galegos, que polos anos trinta iniciaban o 
seu traballo intelectual en contacto tamén co pensamento hispá-
nico e europeo máis autenticamente crítico e renovador, e parti-
ciparan desde moi novos na implantación ilusionada da República, 
na sementeira galeguista, no triunfo do Estatuto de 1936 e, des-





A miña familia

Nacín en Santiago de Compostela nunha familia hu-
milde con orixe campesiña. Meu pai naceu na casoupa 
máis pobre da aldea, ao pé do pazo de Oca, e miña nai 

en Arnois. Como xa non tiñan terras na aldea, meu pai tivo que 
dedicarse a unha serie de traballos para sacar adiante a familia. 
Por iso saíron da aldea para procurar traballo en Santiago de 
Compostela, onde meu pai foi garda civil. Nacín na Casa Cuartel 
que estaba na praciña de San Miguel dos Agros, fronte a San 
Martiño Pinario. Teño un cadriño do pintor Villafínez que re-
produce a praza. Lembro con agarimo a igrexa de San Miguel 
dos Agros, onde meu irmán Manolo facía de acólito e me levaba 
a tocar as campás sendo un cativo, cousa que me resultaba moi 
agradable. Cando meu pai se licenciou, fomos vivir á rúa dos 
Loureiros, 12. Preto da casa traballabamos unha leira onde tiña-
mos un cortello para o porco.

A miña era unha familia moi unida e alegre, como son estas 
familias no país. A aldea estaba presente connosco porque viñan 
os amigos e parentes da aldea. Tiñamos a pedra de facer as filloas 
e visitábanos un amigo do meu pai, o tío Perico, que viña nun 
cochiño cun cabalo, o que era unha ledicia para nós. Era unha 
vida, que, recordada agora con todas esas connotacións, era idíli-
ca. Cando marchamos para Vigo, no ano 1923, o meu recordo de 
Santiago sempre era de días alegres, luminosos e con sol. Abofé 
que son os días menos frecuentes en Santiago! Pero de rapaz un 

E penso que este labor —no que empeñamos con profundo 
ardimento a nosa vida enteira— foi un exemplo humano, viven-
cia e expresión, de irmandade galeguista, de solidario e compe-
netrador traballo en equipo, dentro do cal a miña achega foi, 
máis ben, de proxectista ou ideador, deseñador de iniciativas e 
realizacións, que non valerían ren sen o valemento e sustentación 
esencial do pensamento creador, a prudente sabedoría e o rigor 
ético de Ramón Piñeiro, e da enerxía vital e a rexa e apaixonada 
eficacia operativa de Paco del Riego, xunto con outros moitos 
que coa súa axuda fiel, desinteresada e abnegada, fixeron posible 
a nosa obra. A eles singularmente quixese eu ofrendar este voso 
galardón en recordo e homenaxe entrañable.

E xuntamente, aos rapaces e mozos colaboradores meus, 
construtores animosos do futuro que alumean esta hora crepus-
cular da miña vida, coa súa lección exemplar de magnanimidade 
e esperanza z 

Santiago de Compostela, 12-I-2001





Podo dicir que a miña fe está moi viva. Xa desde pequeno fun 
moi relixioso. Asumir a fe dunha maneira consciente tan pronto 
foi para min unha gran vantaxe. Primeiramente con esa ensi-
nanza tradicional do país, co influxo da nai que aprende o neno 
a rezar e tamén co exemplo, porque ía á igrexa, ás procesións e 
aos cultos sempre da man do meu pai. Estiven en Santiago até os 
sete anos que marchamos para Vigo onde estudei cos Salesianos, 
que espertaron en min unha vocación polo ensino e un forte e 
aberto sentido do social. En Vigo, meu pai foi un dos primeiros 
visitadores médicos que houbo.

Lembro un enfado ben grande que tiven de pequeno. Un do-
mingo de Ramos escolleron os doce apóstolos para lle lavar os 
pés. Entre eses doce estaba eu, que quería ser Santiago por aquilo 
do meu nome, Xaime. Pero non me escolleron. Foi unha gran 
contrariedade íntima que non me puxesen o nome de Santiago, 
pero nunca llo contei a ninguén.

Teño un recordo moi rico e moi intenso daqueles primeiros 
anos. Na casa viviamos todos cunha grande alegría e un enorme 
sentido do humor. Todos coma unha piña axudando os meus 
pais. Dous dos meus irmáns estudaban na Escola de Artes e Ofi-
cios de Vigo polas tardes e outros ían traballar nun comercio. 
Lembro que o meu irmán Celso chegaba á casa e lle entregaba á 
miña nai as propinas que lle daban por levar paquetes.

E todos estaban pendentes de min, traballando para que 
estudase. É unha lembranza impagable. A miña familia foi un 
exemplo de esquecemento propio e de entrega aos demais que 
se notou logo nas súas vidas. O meu irmán Celso, que era moi 
intuitivo e traballou de axente comercial, cedeu o seu negocio de 
representacións aos empregados. E estes quéreno moito z 

idealiza e eu idealizaba Santiago desde os meus recordos. De feito, 
xa de estudante no instituto fixen unha redacción na que afir-
maba que Santiago era a mellor cidade do mundo, precisamente 
porque a tiña idealizada completamente no meu maxín de neno. 
E non me quitei desta idealización na redacción, aínda que xa 
contaba con 17 ou 18 anos, porque a aquela fantasía infantil se 
sumaba agora a idealización de Santiago de Compostela como 
capital de Galicia.

O meu pai era un home cunha enorme vitalidade, froito 
dunha nenez ventureira sen escola. Aprendeu a nadar porque 
o tiraron ao río e comezou a bracear coma unha ra. Tiña eses 
valores da espontaneidade do vivir fundido coa natureza. Pero 
ademais meu pai era un portento de imaxinación. Cando todo 
o mundo presentaba contrapostos a Hitler e a Stalin, el xa dicía 
que eran o mesmo. Foi un dos máis barís mozos do seu tempo, de 
espírito rexo e profundo saber intuitivo. Fora o mellor bailador 
de muiñeira do Partido da Estrada. Hai un retrato estupendo de 
Laxeiro no que aparece bailando. Era un home extraordinario, 
cunha grande intuición, pero non tiña cultura ningunha. Xa de 
casados a miña nai aprendeulle a ler e escribir. 

A miña nai era unha persoa de espírito doce, sensible e agari-
moso, incansable no traballo e na entrega aos seus e aos demais. 
Ambos os dous formaron unha parella entrañablemente exem-
plar, felizmente complementarios os caracteres dun e doutro, que 
con sacrificio, fogaxe e enxebreza lograron sacar adiante unha 
familia de nove fillos. Un outro meu irmán morreu sendo pe-
queno. Eu era o máis novo dos irmáns e Ramiro o máis vello, 
que me levaba case vinte anos de diferenza. Ramiro, aos 15 anos, 
tivo que aforcar un brillante expediente escolar para emigrar a 
Buenos Aires chamado por un tío, irmán da miña nai, que tiña 
un establecemento e así axudar a familia. Morreron meus pais 
moi maiores; o meu pai con noventa e cinco anos e a miña nai 
con cento e tres. Non tiñan nada: tan só a gran relixiosidade que 
nos transmitiron.





O meu irmán Ramiro

A ideoloxía republicana e galeguista víñame do meu pai e 
do meu irmán Ramiro. Durante o bacharelato fun moi 
radical no meu posicionamento ideolóxico, aínda que 

posteriormente fun evolucionando. Esta precocidade debíase a 
que o meu irmán me enviaba moitos libros e literatura. E co meu 
pai lembro asistir de pantalón curto ás reunións preparatorias 
do Grupo Autonomista de Vigo, impulsado por Valentín Paz-
Andrade e Manuel Gómez Román contra 1930. Pero sobre todo, 
estaba moi informado destas cousas por Ramiro. A el débolle o 
meu precoz espertar da conciencia galega e do amor e entrega á 
Terra, pero tamén a miña vocación de estudo polos problemas 
galegos. 

Ramiro era un bo estudante pero, ao emigrar moi novo, tivo 
que aforcar uns estudos brillantes de bacharelato. Tiña unha vo-
cación intelectual grande e proxectou sobre min todo o que el 
degoirase ser. Nunha carta de 13 de setembro de 1928 escribiu-
me: “A túa idea de estudar o bacharel e logo Filosofía e Letras si 
fose miña non acertabas tan ben. É a carreira pola que sinto vo-
cación e sentín sempre. Non podendo faguelo eu, pensei moitas 
vegadas en ti, e olla por donde vas a darme polo pau”.

El foi o primeiro que me impulsou a escribir en galego. Eu 
fora educado en castelán, aínda que meus pais falaban en galego 
entre eles. Por aquel tempo, con nove anos, escribinlle ao meu 
irmán a miña primeira carta —en castelán— e el respondeume 

en galego, dándome azos para que empregase a nosa lingua na 
correspondencia entre os dous, que el me corrixiría os erros que 
metese. E mandoume corrixida a primeira carta en galego que lle 
escribín. Así, desta forma sinxela e anecdótica deu comezo unha 
pedagoxía epistolar que marcou a miña vida como ningunha outra 
educación puidese facelo. Esta cartas de Ramiro nas que me fa-
laba de todo son o mellor tesouro que teño na miña vida! Cantas 
cousas fermosas e emotivas podería eu dicir arredor disto! Por-
que esta correspondencia foi a miña escola e a mellor universi-
dade a distancia que tiven na vida. As súas cartas representaron 
para min a máis verdadeira e entrañable aprendizaxe intelectual, 
unha formación excelente que recolle os valores auténticos do 
autodidactismo.

Xa desde pequeno —e logo estando no instituto— o meu 
irmán mandábame libros e revistas galegas e non galegas de 
América, e isto abriume horizontes. Cando rematei o bacharela-
to elemental encargoulle á Casa do Libro —a Espasa-Calpe de 
Madrid, que tiña casa en Buenos Aires—, que me enviasen unha 
selección de libros dunha colección da Editorial Labor, a Biblio-
teca de Iniciación Cultural. Aquela escolla de libros incluía un 
dicionario, unha xeografía universal e outras novidades. O meu 
irmán, ademais, mantiña moita relación con escritores e foi moi 
amigo dalgúns deles, e mesmo ten un libro de poemas dedicado 
por Jorge Luis Borges. E en Buenos Aires fixo con outros amigos 
unha revista de noticias de libros porque recibía ben deles. 

Ramiro marchou á Arxentina con 15 anos en 1911, cando eu 
aínda non nacera. Coñecino sendo un pequerrecho cando regresou 
en 1918 para facer o servizo militar en África. Despois de licenciar-
se, quedou en Galicia. Traballou en Ferrol de apoderado dos Esta-
leiros de San Filipe, un pequeno estaleiro propiedade da Casa 
Banca Deza. Desta época conservo un proxecto seu de barco de 
pesca coa memoria redactada en galego. Pasei unha tempada no 
estaleiro canda o meu irmán e lembro andar entre os barcos e 
navegar na motora na que me levaba a Ferrol —á casa duns ami-





este motivo estaba só e facía unha vida na que viña comer á casa 
dos meus pais, na rúa México, e durmía no seu piso de García 
Barbón. Lembro ir moitos seráns a acompañalos e chegueinos a 
coñecer moito. 

A razón de queimar a correspondencia foi porque viu a poli-
cía á casa dos meus pais, non lembro se antes ou despois da mor-
te dos curmáns de Castelao. A policía pensaba que Ramiro vivía 
con nós porque —ao regresar da Arxentina en 1931— aloxárase 
un tempo xunto con Chita na nosa casa. A policía rexistrou a 
casa e levaron, entre outras cousas, un libro titulado Palabra de 
noble literatura, do que era autor un que logo foi xefe do sindicato 
vertical de editores. Aínda que o meu irmán non tiña un cargo noto-
rio no Partido Galeguista, era un galeguista moi coñecido pola súa 
actividade a prol da Causa. Cando a policía marchou, pensamos 
que axiña saberían do seu domicilio real. Así que a miña irmá 
Blanca —que era mestra—, xunto cunha amiga, foron a García 
Barbón para faceren unha limpeza e unha queima de papeis e li-
bros. Nesa queima perdéronse moitas cousas, especialmente toda 
a correspondencia con Vicente Risco. 

O meu irmán, que participara nas Irmandades da Fala e asisti-
ra á Asemblea de Monforte de Lemos de 1922, levara a delega-
ción de Risco —conselleiro supremo da Irmandade Nazonalista 
Galega— para fundar a devandita Irmandade en Buenos Aires.  
E, ao pouco, constituíu xunto a Blanco Amor e outros a Irman-
dade Nazonalista Galega de Buenos Aires e fundou a revista 
Terra, correspondente de Nós naquela cidade, e que se vendían 
conxuntamente. En Terra, da que era director, está publicada a 
acta de constitución do grupo. Ramiro foi o pioneiro do gale-
guismo político nas Américas, cuxa vangarda foi a Sociedade 
Nazonalista Pondal, editora do xornal A Fouce, no que Ramiro 
traballou arreo —con textos e gravados en linóleo— defenden-
do o nacionalismo máis arriscado con posicións sociopolíticas 
de esquerda. En Buenos Aires chegou a unha identificación en-
trañable co poeta Manoel Antonio, co que se atopaba nas súas 

gos— e logo de regreso a San Filipe. Naquel estaleiro aprendín 
as miñas primeiras letras co meu irmán Manolo. Púñanme as 
letras no chan, debuxadas con xiz, e da súa man inicieime nas 
letras. Por iso teño un recordo estupendo deste tempo e conservo 
unha fotografía na que se ve o pequeno que che era daquela.

Ramiro estaba no grupo Céltiga de Ferrol, onde coincidira 
con Ramón Villar Ponte e Xaime Quintanilla Martínez, alcalde 
de Ferrol na República e pai do Xaime Quintanilla, primeiro 
alcalde democrático de Ferrol tras a ditadura. Xaime Quintanilla 
era moi amigo seu. Aínda que viña dunha familia humilde, lo-
grara estudar a carreira de Medicina en Santiago de Compostela. 
Era galeguista, membro das Irmandades da Fala e da Irmandade 
Nacionalista Galega, pero integrouse no Partido Socialista. De 
feito, polo seu galeguismo, era unha excepción entre os socialistas 
republicanos. Contra 1921, Ramiro marchou de Ferrol porque 
deu creba a Casa Deza.

A finais de 1922 Ramiro regresou á Arxentina. Foi xa desde 
América, estando eu nos Salesianos, cando me empezou a escribir 
as primeiras cartas. Escribinlle as miñas primeiras cartas polo 
Nadal pero a correspondencia máis interesante comeza cando 
nunha daquelas cartas lle anunciaba que ía escribir en galego para 
que me corrixise. E como dixen, mandouma de volta coas co-
rreccións que me fixera. Conservo as cartas que me enviou entre 
1927 e 1931, porque moita da correspondencia que recibiu Rami-
ro, entre as que estaban as miñas cartas, perdeuse nunha queima 
que se fixo en 1936.

Ramiro, tras o golpe de estado, escondeu no seu piso de Gar-
cía Barbón a dous curmáns de Castelao, Pepe e Manolo, que eran 
mestres e viñeran a Vigo desde Rianxo para escapar por mar. 
Un deles tiña a mesma feitura da cara que Castelao e pintaba. 
Conservo os dous cadros que pintou estando ocultos. O meu 
irmán agochounos porque a súa muller, Chita —Ana María In-
maculada Lamas Salgado—, marchara coa súa irmá para Buenos 
Aires. A súa idea era ir á Arxentina para recollela máis tarde. Por 





te. Para tentar fuxir usamos unha furgoneta do Instituto Miquel 
Servet —antecedente de Zeltia—, fundado por Ramón Obella, 
un médico galego que regresara de América. Neste laboratorio 
traballaba o meu irmán Fidel. Na furgoneta, que se empregaba 
para a recollida do cornello de centeo, iamos Ramiro, Rober-
to González Pastoriza e mais eu. Coa tapadeira da recollida do 
cornello, primeiro fomos á Guarda para ver se podiamos escapar 
por alí. E despois fomos a Verín, onde estaba desterrado Paz-
-Andrade. Lembro que levaba un gabán de Ramiro e que me 
falaba todo entusiasmado de que ía estudar na Universidade. 
Porque a súa idea era que eu puidese ser o que el non puido facer 
polas cousas da vida. Quedamos para xantar con Pastoriza e con 
Valentín. E logo fomos os catro tomar café ao Casino para nos 
organizar cun home que nos ía pasar a Portugal con máis facili-
dade. Estando no Casino —xa contentos preparando a fuxida—, 
veu a policía e detivo a Ramiro. Aquel policía destacado en Verín 
chamara a Vigo e informara de que regresara o meu irmán a 
unha reunión. A sospeita non foi tanto polo tento de fuxida, que 
ignoraban, como por crer que o meu irmán transmitía consignas 
ou mensaxes. E quedei en Verín. Meu pai e miña nai ignoraban 
o que pasaba e meu pai tivo que ir buscarme. 

Ramiro estivo uns meses detido en Verín, e na cadea co-
ñeceu a Silvio Santiago, con quen coincidiría de volta en Ve-
nezuela nos anos 50. A finais de marzo de 1937 trasladárono 
a Vigo, ao Frontón Vigués, onde estaban os detidos políti-
cos. Pero meu pai logrou liberalo porque en realidade non 
había moitos cargos contra el. Ademais, meu pai —que fora 
garda civil nos seus tempos— coñecía moito ao Rabioso, un 
comandante da Garda Civil, e faloulle para liberar a Rami-
ro. Ademais conseguiulle un pasaporte co visado para marchar a 
América para que fose buscar a súa muller, Chita. En troques 
de marchar á Arxentina, Ramiro estivo en Portugal. Creo que 
finalmente se reencontraría coa muller en París contra prin-
cipios de 1939.

singraduras de mariño mercante. A mesma identificación e inti-
midade que tivo con Eliseo Pulpeiro, que o axudou na promoción 
de cantas iniciativas servisen para concienciar a emigración, como 
a Institución Cultural Gallega, protectora do Seminario de Estu-
dos Galegos, ou a Sociedade Protectora da Escola Galega.

Durante a Guerra Civil detiveron a Ramiro en Verín, onde 
estaba desterrado Paz-Andrade. O meu irmán —que era amigo 
íntimo seu a raíz do seu traballo no galeguismo— ía case todas as 
semanas a esta vila a levarlle documentación e xestións do seu des-
pacho. Valentín delegara nel para poder seguir coa súa ocupación 
de avogado. Nunha destas viaxes, un policía de Vigo —destacado 
en Verín para controlar os movementos de Paz-Andrade— identi-
ficouno e comunicoullo aos superiores. É por iso que estaba ficha-
do, pois no Partido non tiña un cargo especial.

Pero antes da súa detención tentamos fuxir a Portugal. Da-
quela era cónsul de Uruguai en Vigo José María Perelló, un home 
moi liberal e con relación cos galeguistas. Pola súa condición de 
cónsul tiña relación coa policía e avisaba das redadas. Unha noite 
a policía foi a por Gómez Román, secretario xeral do Parti-
do Galeguista, que estaba proposto para alcalde de Vigo polo 
Frente Popular no ano 1936. Era un home extraordinario e 
un arquitecto con obras notables, como o edificio do Banco 
de Vigo, agora do Banco Pastor, e unha serie de chalés dentro 
da súa recuperación da arquitectura tradicional do barroquis-
mo galego, do que fixo unha versión moderna. Pero non o 
pasearon de milagre porque era parente dos Davila, familia que 
o meteu na súa casa porque mantiñan relación co xeneral Millán 
Astray, un moi amigo de Franco. E Millán seguramente lle sal-
vou a vida a Gómez Román grazas a unha chamada inmediata 
dos Davila ao xeneral. Porque cando veu a policía, negouse a saír 
da casa dos Davila e pediu que o matasen alí. 

Un día Perelló avisou que ían meterse cos galeguistas e esa 
noite Ramiro díxome: “Colle un abrigo e prepara as cousas. Hai 
que escapar. Imos para Buenos Aires”. Eu non tiña nin pasapor-





que se queimaron cando foi do Bogotazo en 1948. E logo foi a Vene-
zuela. Durante esta época en América coincidiu con Lois Tobío, que 
traballaba coma el para a casa Roche suíza. Todas estas peripecias 
coñézoas porque Ramiro mas contaba z

Cristina Nóvoa Pedreira

Quixera, miña amada Cristina —miña querida Cris—, 
que esta palabra escrita que agora comezo —sen rema-
te—, neste caderniño, sinxelo e cabal —galano para os 

dous de Ana—, fose o meu agasallo de aniversario; nunha sorte de 
libriño de horas, pois que —tal e como as lecturas da salmodia que 
fago todos os días e, en paralelo, case con elas, vésperas primeiras 
do domingo, laudes e vésperas segundas— contasen o recordo 
feliz dunha vida compartida, a memoria presente dun común la-
texar, esperanza inesgotábel dun futuro que cada día agroma man 
a man, no silencio quente, íntimo, das nosas vidas.

Tal —e eu en paralelo tamén—, como o fío invisíbel das nosas 
olladas, estas floriñas amarelas, tremelucentes co agarimoso sol de 
marzo, que saudaban a nosa chegada, asomando entre as sinxelas 
herbiñas do verde circundado da nosa casa. Así estas miñas palabras 
son como gromos latexantes dun máis fondo falar que no silencio 
irreprimíbel unicamente teñen a súa vida e substancia.

Tal como escuma branca das ondas do mar pretiño de nós, que 
bican manseliñamente a praia, recordo —e soño— aquela miña 

O Instituto Miquel Servet tiña unha oficina no Porto, onde 
daquela tamén se encontraba Obella Vidal. Esta oficina para a ex-
portación do cornello do centeo montouse con diñeiro de Emilio 
Martínez Baladrón, un destacado franquista. Será daquela cando se 
rexistre a marca Zeltia en Portugal, pero como marca de exporta-
ción. O logotipo orixinal e o tipo de letra foi un deseño de Ramiro. 
Desde aquela oficina axudaron a moita xente que viña fuxida de 
Galicia a marchar para América. Como a Antón Alonso Ríos, gale-
guista e deputado agrario, que andou disfrazado de pobre de pedir e 
con que coincidiría logo en América. Ou a Ramón Martínez López, 
que pasou a Portugal atravesando a nado o Miño. Estando en Porto 
fixo moitos amigos e fíxose moi amigo da lingua portuguesa e en-
vioume á fronte moitos libros e unha colección de revistas portugue-
sas, como Seara Nova, onde escribía Rodrigues Lapa. 

Cando se instalou en París, a principios de 1939, traballou 
na Cámara de Comercio Republicana —ou Cámara Españo-
la de Comercio— axudando a República. Era o encargado de 
recibir as axudas das Sociedades Hispanas Confederadas, crea-
das en apoio da República, traballando xunto a Martínez López. 
Daquela, Marcial Fernández —un socialista moi galeguista que 
fora director xeral de carabineiros en Madrid e que escribiría 
posteriormente un libro sobre Castelao— militarizouno e no-
meouno comandante, creo que de carabineiros. A razón da mi-
litarización era poder controlar con autoridade o persoal, porque 
desaparecían paquetes da axuda que se enviaban xunto con di-
ñeiro. A razón era a loita cos comunistas, que tiñan orde de dis-
traer todo en favor do partido. Xa no exilio en México, a Ramiro 
foille conservado este rango militar ao equipararse os rangos dos 
exiliados do exército republicano aos do exército mexicano pola 
declaración de guerra de México ás potencias do Eixe.

Ramiro estivo en Francia ata última hora, cando embarcaron to-
dos os galegos, pois esta era a súa misión. Despois estivo en Cuba, e 
parou finalmente en México, onde coincidiu con Florencio Delgado 
Gurriarán. De alí pasou a Colombia e estableceu uns laboratorios 





primeira viaxe, a miña primeira chegada a Raxó, en bici, desde 
Pontevedra (co meu traxe pimpante de mil raias, na bici de María 
Luísa, a par de Manuel Ángel. Chamábame “americano” algunha 
xente. Onde? Seica polo Covelo ou antes quizais). Unha viaxe 
que xa non tivo estación final, porque me trouxo a este mundo 
marabilloso, ao novo mundo da túa compaña, a esta terra das 
nosas vidas xuntos. En descuberta arreo de novas calmas, de sere-
nidades inéditas, de luz e noite, de día e de serán, de alba, de flor, 
de semente e de follaxe sempre anovadas. Penso nos bosques, 
nas árbores altas, nas augas e mares dos teus soños. E na regalía 
feliz —como un ramallo de agarimosas flores de todas as cores, 
apreixado polas túas mans— das nosas viaxatas, das nosas pousas 
en recantos queridos, descubertos como un casal antigo, xa habi-
tado noutro tempo feliz tamén da infancia. 

Que axiña pasan as horas e os días, e os anos! Remanecendo 
puros, intactos, prometedores, os proxectos, as arelas, os degoiran-
tes soños! E aquí estou agora, cabo de ti, moi pretiño, no silencio 
da noite, arrequecido o corazón e a alma das mesmas ansias. E como 
no gurgullar subterráneo, o traballo do humus terreo, o das subs-
tancias vitais que van aparentando novas figuras, as forzas renova-
das, sedimentos nutricios de recreación do mundo.

E un afondar incesante, no gozo inmorredoiro do tempo e da 
vida que soamente se fai posíbel e enteiro nunha existencia com-
partida. Penso —soño?— nas nosa pequenas travesías polo mar fa-
miliar. En barquiños inseguros, crebadizos case, pero lixeiros baixo 
o sol e asegurados nós nun abrazo forte e rebordante de felicidade.

Son tantas cousas, que parece imposíbel de conter na memoria 
e na esperanza. Son unha forza como descoñecida que empurra 
irrefreábel a nosa vida para os camiños e os días novos que nos 
agardan. É a nova parceliña —o novo quinteiro luminoso e fecun-
do— no Reino de Deus, aquí irrevogabelmente comezado z 

ca. 1984

O pseudónimo 
de Santiago Fernández

Un día pensei en facer unha novela. Esa novela das aven-
turas de un. Un estilizado, desmesurado, desfigurado, 
pero ao fin e ao cabo, un. Esa novela que sempre se 

pensa. O meu heroe chamaríase Santiago Fernández, iso é. San-
tiago, porque sempre me atraera un pouco esa tradución do meu 
nome Xaime. Santiago. Xacobe. Xa asinara eu moitas cartas con 
Santiago en troques de Xaime, como querían na casa, como me 
bautizaran. Pero eu tiña dentro o Santiago de Santiago. O após-
tolo de Galicia, a cidade. Parecíame máis galego tamén o San-
tiago. E velaí está. O Fernández xa é máis raro. O meu primeiro 
grande amigo da infancia chamábase Xosé Fernández. Ambos 
os dous antigos alumnos do colexio de Salesianos da Ronda de 
Vigo. Ingresamos no instituto con matrícula de honra. Amigos os 
dous. E así, irmandados, seguimos bastante tempo aínda que os no-
sos caracteres e as nosas perspectivas fosen contraditorias case 
sempre. Xosé Fernández era un rapaz moi intelixente. Na tercei-
ra dos salesianos era o xefe de xefes de xefes, é dicir, o primeiro 
da clase. Tan só despois de facer repetidamente o vago e dunha 
gran malleira que lle administrou o profesor, e despois quizais da 
miña adaptación (eu era novo no colexio) cheguei a substituílo 
eu. No exame de ingreso demostrou a súa facilidade literaria re-
dactando un traballo sobre “o descubrimento de América” dun 





Historia pequeniña 
do balandro

Nace no ano 1934 polo acordo de tres bos amigos: Luisín 
Poza, Benigno Rey e Clemente Echeverría. Foi bau-
tizado co nome de Katia e fixada a súa residencia en 

Raxó. Na infancia brincou forte e lixeiro, coas veliñas brancas po-
las rías de Marín, Vigo e Arousa, sempre cos tres a bordo. Mais 
morreron os dous primeiros, fusilados*, despois do levantamento 
do 18 de xullo do trinta e seis, e Clemente ficou preso na súa 
casa, polo que o barco pasou unha triste mocidade, esquecido de 
todos, na praia de Sinás.

Nos veráns do 38 e o 39, e quizais o 40 tamén, deu unhas 
poucas bordadas pola ría de Marín, sempre cerca de Raxó, dur-
mindo algunhas noites á beira do trampolín. Mais roubáronlle as 
velas e trouxo moitos sinsabores, polo que Clemente Echeverría 

* O médico Luís Poza Pastrana e o mestre Benigno Rey Pavón eran na-
turais de Pontevedra. Con 27 anos de idade foron xulgados en Ponte-
vedra por traizón co resultado de sentenza a pena de morte. Fusilados 
o 12 de novembro de 1936 na súa vila natal, as súas mortes ficaron 
rexistradas oficialmente como hemorraxia interna e colapso cardíaco, 
respectivamente. 

xeito marabilloso. Non o lembro ben, pero o meu quizais tivese 
menos borranchos e mellor caligrafía (poucos anos despois tam-
pouco sucedería iso). No instituto demostrou perfectamente a 
súa rebeldía ao método escolar. E antes de rematar o bacharelato 
elemental plantou, aínda que nos seguiu a visitar. Chegou a ser 
un número case do instituto. E a estar tolo, non quero dicir de 
remate. 

No instituto coñecín o outro Fernández, que segue sendo o 
meu amigo de Vigo. Alfonso Fernández. Alfonso é vago tamén 
(como non?) pero equilibrado, tranquilamente vago. É debuxan-
te. Estudou Ciencias. Comezou, pero logo en Madrid ingresou 
en Belas Artes. Gústalle o mar, o café, as rapazas bonitas. É ele-
gante, bo fumador. Sería case un gentleman. Porque lle chama-
bamos unha tempada Inglés. E cadráballe ben polos seus cabelos 
louros. Pero o nome máis famoso era o de Pelouro. Non sei se Al-
fonso influíu para o meu Fernández. O outro, si. Era coma se 
quixese axuntar nese nome unha perfección para a que nunca 
logramos intelixencia completa Pepe e mais eu. El era espírito 
rebelde a toda norma. Da novela non escribín nada. Quizais un 
apuntamento algún día. Pero o nome quedoume e algunha vez 
formei unhas caricaturas z

ca. 1937

En homenaxe a Xosé Fernández Vila 
e Alfonso Fernández Martín 





Castelao e as Mocedades
Galeguistas

Cando falamos de Castelao, do galeguismo e das Moce-
dades Galeguistas estamos a referirnos a aspectos polí-
ticos e falamos mesmo da violencia. Daquela publicaba 

eu artigos en A Nosa Terra que podería asinar hoxe —ou non sei 
se se atrevería a asinalo— o nacionalista máis radical do país. 
Escribín un artigo titulado “Falar e facer”, que é unha arenga 
explosiva para o país, publicado cunha nota ao pé, coido que de 
Alexandre Bóveda, eloxiando esta actitude da mocidade. Por iso 
penso que temos que ter unha comprensión moi grande para 
todas as persoas que son radicais porque representan as mesmas 
posturas que tivemos nós de mozos. Todo isto resulta anecdótico 
porque para min o realmente importante é a diferenciación entre 
o galeguismo como movemento e o galeguismo como partido 
político.

As Mocedades Galeguistas e o Partido Galeguista non se 
reduciron a ser un partido político. O galeguismo é moito máis. 
Efectivamente é política, pero política con letras maiúsculas e 
nun senso moi amplo. O galeguismo constitúe un movemento de 
transformación dunha sociedade, de recuperación duns valores e 
dunha personalidade, de identificación cun país e cun pobo, de 
loita pola dignidade colectiva dese pobo, que está na súa cultura, 
e loita polo remedio de males sociais profundos. Isto é o gale-
guismo e isto é o que representaba Castelao. 

mandou sacalo da auga. E así, o barquiño, fóra do mar, acantoado 
na praia, foi perdendo as enerxías, exposto aos ventos do inverno 
e aos ardores do verán.

Cando xa morría de vellez e de mágoa, visitárono unha tarde 
de xullo de 1945 os mozos Xan Manuel, Coca, Martín, Xan, 
Xaime Illa e o seu amo Clemente (un deles, Martín, condeco-
rado despois coa medalla do mérito naval). E como coidaron da 
súa lembranza do mar, mandárono reparar polo carpinteiro Lo-
renzo para botalo de novo á auga, xa vello, cos sufrimentos, mais 
sempre animoso, un memorable día do mes de agosto do verán 
do 45 (pintadiño de branco por Coca e algúns —mais ben pou-
cos— afeccionados á pintura).

E deste xeito, coas velas remendadas e cheo sempre de boa 
xente, ás ordes do Merlo, foi o asombro das andoriñas da Escola 
Naval e de todos cantos barcos andaban por aquela ría. Si, non 
hai dúbida de que era un asombro, pois aínda que a auga lle 
entraba polos mil buracos que tiña e que o vento en vez de ani-
malo a correr xogaba con el no medio do mar, nunca aconteceu 
ningunha desgraza, sempre chegaba ao peirao no mesmo ins-
tante de mergullarse. E era xa tan velliño que tardou unha tarde 
enteira en dar a volta á illa de Tambo!

Acabouse o verán e ficou o balandro só, ao coidado do Merlo, 
soñando na doce abra da Santa Mariña. E unha noite fría e ven-
tosa do mes de xaneiro deste ano, afogou aí. Morreu a causa dun 
forte temporal e polos malos tratos do Merlo.

As súas pobres madeiras descansan xa para sempre no fondo 
daquelas tranquilas augas z

1946

En homenaxe a Luís Poza Pastrana, 
Benigno Rey Pavón e Clemente Echeverría





Cando agora se usa e se abusa moito do Castelao político 
hai que facer esta distinción. Castelao foi un político extraor-
dinario pola súa personalidade e a súa obra, tanto de artista 
como de home. Un home que traballaba moi preciosamente 
o que escribía e o que dicía. Naturalmente, sintonizaba inme-
diatamente co pobo galego. Chegaba ao fondal máis íntimo, 
máis entrañado da persoa, do home, e da condición humana das 
xentes do país e tamén dos males do país. O álbum Nós, dos 
anos 1918-1920, é o seu documento máis fermoso na súa 
realización artística, pero tamén o máis profundo e punxente 
no sinalamento das lacras que tiña a nosa sociedade e da es-
trutura dominante e opresiva na que vivía naquel momento 
Galicia. Esta é unha obra política, mesmo cun carácter máis 
político que todos os programas dos partidos políticos.

Por iso hai que facer esta distinción, ben importante para 
non reducir a identificación de Castelao cunha determinada 
peripecia política, histórica e social que se desenvolveu nos anos 
30, uns anos de conmoción e de confusión ligados á Repúbli-
ca. A súa obra, a súa personalidade e a súa significación está 
moito máis por riba, moito máis alá, moito máis no fondo desa 
peripecia política á que deu continuidade en América cunha 
exemplar identificación coa República e co Estatuto do 36, un 
estatuto que foi a grande esperanza que se nos abriu á moci-
dade que naquel momento seguía a estes homes. Identificar 
Castelao co político, logo, sería reducir extraordinariamente a 
súa figura. Xa a intuición do pobo e do país, coa que contactaba 
Castelao, decatábase disto. Castelao sería o presidente espontá-
neo de Galicia se Galicia conquistase, afirmase e consolidase a 
autonomía. El conectou co ser do pobo, cos problemas do pobo 
grazas á súa identificación con este. Por iso Castelao é moito 
máis que un político de partido. 

Pero hai algo que quero destacar da relación de Castelao 
coa mocidade e con Galicia. Nós, os das Mocedades, tivemos 
o privilexio de ter uns mestres que nos aprenderon unha lec-

ción humana co seu testemuño vital. Coñecín a Castelao can-
do era un rapaz estudante dos primeiros cursos de bacharelato 
e presentei a Castelao nalgúns mitins preto de Vigo. Despois 
estiven tres anos convivindo con el en Pontevedra porque es-
tudaba daquela na Escola Normal de Maxisterio. Lembro que 
me fixo algúns deseños para uns traballos manuais, como os 
debuxos para unha carteira de gabán de pel. Algúns destes de-
buxos serviron logo para formar o logotipo de dúas empresas 
importantes de Galicia. Castelao leunos a súa novela Os dous de 
sempre durante dúas ou tres semanas aos estudantes da Normal 
e a outras xentes de Pontevedra, e con el falabamos tranquila-
mente no café Moderno todos os días. Pensar nesa relación de 
Castelao cos mozos en Pontevedra emociona realmente. 

Castelao, ademais, tiña unha ligazón entrañable con Otero 
Pedrayo, con Risco e con Cuevillas. Estes homes posuían unha 
idea e unha concepción do que tiñan que facer naquela socie-
dade para cambiala, para transformala, para que gañase a súa 
dignidade. Este era o galeguismo, un galeguismo que logo se 
traduciu nalgúns momentos ao nivel puramente político, pero 
que nace coas Irmandades da Fala como un movemento de loita 
pola recuperación do idioma. Agora ben, onde hai un idioma, 
hai unha nación, e velaquí o punto de partida do galeguismo 
político. Non obstante, nos tempos das Irmandades da Fala e da 
Irmandade Nazonalista Galega non existía unha definición po-
lítica clara e precisa. Será co Partido Galeguista cando se alcance. 
Pero o partido tivo pouca vida, tan só entre 1931 e 1936.

As Mocedades Galeguistas recibimos todo este legado. Nas 
Mocedades había diferenzas ideolóxicas grandes, como as ha-
bía no Partido Galeguista. Non obstante, dábase unha irman-
dade entrañable entre todos nós. Porque os nosos valores eran 
valores verdadeiramente auténticos que nos unían por riba das 
diferenzas ideolóxicas individuais, xustamente porque aborda-
ban os grandes problemas concretos e reais que tiña o país e 
que aínda ten hoxe. Indubidablemente había un senso social 





nado da identificación cunha comunidade, co noso pobo, que 
fora xustamente o que salvara o idioma, o instrumento expre-
sivo da nosa cultura, que salvara as raíces da nosa dignidade, 
da nosa expresión e da nosa conformación colectiva. E esta 
identificación co pobo estaba xustamente nas Mocedades 
Galeguistas.

Nós vivimos a par destas xentes, coma no Seminario de Es-
tudos Galegos, que representou unha experiencia extraordina-
ria. Lembro as dúas campañas do Seminario nas que fun como 
alumno no ano 1935 e no 1936. En Lalín, no 35, Castelao ve-
unos visitar, na do 36 en Fisterra xa non, porque era deputado 
en Madrid. Aqueles eran homes de diferentes facultades, espe-
cialidades e saberes pero dábase entre eles unha comunicación 
humana pola que suspiramos. Hoxe, co triunfo dos medios de 
comunicación, deixou de haber comunicación persoal ao xeito 
daquela comunicación humana que entón se nos regalaba du-
rante todo o día, toda a semana e todo o ano. Eu soñei moitas 
veces andando alá polas frontes, durante a guerra, con aquelas 
semanas que pasamos co Seminario percorrendo todo Lalín e 
toda Fisterra a par de Ramón Otero Pedrayo, Vicente Risco, 
Cuevillas e o resto de compañeiros. Aquela foi unha experien-
cia que nos abriu un mundo. Porque con eles aprendemos que 
a política non se pode reducir á vida política partidista. Nestas 
experiencias había unha densidade humana onde estaba todo o 
home, desde a súa infraestrutura física e material até os valores 
e os símbolos que moven o home na vida. E todo isto estaba 
representado no galeguismo. 

Nós, daquela mozos, tiñamos por diante o traballo inme-
diato de asumir a construción da autonomía, pero veu a Guerra 
Civil como un machadazo feroz e tráxico que acabou con todas 
esas ilusións xerando unha frustración profunda e dramática. 
Mais grazas ao potencial de esperanza e ao alento vital tan 
denso e pleno que nos meteran aqueles homes tan só pensamos 
no que tiñamos que facer xustamente para manter e trasladar 

eses valores, esa mensaxe, esa obra, esa inquedanza e anguei-
ra profunda que conectaba co máis radicalmente vivo do noso 
país. Isto foi o que nos permitiu superar estas circunstancias 
por diferentes camiños. 

Como foi o caso de Pepe Velo, o último secretario xe-
ral das Mocedades. Era un home apaixonado, que se emo-
cionaba tremendamente case até chorar nalgunha das nosas 
asembleas. Un home que sendo así, non obstante, foi un dos 
primeiros grandes aventureiros do noso século, con esa aven-
tura famosa do secuestro do Santa María. Este era o mesmo 
home que choraba nas asembleas, pero que naturalmente tiña 
apaixonamento, unha paixón elemental que o levou a sentir 
o galeguismo dunha maneira vigorosa e viva. Quizais por un 
camiño que politicamente non era sensato ou aconsellable, 
pero que demostra que existía unha raíz e un pulo realmente 
importante que proviña das nosas experiencias no galeguismo 
sendo novos. 

E outros seguimos por outros camiños. Nós tamén pen-
samos que había que construír Galicia e seguimos, despois da 
loita política clandestina, o camiño de traballar fundamental-
mente no longo prazo da cultura e de recoller todo aquel herdo 
dos nosos maiores e transmitirllo ás novas xeracións. Porque 
as Mocedades Galeguistas repartidas polo país tivemos unha 
excepcional formación política e humana sen comparanza coas 
mocidades doutras formacións políticas. Xa que logo, todo este 
potencial humano deunos a nós a posibilidade de superar a 
frustración, e facer da frustración unha entrega de semente e de 
esperanza para o futuro z 

25-V-1992





Unha quintaesencia de Galicia

A miña xeración galega tiña unha fonda obriga con don 
Ramón, que a Editorial Galaxia vén de retribuír hai 
poucos meses, coa súa edición da Guía de Galicia, que 

é a nosa edición.
Lémbrome de ti, Xurxo Lourenzo, o máis andado de todos, 

o primeiro na entrega aos traballos da vida e á chamada da 
morte; de vós, Anxelo Ramos Colemán e Antón Míguez Alon-
so, xuntos na amizade, na ledicia e na esperanza; de Xaimiño 
Vidal Rei, miúdo e algareiro; de Vicente Hermida, arriscado 
e fuxidío coma un lóstrego, e de vós todos, vellos compañeiros 
de estudo ou de degoiros, Alfonso Fernández, Xoaquín Do-
mínguez, Xosé Fernández Vila, Pedro Galán e tantos outros 
que xa non volverán gozar do regalo da viaxe a pé, na compaña 
desa Guía noviña.

Nos tempos do Bacharelato foi este o único libro que nos 
ensinou a nosa terra. Pódese dicir que a súa lectura foi para 
nós a única realmente reveladora, no máis puro senso forma-
tivo e humano. 

Na morea de textos de estudo, aprendemos definicións 
e teorías, noticias de feitos e de cousas, mais todo coma se 
chegase a través de lonxanas cartas traídas pola man —dis-
plicente ás veces, cordial outras, case sempre alleas do profe-
sor—. A sequoia xigante, as estepas ou as formacións de coral, 

a Dama de Elxe, os almorábides, a fabricación do aceite son, 
entre milleiros, exemplos dispersos dun ensino friamente con-
ceptual, enteiramente desencarnado do mundo concreto e in-
mediato no que se desenvolve a nosa vida, a vida do escolar 
galego. 

O rapaz campesiño ou mariñeiro que vai á escola, o estu-
dante do liceo e aínda o universitario, reciben unha impronta 
cultural de prestado, barbada de ideas fabricadas, sen coheren-
cia vital nin vencello auténtico coa ricaz realidade da propia 
experiencia e da paisaxe humana que os envolve.

Asemade desa tara formativa, e mesmo por ela, afonda pa-
radoxalmente no galego, no home instruído, unha certa incapa-
cidade para a expresión —a loita pola expresión, dixera Otero 
con referencia ao noso mundo vexetal— polo fracaso diante da 
realidade das fórmulas intelectuais aprendidas; e en troques 
desenvólvense xurdias a par da espontaneidade ou da sabenza 
popular, as formas anticonceptuais do humorismo, da sagaci-
dade ou artice política, do lirismo ou da arte. 

Incapacidade tamén no home da cidade para acadar 
unha intelixencia cabal da natureza e do espírito galegos fa-
céndolle aprisionar ou atobar baixo aqueles esquemas men-
tais inaxeitados por estraños, o vario e infindo latexar da 
vida campesiña.

Soamente un espírito vigoroso e cultivado, máis que nos 
libros, na vivencia entrañable dos valores primixenios do país, 
podía darnos esta pequena suma caletrante do coñecemento da 
nosa terra, que é a Guía de Galicia.

Só espíritos excepcionais e podentes, coma o de Otero, cria-
dos na veciñanza e contemplación da paisaxe e do vivir aldeán, 
mergullados nel, son capaces de procurar para as formas da 
cultura a versión profunda e orixinal que cómpre, artellándoas 
nunha visión da natureza non fragmentada senón pletórica de 
vida.





Publicado por primeira vez en Madrid, na colección de 
Guías de Calpe, este libriño ía destinado propiamente ao turis-
ta ou viaxeiro intelixente e curioso que visitase o noso pobo. E 
abofé que logrou cumpridamente ese fin.

Endebén, para nós —pobres e desleixados turistas na pro-
pia terra—, foi coma un descubrimento. A toma de conciencia 
co noso mundo verdadeiro e coas súas degarantes posibilida-
des. O contacto vívido coa paisaxe, e a imaxe da prístina voca-
ción do home dela. A agarimosa chamada para botar a andar 
polos camiños todos, aos catro ventos de Galicia, a cachear os 
máis cativos recantos, a deschoer as almas máis humildes. 

Guieiro inmellorable nas nosas viaxes, foi clave e síntese 
preciosa para o estudo e entendemento do ser e da figura de 
Galicia, invitación ao camiño e á amorosa reflexión, tamén, na 
procura do celme e do senso das cousas todas da terra e do mar 
galegos.

A Guía, de certo, fica sendo o requintado texto do amor 
intelectual a Galicia. Foino fulxidamente para a miña xeración 
e endexamais deixará de selo para todas z

Do libro Ramón Otero Pedrayo. A súa vida e a súa obra.  
Homaxe da Galicia Universal. Caracas, 1958

Alexandre Bóveda, hoxe

Hai corenta e un anos morría fusilado en Pontevedra 
Alexandre Bóveda. Este feito convértese na proba e 
no símbolo máis punxentes do asañamento da Gue-

rra Civil en Galicia. Bóveda, cuxo único delito fora o de amar 
a súa Terra con entrega xenerosa, lúcida e total, sen violencia e 
sen carraxe para ninguén, con espírito de auténtica solidarieda-
de con todos os homes e con todas as outras terras, deixounos 
no seu último transo coa afirmación do seu ideal, o máis fondo 
e humilde exemplo de morte cristiá. Consecuente coa fe since-
ra e entrañábel que practicara na súa vida.

Grupos políticos da esquerda en Galicia mobilizaranse 
hoxe para reivindicar a morte, o sacrificio heroico e exemplar de 
Alexandre Bóveda. Aínda alentados por ideoloxías diferentes e 
mesmo contrarias ao seu nidio pensamento, e aínda arrastrados 
moitos deses grupos por camiños opostos aos marcados pola 
súa obra rectilínea e inconfundíbel, os que, coma min, temos por 
razón vital seguir aquela obra e aquel pensamento —que foron 
os do galeguismo— temos tamén a obriga —e Galicia entei-
ra— de apoiar a xustiza desa mobilización e expresar, profunda 
e rotundamente, a nosa identificación coas intencións máis lim-
pas da homenaxe, que son as que importan.

Porque a figura e o legado vivo de Bóveda —como o de 
Castelao, Villar Ponte, Risco, Cuevillas, Otero Pedrayo, Gómez 
Román e tantos outros que xurdiamente espertaron a concien-





Mais á parte de ser un organizador nato e un estudoso fóra 
do común (case autodidacta, pois desde moi rapaz tivo que axu-
dar na casa co seu traballo, foi número un nas oposicións ao Cor-
po de Contabilidade pública), Bóveda era un home de acción, 
un loitador esgrevio. As súas angueiras de estudo e organización 
sempre foron orientadas por claros obxectivos cara a unha reali-
zación eficaz ao servizo do ideal galeguista.

E o grande empeño no que deu proba asombrosa ao país das 
súas calidades foi a loita pola consecución do Estatuto, rom-
pendo inercias, mantendo con enerxía sobrehumana o concerto 
de vontades e de grupos, harmonizando con dialéctica segura e 
amábel as discrepancias máis teimudas, infundindo fe e forzas 
en todos, removendo estorbos de dentro e de fóra, facendo pro-
selitismo arreo por todos os recunchos do país e entre todos os 
sectores sociais. “Collede un exemplar do estatuto, que non ten 
a súa sinatura”, dixo Castelao, “e en cada verba deste documento 
latexa o espírito e a vontade de Bóveda”.

A culminación dese empeño verdadeiramente titánico e decisivo 
no porvir da nosa Terra e na súa nova vida foi o triunfo do plebiscito 
que abría un camiño novo para Galicia, ao posibilitar o inicio dunha 
institucionalización político-administrativa do país.

Ese camiño quedou tronzado hai corenta e un anos. Desde 
entón os problemas de Galicia agraváronse na súa estrutura máis 
fonda e máis complexa; e aínda nas súas manifestacións máis ru-
tineiras e sabidas. Hoxe sabemos todos que se nós, os galegos, non 
asumimos por nós mesmos o seu remedio, non terán solución. 
Para iso, ten que contar Galicia con goberno de seu que atenda as 
súas necesidades privativas. Ten que conquistar a súa autonomía 
política.

A tarefa máis urxente e radical que temos os galegos diante 
de nós, comeza, pois, onde Alexandre Bóveda a deixou. E a ho-
menaxe mellor á súa memoria é dar cabo dela.

Para isto é mester concitar a unión de cantos sintan a reivindi-
cación galega por riba de calquera outra, por riba das formulacións 

cia do noso ser colectivo— non é pertenza nosa, nin de calquera 
grupo ideolóxico, político ou cultural, nin sequera das súas fami-
lias, senón patrimonio espiritual de todos os galegos.

Grazas á sementeira xenial daqueles homes —nun esfor-
zo senlleiro, escuro e abnegado, fronte á indiferenza, á burla 
mesmo, e a oposición dos notables do tempo de todas as castes 
sociais do país— xermolou entre nós aquela conciencia e po-
demos constatar hoxe como as forzas dinámicas presentes da 
nosa sociedade e os grupos políticos de toda clase, sensibiliza-
dos dalgún xeito, pretenden asumir a reivindicación galega, que 
por aqueles fora levantada.

Entre eles, Bóveda, desde moi novo discípulo do grupo ou-
rensán Nós, con dotes excepcionais de carácter, de intelixencia 
privilexiada e creadora, espírito aberto e xeneroso, vontade per-
severante e rexa, arrequecidas nunha vocación de traballo in-
cansábel, foi na política o grande e decisivo vertebrador daquel 
esforzo, como secretario de organización do Partido Galeguis-
ta, desde a fundación no ano 1931 deica a súa morte.

Xa no mes de maio daquel ano, como membro do relatorio 
encargado de redactar un Anteproxecto de Estatuto de Galicia 
con vistas á futura Constitución da República (relatorio que 
formaba con Valentín Paz-Andrade, Vicente Risco, Luís Tobío 
Fernández e Ricardo Carballo Calero), presentou unha asisada, 
cumprida e documentada exposición do aspecto económico-
financeiro, publicada conxuntamente co texto elaborado e en 
xustificación irrebatida do mesmo, que pode ser considerada 
como modelo respecto de traballos semellantes formulados 
máis tarde noutras nacionalidades ou rexións de España. (Sabi-
do é que algún dos primeiros atrancos padecidos na loita polo 
Estatuto de Cataluña foi a falla dun estudo como este.) E outro 
importante e orixinal traballo que a el lle debemos é o “Proxec-
to de transformación do sistema fiscal galego” encargado pola 
Asemblea do partido dentro dun plan de labor lexislativo para 
a futura Xunta de Galicia.





galeguismo e das institucións ou entidades por eles alentadas en 
diversos lugares de Galicia (e tamén alén do país, como foran 
os pioneiros do nacionalismo galego na revista Terra, de Céltiga 
anos máis tarde, nos tempos da primeira ditadura, e o periódico 
A Fouce da Sociedade Nazonalista Pondal).

Esta eclosión das Mocedades fixo agromar non soamente 
dentro do galeguismo (do que eran fillas), senón na sociedade 
galega do tempo, un fenómeno novo, humilde e minoritario se se 
quere, pero moi singularmente significativo e creador: a presenza 
colectiva dunha xeración de adolescentes e mozos que identifi-
caban a loita pola afirmación da súa propia personalidade, digni-
dade e autonomía vital, coa da mesma personalidade, dignidade 
e liberdade comunal. 

Nados nos anos do inicio da Primeira Guerra Mundial, e nos 
prolegómenos da Revolución rusa, chegados á adolescencia nos 
tempos sombríos da crise económica de 1929, a quebra da demo-
cracia e a ascensión dos totalitarismos, o espertar da conciencia 
cívica e patriótica destes mozos alimentouse fundamentalmente 
do maxisterio exemplar e fecundo dos homes da Xeración Nós, e 
dos coetáneos e seguidores inmediatos, do Seminario de Estudos 
Galegos e outros grupos de vangarda literaria, artística ou social; 
tamén no contacto conseguinte co pensamento hispánico e eu-
ropeo máis autenticamente crítico e renovador de entreguerras. 
Isto levounos desde moi novos a empeñárense nos combates pola 
restauración da democracia e, concretamente, pola implantación 
ilusionada da República (foi un rapaz galeguista de 15 anos o 
que a proclamara en Vigo horas antes de producirse en Madrid), 
a sementeira galeguista e a loita arredor do Estatuto de 1936.

Combates aqueles que tendo un obxectivo clara e rotun-
damente político (a diferenza de experiencias contemporáneas 
como a dos Ultreias, afín a outros puros movementos de xuven-
tude xurdidos daquela Europa adiante e nutrida aquí principal-
mente por estudantes de liceo, moitos dos cales participaron 
tamén nas Mocedades) non o era propiamente partidista ao uso, 

de clase —e mesmo para superalos concretamente con sincera 
vocación comunitaria—, por riba ou englobando diferenzas ideo-
lóxicas ou de grupo, a prol dunha verdadeira mobilización das 
conciencias e dunha acción conxunta e permanente que asegure o 
triunfo certo e inmediato daquela reivindicación z

Faro de Vigo, 17-VIII-1977

As Mocedades Galeguistas

Penso que era necesaria e oportuna esta edición facsímile 
de Guieiro pola man do Consello da Xuventude de Ga-
licia. E non tanto polo valor intrínseco dos textos reedi-

tados, abarcando os dous anos apenas —de 1934 a 1936— de 
existencia da Federación de Mocedades Galeguistas, da que foi 
voceiro, como polo seu valor histórico e de proxección no tempo 
e da súa resonancia actual. Certamente, o proxecto de futuro é o 
que nos dá a comprensión cabal do pasado e na deriva das liñas 
de forza deste pasado, aséntase a consistencia material daquela 
proxección.

Constituída a Federación en 1934, as Mocedades integran-
tes, aínda que formalmente organizadas a seguido do Partido 
Galeguista no Nadal do 1931, viñeran formándose desde anos 
antes ao abeiro dos núcleos ou personalidades significados do 





cións do desespero negativo, o resentimento esterilizador, ou a 
vindicación revanchista do pasado inmediato.

Repensar Galicia, proxectar Galicia, facer Galicia. E non 
só como cultura, como fin, como creación colectiva de valores, 
senón como economía, medio ou base da nosa supervivencia 
e desenvolvemento material, e como política, ou vontade e ac-
ción liberadora no dobre sentido de acadar o recoñecemento 
dos nosos dereitos e poderes propios de pobo diferenciado e 
de subordinar e encamiñar aquela base material á organización 
dunha convivencia social máis xusta e á realización final daque-
les valores culturais.

E penso que este labor —no que empeñamos con ardimento 
e gozo entusiasta, a nosa vida enteira— foi un exemplo huma-
no, vivencia e expresión, da irmandade galeguista, de solidario e 
compenetrado traballo en equipo,

que ben puidera servir —engado agora— de horizonte e paradig-
ma non por utópico menos posible e desexable para un proxecto 
de sociedade da complexidade, do diálogo, do recoñecemento 
das diferenzas e do conflito; propiciadora daquela confrontación 
pacífica e ricaz dos mesmos albiscada xa no pensamento limpo e 
xeneroso dos xoves de Guieiro z

Edición facsímile de Guieiro. Voceiro da Federación das Mocedades Galeguistas 

(1934-1936), Consello das Xuventudes de Galicia, 1996

e moito menos totalitario, senón pluralista e dirixido primor-
dialmente á promoción e conquista dunha conciencia nacional, 
democrática e universalista ao mesmo tempo, que asegurase a 
futura confrontación pacífica, arrequecedora e superadora das 
ideoloxías e intereses sociais contrapostos (exemplo ben vivo e 
manifesto desa confrontación, de católicos a marxistas, témolo 
abondo nas páxinas agora reeditadas e, xuntamente, do espírito e 
convivio fraterno característicos da tradición galeguista).

Tronzada traxicamente esta xenerosa aventura pola brutal 
agresión da Guerra Civil, téñome referido xa en ocasións e lu-
gares diversos á heroica, lúcida e prolongada andaina do fato de 
homes que procedentes das Mocedades e grazas ao potencial 
de esperanza e entusiasmo que neles alentaba, souberon darlle 
continuidade a aquelas angueiras en medio das circunstancias 
máis duras e adversas e da indixencia de recursos máis extrema-
da; nunha longa marcha que vai desde a acción clandestina dos 
40, na oposición democrática contra o franquismo (que levou á 
cadea por máis de tres anos a Ramón Piñeiro e aos irmáns Saco), 
á loita de Galaxia pola concienciación cultural de Galicia e es-
pecialmente cara ás novas xeracións, e ao pulo galeguizador das 
forzas reais da nosa sociedade con vistas a un porvir de pluralis-
mo político acordado ás correntes do tempo e do noso contorno 
europeo e mundial.

Desde este sentir Galicia como terra propia e comunida-
de humana diferenciada [consígnase no limiar do meu libriño 
Construír Galicia], fronte dun asañado poder negador desta nosa 
personalidade colectiva, impoñíasenos, por unha banda, como 
premente e inescusable, o asumirmos a responsabilidade his-
tórica de salvagardar a nosa pervivencia nacional, e por outra, 
conscientes da crise que vivía Europa e o mundo naquel mo-
mento, a necesidade creadora de repensar Galicia como cultura 
aberta e diversa e non choída en si mesma, superando todos os 
reducionismos, políticos ou ideolóxicos, desbotando as tenta-





damente asentado na realidade, as súas conclusións sempre 
apuntaron ao mundo concreto e coherente da súa experiencia 
vital e práctica.

Esa condición xurdía da raiceira campesiña de don Cruz, 
acusada vigorosamente no seu agudo temple reflexivo, e non des-
mentida endexamais pola súa enteireza racial. O achegamento 
intelixente e entrañable que mantivo constantemente coas xen-
tes do campo —mesmo ata asentarse como propietario entre 
elas—, a valoración penetrante e ponderada dos seus hábitos 
económicos e da súa mentalidade, convérteno nun exemplo par-
ticularmente excepcional entre nós. En tal sentido, temos que lle 
agradecer, ademais do legado enteiro da súa vida consagrada ao 
estudo dos problemas básicos para o progreso agropecuario de 
Galicia, unha ensinanza case inédita por estas terras: a identifi-
cación leal e fonda co estamento máis menosprezado da comu-
nidade, a categorización dos seus problemas, a entrega abnegada 
na procura das súas solucións.

De todas estas calidades, animadas cun espírito social ardoro-
so —posto de manifesto no fecundo labor de divulgación de Ga-
llástegui, o popular home dos martes, e na súa activísima e sagaz 
orientación do Sindicato de Productores de Semillas— fíxonos 
o regalo pródigo e nobremente fermoso nunha obra senlleira ao 
servizo do progreso mellor da nosa terra. 

Ningunha homenaxe tan xustificada como esta que preten-
demos ofrecer, en nome de Galicia, a quen, aínda sen nacer aquí, 
quixo enraizar entre nós e consagrou ao noso país a máis límpida 
vocación de traballo e a obra máis frutífera da que nos puidese 
facer como obsequio. 

Homenaxe sinxela e humilde, como require o respecto ao que 
sempre foi signo do seu xorne; pero con ambición de perennida-
de, afectuosa e leal. 

Reunimos estudos de colaboración técnica, encabezados 
polos que foron colegas de investigación do homenaxeado, 
estranxeiros e españois. Testemuños de adhesión, á fronte dos 

Don Cruz Gallástegui Unamuno

Foi un domingo de primavera do ano 1957, en Ponteve-
dra, cando un grupo de amigos reunidos ao redor de don 
Cruz Gallástegui, proxectamos o nacemento desta revista 

que hoxe celebra o seu quinto ano de vida ofrecendo o presente 
número especial como homenaxe á memoria de tan ilustre fun-
dador. 

Repartidas as horas daquela xeira entre o austero despacho de 
don Cruz, na Misión, a gorentosa mesa de Calixto e o dourado 
solpor desde a balconada do pazo de Salcedo, conversamos lon-
ga, animada e incansablemente acerca dos obxectivos, o contido e 
mais a factura da publicación proxectada. Tamén —¿como non?— 
das súas dificultades, presentes na conciencia de todos. 

A presenza relevante de don Cruz era particularmente signi-
ficativa para o grupo fundador. Diplomado francés en Xardinería 
e Arboricultura de árbores froiteiras, enxeñeiro agrónomo en Ale-
maña, doutorado logo nas universidades americanas de Harvard 
e Cornell, veterinario máis tarde en España, todos estes saberes 
especializados foron para Gallástegui —que nunca invocou na súa 
actuación estes títulos—, un simple instrumento auxiliar ao servi-
zo dunha tarefa integral e dun coñecemento máis amplo.

Fronte á actitude unilateral do especialista a ultranza, don 
Cruz atacou sempre os problemas cunha visión global; fronte 
a un tratamento deshumanizado, endexamais perdeu de vis-
ta as esixencias humanas de toda solución técnica. Profun-





que figura o do doutor López Suárez, que tivo intervención tan 
decisiva na vinculación de Gallástegui coa nosa terra. Docu-
mentos nos que figuran textos de divulgación, e unha antoloxía 
periodística con opinións de don Cruz sobre os nosos proble-
mas agropecuarios. 

Lamentamos as deficiencias —alleas en gran parte a nós— 
que presenta a nosa tarefa e, particularmente, o atraso imposto 
na aparición dos traballos de investigación enviados polos seus 
autores. 

Agradecemos a todos os colaboradores, e especialmente aos 
irmáns Odriozola e mais a Blanco González, a estimabilísima 
contribución que fixeron a este número extraordinario, co que 
rendemos tributo obrigado de gratitude a quen entregou a súa 
xenial e fecunda vida de investigación e traballo ao progreso da 
agricultura galega z 

Revista de Economía de Galicia 25-30, 1962.

Recollido en Construír Galicia, Fundación Otero Pedrayo, 1992

Juan Rof Codina e Lois Peña
Novo

Fomos ficando sós
o mar o barco e mais nós.

Manuel Antonio

Predicar co exemplo é unha máxima cuxa frecuente men-
ción, no noso país, responde a unha carencia vividamen-
te sentida polas xentes. Sempre estivemos faltos de quen 

predique co exemplo, e as xentes, a muda conciencia popular, sá-
beno por unha penosa e prolongada experiencia de vidas enteiras 
encadeadas nun rosario ancestral. É Historia encarnada nunha 
dolorosa realidade presente.

Desde que a economía é ciencia, os seus cultivadores víron-
se condicionados pola presenza, próxima e a miúdo embarazosa, 
da temática moral. “Filosofía moral” era a disciplina profesada 
na Universidade de Glasgow por Adam Smith, a patrucio dos 
clásicos anglosaxóns. O estudo dos arquetipos da conduta in-
dividual e social foi sempre un campo de atención obrigatoria 
para o economista. E a análise das estruturas mentais conduce 
inevitablemente á análise das liñas éticas que contribúen a dar 
forma á mentalidade dos grupos, das sociedades e dos pobos, e, 
polo tanto, á súa conduta económica.

Singularmente, nos contextos de profunda transformación 
social que sinalan o agromar de novas etapas económicas na 





sidade de espírito e a presenza inmediata de diversos problemas 
humanos colectivos, chegaron a unha impremeditada colabora-
ción. Nin tan sequera eran todos estes homes galegos de orixe. 
Habíaos oriúndos de varios recunchos ibéricos. Pero todos eles 
fixeron propios o acervo cultural, a realidade problemática e a 
presenza conmovedora dos paisanos de Galicia.

O seu labor iniciouse de xeito illado e converxeu, pola for-
za gravitante e vitalizadora da terra nai, nunha tarefa común, 
febrilmente acometida e brutalmente truncada. Algúns conti-
nuaron como puideron a súa traxectoria, mentres a vida os sos-
tivo. Outros ausentáronse ou enmudeceron. De calquera xeito, 
o equipo informal e embrionario que integraban esvaeceuse. 
Tan só permaneceron os paisanos e os problemas, os dous ele-
mentos obxectivos dun fervoroso labor apenas iniciado, os dous 
nódulos das entrañas do país. “E ficamos nós sós / sen o mar e 
sen o barco / nós”.

A esta presada de homes excepcionais pertenceu don Cruz 
Gallástegui, vasco de orixe, director da Misión Biolóxica de 
Galicia, creada por don Alejandro de la Sota, e asesor —mes-
tre— en problemas agrícolas dos homes que, antes da guerra, 
estudaban e combatían pacificamente o problema social do 
medio rural galego. Faleceu sen conceder unha soa tregua no 
seu labor de estudo, a investigación aplicada e a programación 
de reformas socioeconómicas con fundamento científico para o 
campo galego1. 

Pertenceron tamén a esa mesma presada de homes don Juan 
Rof Codina e don Luís Peña Novo, ambos os dous falecidos o 
pasado verán. A Luís Peña Novo consagrámoslle, en diversas 
ocasións, espazos dentro da sección “Testimonios y documentos” 
da nosa revista, publicando algúns dos seus textos inéditos, ou 

vida das sociedades, as elites desempeñan sempre unha función 
exemplarizante nas colectividades, aínda que non sempre sexa o 
seu un bo exemplo, nin aínda, cando o é, resoe de xeito fecundo 
no ámbito social no que se manifesta. Ás veces —a miúdo— as 
comunidades están xordas, ou talvez enxordecidas polo rebum-
bio dos lambidos. Ás veces, tamén, os pobos están incomuni-
cados cos homes egrexios que dan diariamente as súas leccións 
maxistrais, ou imposibilitados para espallar por todos os recun-
chos a lección recibida e fecundar con ela a acción animadora de 
novas formas de vida económica, social, cultural. E a conxuntura 
de fonda e positiva transformación, de acceso ao futuro benestar 
que xa se albisca e se presenta, frústrase entón sen remedio. 

Non é sempre indispensable predicar co exemplo en todas 
súas dimensións. Mais é sempre indispensable ilustrar co sa-
ber. Cada un na súa esfera, cos seus recursos, honradamente e 
sen descanso. Ben sabedes, porén, que neste labor se entrañan 
dúas funcións maxistrais diferentes: a docencia transmisora de 
coñecementos, esclarecedora de problemas, abridora de mentes 
a novas evidencias necesarias para o progreso económico; e o 
maxisterio ético do labor profesional, entendido cun rigoroso 
sentido do deber, da consagración existencial á tarefa para a que 
se tivo o privilexio de estar dotado polas circunstancias, nunha 
colectividade ignorante dos coñecementos aos que lle pode ilu-
minar e que, en orixe, ela mesma encerra.

Velaí o sentido máis radical e rigoroso de predicar co exem-
plo. Velaí tamén o modo de predicar co exemplo que menos 
se desenvolveu entre nós. Son contadas, moi contadas, as súas 
mostras. E son, por iso mesmo, e mais pola suma de xordeira e 
incomunicación, magros e raquíticos os froitos desas contadas, 
inxentes e heroicas mostras individuais que posuíu, e das que 
podería obter tanto, o noso tolleito país. 

Houbo momentos nos que Galicia contou cunha boa pre-
sada de individualidades así de sobresaíntes. Individualidades 
que, espontaneamente, sen outro estímulo que a persoal xenero- 1. Véxase o número de homenaxe desta revista, ano V, 1962.





reeditando algúns dos seus excelentes artigos esquecidos2. Na 
primeira desas ocasións escribimos

Luís Peña Novo é unha das mentes máis lúcidas e unha 
das máis áxiles plumas que se enfrontaron cos problemas eco-
nómicos da nosa terra no que vai de século. A súa obra, vertida 
profusamente en conferencias e discursos, e repartida en nume-
rosos artigos, folletos e traballos diversos, aparece parcialmen-
te recollida en dous libros, La Mancomunidad gallega e Nuevas 
orientaciones sociales […]. A pesar do tempo transcorrido, [a pri-
meira obra] ofrece un suxestivo interese […] e representa, para 
o tempo en que foi publicada, unha orixinal e penetrante visión 
sobre o mutuo desenvolvemento dos problemas económicos e 
administrativos. En Nuevas orientaciones sociales abordou Peña 
Novo, con finísima percepción e brillante estilo, a análise das 
correntes económico-sociais do mundo moderno, destacando 
a importancia vital da cooperación e do crédito como medios 
indispensables para o desenvolvemento da nosa riqueza.

A personalidade de Peña Novo non se esgotaba no seu labor como 
publicista. Implicouse tamén nunha tarefa política activa, que 
deixou os seus froitos mesmo fóra de Galicia, en terras estremeñas. 
Pero nun momento dado, Peña Novo enmudeceu, como creador 
e como realizador, para o país. O seu labor crebouse irreversible-
mente e a súa voz extinguiuse en vida. Agora quedan os seus escri-
tos e a gratitude de quen sabe da súa angueira de entón. 

Don Juan Rof Codina será para sempre unha das máis no-
bres personalidades vinculadas á historia do medio rural galego 
no noso século. Nobreza por corazón e por talento. A figura ve-

nerable e venerada de don Juan reúne todos os quilates dunha 
rigorosa formación científica, dun arduo labor profesional, 
dunha personalidade humana entrañable e dunha ética de xe-
nerosa entrega, radical e plena, ás xentes campesiñas, coas que 
se sentía fortemente identificado. Catalán de orixe e galego de 
conciencia e existencia, don Juan Rof, co paso firme da súa longa 
vida, recta e diáfana, chegou a se converter nun símbolo. Quixo 
ser, e foino, un paisano; mais resultou un paisano exemplar e 
depurado, ilustre e sinxelo, modélico. 

Don Juan chegou a Lugo alá polo ano 1898, destinado como 
veterinario militar, e desde entón permaneceu en Galicia sen apenas 
interrupcións. O seu labor foi enorme e constante. Aplicou os seus 
coñecementos teóricos, continuamente enriquecidos, ao seu bo facer 
de veterinario competente nunha economía gandeira e desasistida, 
e simultaneamente procedeu ao estudo sistemático dos problemas 
pecuarios do país, partindo da identificación e do estudo das enfer-
midades sufridas polo gando en Galicia, continuando pola análise 
das condicións sanitarias da explotación, e proxectándose, como 
prolongación do seu afán rexenerador da economía campesiña, na 
loita incansable pola racionalización dos métodos de explotación, 
pola depuración das razas autóctonas e pola transformación da eco-
nomía pecuaria galega nunha realidade moderna e próspera. Non 
escatimou enerxías nin descoidou medios: monografías, traballos 
de divulgación, cursos para mestres e veterinarios, maxisterio pere-
grinante no campo. Aínda nestes últimos anos tivemos ocasión de 
recoller na nosa sección de “Juicios y comentarios” mostras do seu 
labor recente de divulgación a través da prensa —a incrible activida-
de dun nonaxenario esperto, entusiasta e infatigable.

A nosa revista está en débeda con don Juan Rof Codina. No 
presente número, “Testimonios y documentos”, está consagrado a el. 
Pero con isto non saldamos a débeda. No fondo, nunca poderemos, 
os galegos, devolver á memoria de Rof Codina galardón equiparable 
á entrega abnegada da súa vida enteira de traballo inestimable e de 
ética impar. Predicar co saber e co exemplo foi a maxistral e huma-

2. Véxase número 2, marzo-abril 1958, p. 33 ss., e número 11-12, setem-
bro-decembro 1959, p. 44 ss. 





A Paco del Riego

Paco, noso irmán
  e meu amigo:
 Compría ser poeta

para verquer eiquí
  o meu homaxe
 fidel e verdadeiro
  e merecido.

 Pegar quixera eu
na común inquedanza que
  nos queima
—queimar a nosa vida,
  ti o dixeches—
e arrincar
 a raigaña máis pura
  a voz máis limpa
  a iauga crara
que asente, e asosegue
  i endereite
meu latricar inútil
  perene e anoxado,
a porfía testán
que nos enfrenta
 na laboura de sempre e cada día.

nísima lección que don Juan Rof Codina profesou día a día durante 
toda a súa vida, e que nos legou para sempre z

“Perspectivas. In memoriam”, Revista de Economía de Galicia 
57-60, 1967, pp. 1-4

Tradución: Andrea Expósito Loureiro 





Decir que eres
  alma i esprito
  corazón do país
   e home de palabra
  que si dices “Galicia”
 e que a Terra alenta en toda parte
  e a túa man traballa.

Como fogueira acesa
  e inmorredoira
estás na entraña de Galicia
e na nosa compaña
como pulso, guieiro
  e alicerce
da máis certa e fermosa
  lealdade.

 Esto quixera

(xa sei o que dis ti:
—que nova tolería esa do Xaime,
quer ser poeta agora…
¡si escribira ise ensaio pra o Grial!) z

“Abreviatura para un poema épico”.  
Do libro Homenaxe a Francisco Fernández del Riego. 1975

Eu quixera decir
 que ti eres pedra,
 razón e fundamento,
 pedra de lus, pedra viva
 con e penedo de ardentía
  e paixón
como mofo de lapa arrebatada
pedra, e tamén xeoloxía
  rotunda e cósmica
 na historia natural do
   galeguismo
grao a grao disgregada
 lenturada, e xermolada
 en seiva,
   en ánima
   i en esprito callada
 na criación real de pobo
 e de concencia.

Decir quixera eu
 que eres motor e forza
  vontade nidia e rexa
 triturador cordial
   e minucioso
  de inercias e preguizas
 nemigo de “mangancias”.

 Sereo, entregado
   e persistente
  en sacrificio brutal
   e inocente
  da propia vocación
   e da eisistencia.





E o prospecto ou programa de fundación, dando conta da 
idea e invitando a subscribila, databa de fins do ano 1949. Ra-
món Piñeiro, que non puido asistir a aquela asemblea por estar 
recentemente operado de cataratas en Valdecilla, nunha carta en-
viada desde Lugo, datada nos primeiros días do ano 1950, escri-
bía o seguinte: “Por aquí andamos a dar ‘unha batida’ en procura 
de accionistas para Galaxia… Fíxenlle a Celestino a seguinte 
proposta, que aceptou gustoso: Para botar abaixo a tese insidiosa 
de que o galego é unha lingua puramente poética, non apta para 
as funcións nobres da creación cultural extrapoética (ciencia, filo-
sofía, etc.), o mellor argumento sería traducir para o galego algún 
traballo filosófico dos de máis resonancia europea que aínda non 
estea traducido ao castelán. A Teoría da verdade de M. Heidegger 
responde moi ben a este fin… Un destes días escribiremos a Fri-
burgo a un discípulo e amigo de Heidegger para que lle pida per-
miso para publicar o seu traballo en galego e tan pronto veña a 
resposta, se é favorable, poñémonos á tarefa”.

Como o propio Ramón sinalou bastantes anos máis tarde: 
certamente os investigadores que no futuro estuden esta época 
da nosa historia comprobarán que as verdadeiras datas de partida 
son os anos 43 e 50, cos que se corresponden a reorganización 
clandestina do galeguismo político e a reorganización pública 
do galeguismo cultural, unha e mais a outra intimamente ven-
celladas. 

En rigor de verdade, penso eu, esta varia dimensión da idea e 
da obra de Galaxia, concibida e realizada nun tempo e nun ám-
bito social dados, mais con profunda visión de futuro responde, 
tal e como foi asumida por Ramón Piñeiro, a un triplo proxecto: 
político, cultural e económico.

UN PROXECTO POLÍTICO

Froito da experiencia e reflexión do núcleo galeguista que ac-
tuou clandestinamente durante os anos 40 para facer presente 
dentro da oposición democrática ao réxime a reivindicación dos 

Ramón e Galaxia

Hai unha historia visible ou externa de Galaxia como 
empresa editora e outra historia interna ou íntima, 
fondamente arraigada e xurdiamente ramificada na 

existencia galega, como esforzo pola concienciación do país 
na recuperación plena da nosa personalidade colectiva.

A angueira que alentaba nos homes entregados a este esforzo 
e a aquela empresa —díxeno noutra ocasión—, viña de longa 
data e a súa ollada moi posta no futuro. Eran homes de onte, de 
véspera e tamén de pasado mañá: de raíz e de utopía. Pero cos 
pés ben chantados na terra, na súa terra, grazas por riba de todo 
ao espírito clarividente e realista do primeiro entre eles, Ramón 
Piñeiro, exemplo insuperable dese óptimo espécime humano de 
Galicia, que é o campesiño dobrado de intelectual. 

Na cronoloxía da andadura pública de Galaxia, rexístrase 
como data máis notoria o 3 de novembro do ano 1950, que é a 
de outorgamento da escritura de fundación da sociedade, autori-
zada en Vigo polo notario Miguel Hoyos de Castro, valisoletano 
de orixe, que fixo o documento en galego e castelán ao amparo 
dunha norma regulamentaria dos tempos da República.

Pero o acto constitutivo, para nós, celebrado sen permiso go-
bernativo, que era forzoso pedir daquela, tivo lugar meses antes, 
o Día de Galicia, nun xantar-asemblea que xuntou moitos gale-
guistas, presentes ou representados nos baixos do hotel Compos-
tela de Santiago.





no tienen intención de derrocar al régimen de Franco, cunde el 
desaliento, el PG no se disuelve oficialmente, pero se impone la 
opinión de Ramón Piñeiro consistente en laborar en exclusiva en 
el campo cultural”.

Nin desalento, nin fuxida á torre de marfil. A sabedoría política 
de Ramón Piñeiro, recoñecida por todos os líderes da oposición 
democrática, o seu lúcido e fondo entusiasmo e un espírito de 
sacrificio tan fecundo como austero, decidírono a deixalo todo 
para se dedicar integramente ao impulso desde Compostela da 
nova etapa do galeguismo. Algúns dos que compartiamos con el 
o proxecto dixo daquela, e con acerto profético, que esa decisión 
xustificaba xa por si a creación de Galaxia.

Dun relatorio sobre “Nova orientación do galeguismo”, pre-
sentado por Ramón na asemblea celebrada en Santiago alá polo 
ano 1957, presidida por Manuel Gómez Román, Ramón Otero 
Pedrayo e Ramón Cabanillas, coa asistencia dos irmáns Canabal 
Fuentes, do Uruguai, e Perfecto López, da Arxentina, entresaca-
mos (na imposibilidade de reproducir aquí o documento enteiro, 
que sería ben aleccionador), estes significativos parágrafos:

O fracaso das actividades democráticas clandestinas non podía 
significar un fracaso do galeguismo como doutriña. Non pasaba de 
ser un simple fracaso táctico ocasionado polas continxencias da po-
lítica internacional… O galeguismo tiña unha misión permanente 
que cumprir: espertar a conciencia galega da nosa xente, especial-
mente dos mozos; asegurar a continuidade da fe galega; preparar o 
futuro da Terra mediante a formación de galeguistas novos, que no 
seu día —un día que ninguén sabe cando nin como será— saiban 
representar e defender os dereitos de Galicia. 

Grazas a este labor,

de novo foise recobrando o prestixio espiritual. Mesmo fóra de 
Galicia comézase a recoñecer que o rexurdimento cultural ga-

dereitos de Galicia. “En chegando o ano 50”, explícanos Ramón, 
protagonista principal daquela actividade que o levou á cadea, 
xunto cos irmáns Saco López, onde estiveron máis de tres anos, 
de 1946 a 1949, “xa se botaba de ver que os esforzos realizados 
desde a clandestinidade non podían modificar o curso da situa-
ción vixente, mentres o paso dos anos ía profundizando a des-
galeguización das novas xeracións. Situación certamente avesía 
que reclamaba do galeguismo un desdobramento de actividades: 
por unha banda, proseguir a súa presenza reivindicativa dentro 
da oposición clandestina; por outra banda, iniciar unha presenza 
pública para espertar a conciencia galega nas novas xeracións, 
desgaleguizadas pola presión ideolóxica estatal. 

»Para levar a cabo esta segunda actividade —achegarse ás no-
vas xeracións e espertar nelas a conciencia galega—, non había 
outro camiño que o cultural. Certamente que era moi estreito, 
moi limitado nas súas posibilidades inmediatas: pero, naquela 
altura, non había outro. Era necesario emprender a longa an-
daina cara a un horizonte firme no ideal, pero indefinido na súa 
perspectiva temporal. A carón da batalla soterrada da oposición 
clandestina era preciso emprender a batalla pública da actividade 
cultural. E así se decidiu”.

Instrumento e cobertura para esta batalla político-cultural 
foi a Editorial Galaxia, asociando nela a todos os militantes e 
simpatizantes galeguistas, e figurando entre os seus dirixentes, 
elixidos na asemblea do hotel Compostela, o arquitecto don Ma-
nuel Gómez Román, secretario xeral do Partido Galeguista, e 
Francisco Fernández del Riego, que o fora do primeiro Consello 
da Federación de Mocedades Galeguistas.

Resulta, xa que logo, falsa, mendaz na súa orixe e acollida con 
lixeireza inxustificada por algúns historiadores, a versión dunha 
suposta disolución do Partido Galeguista decidida naquel ano. 
Tan gratuíta como a seguinte aseveración do articulista da Gran 
Enciclopedia Gallega: “Cuando, tras finalizar la guerra mundial 
de 1945, empieza a estar claro que las potencias democráticas 





A opinión galega —o mesmo que a opinión española en xeral— 
deixou de crer nas posibilidades de restauración política da le-
galidade republicana-estatutista. Ninguén sabe o que pasará 
no futuro político español, máis todo o mundo sabe —ou cre, 
que é o mesmo— que, pase o que pase, a única cousa que non 
pode ocorrer é a volta ao pasado… En ningún lugar do plane-
ta os problemas políticos, económicos ou sociais son hoxe o 
mesmo que no ano 36. E se os problemas variaron e se modi-
ficaron radicalmente, as solucións e fórmulas políticas neles 
inspiradas tiveron que sufrir idéntica modificación radical. 
Entre outras cousas, porque a experiencia histórica das novas 
xeracións que se formaron baixo a presión das ditaduras, das 
guerras e da crise política derivada da “guerra fría”, dan lugar 
a unha mentalidade política distinta da que en España e en 
Europa había no ano 36… Nós entendemos que a fondura e 
transcendencia do ideal galeguista non pode reducirse nin con-
fundirse coa postura política que as circunstancias históricas do 
ano 36 aconsellara. Con República ou sen ela, con Estatuto ou 
sen Estatuto, con Franco ou sen Franco, con monarquía ou con 
socialismo, o galeguismo ten unha misión permanente e funda-
mental á que endexamais pode renunciar: afirmar e acrecer os 
valores esenciais da personalidade integral de Galicia… Baixo 
a tiranía franquista o noso labor é penoso e difícil. Esixe gran 
capacidade de entusiasmo e de sacrificio, porque cada resultado 
que se logre ha ser froito dun derroche de esforzo, pero calquera 
forma de pasividade pola nosa parte sería unha verdadeira de-
serción moral. Os resultados positivos do noso labor confírman-
nos que imos polo bo camiño.

Xa no campo estrito da práctica política, a actividade de Ramón 
Piñeiro e dos seus colaboradores “galaxianos” foi nuclear na rela-
ción constante entre os galeguistas do país (coa promoción e axuda 
en iniciativas de acción pública: organización de clases en galego, 
asociacións culturais, Día das Letras Galegas, etc.) e da emigra-

lego actual é un dos feitos de meirande vitalidade espiritual do 
ámbito peninsular. Mozos universitarios, atraídos polo prestixio 
desta actividade cultural, achéganse ó galeguismo e dispóñense 
a participar no labor. 

Cada vez máis [as autoridades políticas do Réxime] tratan 
de poñer obstáculos e tropezos a un labor que eles consideran 
—e con razón— que é un labor esencialmente político… Ac-
tualmente está en curso unha batalla política entre o galeguismo 
e mailo poder franquista, batalla que se libra no terreo cultural. 
Ensaian todas as tácticas, dende a persecución (prohibición de 
escribir galego nos xornais, supresión de Grial, negación do per-
miso para editar unha tradución galega de Heidegger, etc.) ata 
a adulación… Coa nova táctica emprendida polo galeguismo, a 
loita líbrase no terreo menos favorable para a arrepiante eficien-
cia represiva do Réxime. Póñennos, dende logo, moitas trabas e 
dificultades, pero o minimum de liberdade que teñen que per-
mitir abóndanos para exteriorizar unha vitalidade espiritual e 
creadora que os enche de preocupación.

Non quere isto dicir, naturalmente que aquí en Galicia se 
fixese galeguismo apolítico. Nada diso. Pola contra, ocorre que se 
modificou a táctica política de acordo co que as circunstancias 
aconsellaban con miras á meirande eficacia do labor… Entende-
mos que esta concepción dinámica é a que corresponde ó noso 
verdadeiro papel de defensa da personalidade integral de Gali-
cia de acordo coas posibilidades que as circunstancias históricas 
nos vaian deparando.

[...] algúns galeguistas residentes fóra de Galicia persisten 
na posición ideolóxica do ano 36, identificando o galeguismo 
coa defensa intransixente da República e do Estatuto… Se o 
galeguismo adoptase en Galicia esa postura como bandeira 
ideolóxica propia, automaticamente perdería influencia e forza. 





imprescindible para arraigar na conciencia comunicativa o senti-
mento afirmativo da propia identidade. 

Dentro do primeiro destes obxectivos cabe sinalar como rea-
lizacións destacadas, logo da edición da Antífona da cantiga, de 
Ramón Cabanillas, achega xenerosa do vello galeguista Álvaro 
Gil e da peza teatral inédita de Castelao Os vellos non deben de 
namorarse, a Colección Trasalba —nome escollido por nós en 
homenaxe á figura exemplar de don Ramón Otero Pedrayo, sím-
bolo daquela continuidade e que por isto mesmo foi chamado 
a presidir a empresa—, consagrada á obra selecta dos máximos 
representantes da xeración Nós, seguida por outras obras de Cas-
telao, Otero, etc., o facsímile da revista Nós, e máis adiante a serie 
formativa titulada “Conciencia de Galicia”, dedicada á vida e á 
obra dos grandes inspiradores e alentadores da nosa autocom-
prensión e identificación como pobo.

Dentro do terceiro, a defensa da lingua, pola que Ramón Pi-
ñeiro, como é sabido, sentía unha moi especial vocación (recórdese 
que o seu discurso de ingreso na Academia Galega versou sobre 
A linguaxe e as linguas) foi empeño seu case teimudo a edición 
do Diccionario enciclopédico castellano-gallego de Eladio Rodríguez 
González, esforzo laborioso no que contou coa axuda dun equipo 
entusiasta de colaboradores, grazas ao cal se salvou da previsible 
perda ou esquecemento desta obra á que entregara a vida enteira 
o que fora eximio poeta e presidente da Academia. Con base nela 
e arrequecido notablemente con vocabulario de colleita propia e 
outras contribucións, non escasa a do propio Piñeiro, compuxo 
Franco Grande o seu Diccionario manual, que durante moitos anos 
(ulteriormente co Vocabulario máis sinxelo, a par do Castelán-gale-
go de Francisco F. del Riego), serviron de ferramenta indispensable 
a todos os lectores e estudantes de galego, xunto coa Gramática, 
sucesivamente reeditada, de Carballo Calero. 

Empeño seu moi singular tamén, compartido con todo o 
equipo directivo de Galaxia, e de tanta transcendencia cultural, 

ción (incluso no contraste leal e fraternal de puntos de vista ou 
concepcións diferentes verbo da praxe política máis axeitada, que 
non quitaban para colaboracións tan significativas e sonadas como 
o informe-denuncia redactado por Ramón e enviado a todos os 
membros da UNESCO reunidos en Montevideo coa presenza por 
vez primeira dunha nutrida representación do Goberno español); 
na relación, así mesmo, os contactos oportunos e o intercambio de 
información con cataláns e vascos e todos os grupos da oposición 
en España e no exterior, así como organizacións democráticas in-
ternacionais (socialismo, democracia cristiá, liberais, movementos 
europeos e federalistas, etc.).

Esta experiencia e a dos logros acadados na conciencia das 
minorías máis dinámicas e creadoras da nosa sociedade, xunto 
coa mesma evolución seguida por esta e o mundo entorno, le-
vounos a considerar como obxectivo posible e obrigado, dentro 
do longo prazo en que nos moviamos cun fito que só podía es-
tar na caída da ditadura, o da galeguización das futuras forzas 
políticas reais que loxicamente serían plurais nunha democracia 
recuperada.

UN PROXECTO CULTURAL

Proxecto cuns obxectivos primeiros que podemos, seguindo a Pi-
ñeiro, sintetizar así:

1. Restablecer decontado a continuidade cultural tronzada 
pola Guerra Civil, porque ese logro representaba de seu unha 
derrota para os fins antigalegos da mesma.

2. Levar a cabo a promoción da nosa cultura abrindo unha 
nova etapa sensibilizada á necesidade de repensar, dentro das co-
rrentes do tempo, os valores significativos da realidade cultural 
galega coa finalidade de definir e afirmar a singularidade da nosa 
personalidade colectiva.

3. A revalorización da nosa lingua: gañar a batalla do seu 
prestixio cultural como medio para lograr o seu prestixio social, 





Ramón, o seu director intelectual, como compromiso central e 
irrevogable da súa vida.

A primeira publicación propiamente “galaxiana” seguindo tal 
orientación foi Presencia de Galicia, o número 1 dos cadernos da 
Colección Grial, nome este que, penso, suxeriu Piñeiro. No pros-
pecto anunciador da colección dicíase:

A Colección Grial pretende denunciar e alentar o esforzo 
das máis xoves xeracións galegas, impulsado cara a un autén-
tico e sincero planteamento dos problemas vivos da existencia 
cultural da nosa Terra e orientado, ao mesmo tempo, na busca 
dunha resposta propia e constructiva ás universais inquedanzas 
do tempo presente.

Baixo esta preocupación e tendendo a servir de instrumento 
de aberta e cordial comunicación entre os espíritos máis dispa-
res, cada caderno proxectarase arredor dun aspecto concreto de 
interese esencial, filosófico, artístico, sociolóxico ou económico, 
abordado nun ou máis ensaios, contendo, ademais, un texto lite-
rario —narración, peza teatral ou selección de poemas— e unha 
sección informativa e crítica da actualidade en Galicia, España, 
Europa e Países Céltigos. 

Naquel primeiro caderno publicou Ramón Piñeiro (“para 
lle dar un contido xenuinamente galego e que ao mesmo tempo 
puidese sortear a censura”, segundo el mesmo nos explica, “se de 
seu é un tema sutil, aínda acentuei a súa sutileza dándolle un en-
foque puramente filosófico”) o seu ensaio “Significado metafísico 
da saudade”, realmente novidoso e maxistral, merecendo que no 
xornal Pueblo de Madrid, o seu director, Juan Aparicio, cualifi-
case o autor como “un escritor que tiene faltas de ortografía en 
su pluma y en su alma, avergonzándose de que se le vean tales 
vergüenzas al desnudo”; meses despois e ascendido de novo Apa-
ricio á Dirección Xeral de Prensa (xa o fora en etapa anterior), 
enviounos un oficio prohibindo a colección. 

foi o da edición das Cantigas de escarnho e mal dizer dos Cancio-
neiros galego-portugueses, obra monumental que o profesor Ro-
drigues Lapa, nun xesto de simpatía e xenerosidade, ofrendeu á 
nosa empresa. E foino así mesmo a procura persistente e esforza-
da de axuda, alento e estímulo, para o traballo dos primeiros es-
pecialistas en filoloxía, lingüística, crítica e historia literaria, etc., 
e para a publicación das súas obras, ben directamente ou grazas 
á Fundación Penzol.

Mostra luminosa da súa fonda, previsora e acesa preocupa-
ción neste eido tan radicalmente fundamental da nosa cultura 
e da nosa acción, témola no relatorio que, baixo o título “A de-
fensa do idioma, vencello espiritual de tódolos galegos”, redac-
tado por el e avalada coas firmas de Ramón Cabanillas, Ramón 
Otero Pedrayo, J. Rof Carballo, D. García-Sabell, R. Carballo 
Calero, Celestino F. de la Vega, Francisco F. del Riego e Xaime 
Isla Couto, presentouse ao Primeiro Congreso da Emigración 
Galega celebrado en Buenos Aires o ano 1956, conmemorando 
o centenario do Banquete de Conxo. Facíase nela unha cabal, 
perspicaz e brillante explicación do significado da cultura; do 
valor do idioma como elemento máis representativo da mesma, 
da súa defensa como empresa común dos galegos e das condi-
cións necesarias para poñela en marcha: un plan do labor que 
desenvolver e do órgano eficiente que o converta en realidade. 
“Para o primeiro destes problemas”, dicía, “coidamos que sería 
idónea a preparación do Gran diccionario da lingua galega que 
aínda non temos. Para o segundo, sería conveniente a creación 
dun Patronato da Lingua Galega que tomase ao seu cargo a re-
presentación da vontade colectiva de todos os galegos na defen-
sa, estudo, cultivo e prestixiamento do seu idioma”; deseñando 
deseguido as liñas básicas a seguir na realización de ámbalas 
dúas iniciativas. 

O segundo obxectivo, promover a nosa creación cultural xe-
nuína e anovada en homes, temas e formas, persoal e colecti-
va, orientou todas as actividades de Galaxia e foi asumido por 





Namentres, había que continuar a obra emprendida e a iso se 
entregou afanosamente Ramón, seguindo diferentes liñas de tra-
ballo, cuns resultados ben probados, que no tempo lle acreditan 
un mérito que vai moito máis alá do papel de mero mobilizador 
cultural que el mesmo atribuíu dentro do equipo galaxiano. 

Estas liñas foron:

— A sensibilización de intelectuais galegos prestixiosos aín-
da non incorporados propiamente ás angueiras da nosa recons-
trución cultural, invitándoos a participar nelas, a colaborar na 
reflexión e preparación dos libros monográficos sobre Rosalía, a 
Saudade, Paisaxe e cultura (que viñan substituír a Colección Grial) 
e mesmo ao compromiso firme de facer obra persoal en galego: 
O segredo do humor, de Celestino F. de la Vega; Mito e realidade da 
Terra Nai, de X. Rof Carballo, e os Ensaios de D. García-Sabell fo-
ron as primeiras e brillantes mostras dun empeño proseguido ata 
hoxe con outras moi singulares obras de novos autores galegos 
e non galegos que integran a colección “Ensaio e investigación”.

— A implicación da mesma inquedanza nos eidos da crea-
ción poética, o teatro e a narrativa; Luís Pimentel, na poesía, Ál-
varo Cunqueiro e Ánxel Fole, na prosa, son brillantes exemplos, 
acompañados máis adiante de moitos outros nomes, nas colec-
cións “Literaria” e de “Poesía”. 

A valorización da capacidade expresiva plena do noso idio-
ma, estimulando traducións de obras importantes do pensamen-
to e da literatura universal, iniciadas con A esencia da verdade, de 
Heidegger (feita, cumprindo aquel propósito inicial referido por 
Celestino e Ramón, e cun prólogo especial do filósofo), segui-
das doutras de Plauto, Shakespeare, T. S. Eliot, Saint-Exupèry, 
Spranger, etc.

— A promoción, animación e axuda para aquela mesma crea-
tividade entre as novas xeracións. Froito magnífico e abondoso 
disto, témolo na colección “Illa Nova”, que un día do ano 1957, 
na casa de Domingo García-Sabell, en Santiago, e da man de 

Os outros tres cadernos publicados (o último xa despois da 
prohibición, polo que houbo que retrotaer a data de edición), 
abarcaban estes temas:

— Pintura actual en Galicia, cun notable ensaio de Carlos 
Maside “En torno á fotografía popular” (conseguido polo esforzo 
porfiado de Ramón en vencer o extremado rigor autocrítico do 
artista), primeiro e primoroso exercicio, penso eu, de semiótica 
galega; outro traballo de Luís Seoane, “Anotacións sobre a crea-
ción artística” e dous inquéritos a pintores e críticos. 

— Presencia de Curros y doña Emilia, con colaboracións de 
Carballo Calero, José Luis Varela, Pedro Abuín (pseudónimo 
de Celestino F. de la Vega, que xa publicara na primeira entre-
ga un orixinal ensaio sobre “Cultura e comunicación”) e Xesús 
Alonso Montero. 

— Aspectos económicos y jurídicos de Galicia, con traballos de 
Sebastián Risco, José Bonet Correa-Calderón, X. Isla Couto 
e Valentín Paz-Andrade.

Contiñan tamén estes cadernos outras moitas colaboracións 
de autores vellos e novos con textos literarios, artigos e notas. 
Ademais do citado, Piñeiro publicou nos números 1, 3 e 4 un 
breve e penetrante ensaio “Unamuno visto por nós” (a par dou-
tro de Salvador Lorenzana “Galicia vista por Unamuno”) e tres 
longas cartas ateigadas de sabias e fermosas intencións: “Sobre 
la suerte de Europa” (asinada co pseudónimo L. Veiga do Cam-
po), “A Álvaro Cunqueiro, trovador galego, falándolle dos males 
presentes de Europa e do seu remedio, desde a ladeira dun castro 
lugués” e “A Pedro Abuín (das tres maneiras de dialogar e das 
dúas maneiras de entender a cultura)”. 

Solicitada por nós a autorización da Colección Grial como re-
vista (pretexto dado para aquela suspensión gobernativa) e pese 
ás reiteradas xestións levadas a cabo, non nos foi concedida ata 
1963, doce anos despois.





Edigsa de Barcelona, a editora da “nova cançó catalana”, co lan-
zamento do primeiro disco (outros máis seguiron) coa canción 
“Venceremos nós”, que deseguida se fixo popular, especialmente 
entre a mocidade, converténdose en símbolo reivindicativo; edi-
ción dun primeiro libro, Lecturas galegas, para a escola e algúns 
textos sobre ensino do idioma, xunto coa promoción dun gru-
po de traballo para a súa posible implantación; realización nos 
principais centros de ensino privado de Galicia dun cursiño para 
monitores de cine infantil e xuvenil a cargo do experto catalán 
X. Serra Estruch e onde se proxectaron algúns dos primeiros en-
saios de curtametraxes en galego, etc.

UN PROXECTO ECONÓMICO

Económico no seu sentido máis elemental e primixenio aplicado 
á propia acción galeguista: como utilización óptima de recursos 
escasos, como axuste cabal entre medios e fins.

Económico no seu obxectivo de promover a concienciación 
galega dos homes de empresa e traballo, dirixentes, profesionais, 
técnicos e economistas, protagonistas responsables na nosa Terra 
da vida material e dos seus procesos.

Económico, en relación co anterior e enmarcado loxicamen-
te no proxecto cultural, referido á formación dun pensamento 
propio e xenuíno sobre as realidades socioeconómicas do noso 
país e a súa problemática e as necesidades e posibilidades do seu 
desenvolvemento, espertando a vocación de estudosos e dando a 
coñecer iniciativas e traballos. 

No primeiro aspecto, a extremada limitación de homes dis-
poñibles e de medios materiais, aconsellou a organización for-
mal de Galaxia como sociedade anónima (ao amparo liberal da 
lexislación mercantil), cun pequeno capital repartido en accións 
de mil pesetas (pagadas na súa case totalidade en prazos de cen 
e cincuenta pesetas) e, dependendo do Consello de Adminis-
tración, a formación dun xeneroso equipo de traballo integrado 
polos homes máis activamente comprometidos, do cal Ramón 

Ramón e Xaime, se lle ofreceu a un grupo de mozos universita-
rios. Colección que a Editorial Galaxia, dicíase na presentación,

pon nas mans da nova xeración cultural galega para que, 
baixo a súa propia iniciativa e responsabilidade, sirva de libre 
e axeitada expresión á inquedanza creadora dos mozos […]. 
Nesta tarefa a nosa editoral cumpre soamente de instrumento 
material para facer chegar a todos sen interferencia ningunha a 
xurdia e espontánea voz da xente nova que con forte e valente 
pulo tenta inéditos vieiros no decorrer espiritual de Galicia.

Entre os vinte e cinco tomos publicados, desde aquel ano a 
1976, figuran as primeiras obras (dalgúns a segunda e a terceira) 
dos “primoxénitos” da narrativa galega actual: Méndez Ferrín, 
Camilo G. Suárez-Llanos, María Xosé Queizán, Carlos Casares, 
Xavier Alcalá, Alfredo Conde, Paco Martín; de Xohana Torres, 
os primeiros poemas; pezas teatrais de Franco Grande e Bernar-
dino Graña; ensaios de Ramón Lugrís e Francisco Rodríguez. 
A maior parte deles, e outros máis, incorporaríanse con novas 
obras ás restantes coleccións da editorial. 

— A extensión dese impulso creacional a outras formas vivas 
da cultura: os libros para nenos, coas primeiras coedicións con 
cataláns e vascos, e decontado, as pioneiras edicións exclusiva-
mente galegas e ben orixinais ao coidado do noso deseñador 
Xohán Ledo, con texto e debuxo, algunhas delas, das súas fillas; 
as “Monografías de Arte Novo” e os espléndidos álbums de de-
buxos de gran formato dedicados a Maside e Colmeiro, con pró-
logos de Ramón Piñeiro e Rafael Dieste, respectivamente, xunto 
cos Debuxos de negros de Castelao, con prólogo de García-Sabell 
en dobre edición, de bibliófilo e corrente, que, grazas á munifi-
ciente axuda de Álvaro Gil, puidemos encomendar a un dos máis 
prestixiosos obradoiros da arte tipográfica de Cataluña; unha 
mostra singular do libro-obxecto do artista Leopoldo Nóvoa; in-
trodución da “nova canción” en galego mediante un acordo con 





sas orientadas á súa realización, nalgún caso axudadas ou con bolsas 
modestas, pero eficazmente, a través da Fundación Penzol. 

E colaborou tamén, especialmente na etapa de lanzamento 
da publicación, con moi celebrados editoriais de tema socio-
cultural, a par dos que eu facía sobre problemática máis marca-
damente económica, e que nunha etapa posterior se debe case 
enteiramente a Xosé Manuel Beiras. “Individualismo, particu-
larismo, cooperativismo”, “As clases sociais en Galicia”, “A hora 
dos técnicos e dos economistas”, “Industrialización e industria-
lismo” foron recollidos no libro Olladas no futuro, editado por 
Galaxia en 1974. 

No ano 1962, Ramón Piñeiro enviou un informe aos amigos 
de Buenos Aires, partidarios de manter alí o Consello de Galicia 
que promovera Castelao no seu día, facéndolles un chamamento 
á súa colaboración e axuda inmediata, que nunca chegou, para 
poder desenvolver o plan de acción do galeguismo no interior, 
solidamente fundamentado e razoado, concibido en tres etapas, 
cun esquema resumido así:

Primeiro. Crear unha nova conciencia galega fronte á de-
moledora acción antigalega da propaganda política franquista, 
exercida con todo o poder do Estado a través da administración, 
da ensinanza, dos xornais, da radio, do púlpito, etc. Para este 
obxectivo, a única arma política de que nos podiamos valer era 
a cultura. 

Segundo. Unha vez reconstruída a conciencia galega fronte á 
corrosiva e tremenda presión da propaganda hostil, acometemos 
unha nova tarefa: o estudo da nosa realidade económico-social. 
Cómpre estudar os grandes problemas, as súas posibilidades de 
desenvolvemento dende o punto de vista do que debe ser Gali-
cia na segunda metade do século XX. 

Terceiro. Unha vez que se estude con responsabilidade 
técnica o criterio esencialmente galego imprescindible, a 
nosa realidade económico-social de hoxe en día e as súas po-

Piñeiro se consagraría decisivamente con entrega total e abnega-
da ao que foi o labor da súa vida en servizo do país. 

Situación en contraste ben evidente ás de Cataluña e Eus-
kadi, onde proxectos como o noso, pasivos aquí da indiferenza, 
receo ou desprezo dos “notables” do país, ademais da hostilidade 
do poder, contaban alí coa asistencia eficaz dos núcleos máis só-
lidos e representativos e a simpatía da meirande parte daquelas 
sociedades máis desenvolvidas. A nosa “burguesía de apoio” es-
taba curiosamente composta por homes excluídos pola represión 
franquista, os máis, da súa carreira ou dos seus postos acadé-
micos, e forzados a compartir aquela axuda e entrega persoal a 
Galaxia coa loita por consolidar un novo “status” ou simplemente 
asegurar a subsistencia. Sorprende, xa que logo, a frecuente desa-
tención daquel contraste tan notable e significativo, cando se fan 
xuízos comparativos entre as realidades sociopolíticas da nosa 
e daqueloutras comunidades, esquecendo os desfases históricos 
entre unha e outras. 

Nos outros dous aspectos, a participación de Ramón Piñeiro 
resultou tamén insubstituíble. Foi na súa compañía e a de Do-
mingo García-Sabell, Paco del Riego, Francisco Río Barja, na 
primavera de 1957 e na Granxa de Salcedo, Pontevedra, na Mi-
sión Biolóxica de Galicia que, arredor de don Cruz Gallástegui 
Unamuno, director do centro, e Xosé Luís Blanco, o seu adxunto, 
proxectamos o nacemento da Revista de Economía de Galicia. 

Así mesmo, foi da súa man que contactamos con persoeiros, 
profesionais e técnicos de prestixio (economistas titulados cando 
aínda non había en Galicia nin se creara a Facultade de Económi-
cas) para sensibilizalos verbo da idea, recadar dalgún deles o nome 
para o Consello da Dirección da revista e de todos a colaboración 
escrita destinada ás diferentes seccións da mesma.

Foi el o principal impulsor e animador entre os mozos estu-
dantes universitarios composteláns das preocupacións de fondo 
que alentaban no proxecto, e mesmo das primeiras vocacións no-





Domingo García-Sabell e Galaxia

García-Sabell non foi inicialmente un home galeguista. 
Era máis ben simpatizante. Hai un documento na re-
vista Nós —unha especie de inquérito que fixo Álvaro 

de las Casas a comezos dos anos 30— onde lle preguntaban a 
unha serie de intelectuais, especialmente universitarios, sobre o 
tema da universidade e Galicia. García-Sabell nesa época era un 
home indubidablemente liberal, máis ben de esquerdas. Fora o 
primeiro presidente da FUE (Federación Universitaria Escolar) 
en Santiago, que logo presidiría Carballo Calero. Domingo xus-
tamente representaba o progresismo naquel momento das xen-
tes novas e das xentes valiosas da universidade. O certo é que 
García-Sabell, pola súa actividade profesional, non estivo moi en 
contacto co galeguismo, pero a FUE representou un anteceden-
te, xunto cos contactos que tiña con persoas galeguistas: coñecía 
a Castelao e tiña admiración por el. E nesta nota de Álvaro de las 
Casas amosa unha preocupación polos seus estudos. Neses anos 
é cando remata a carreira, fai o doutoramento en Madrid, e vai 
realizar estadías en Alemaña, Suíza e Francia. O certo é que todo 
iso o apartou materialmente do movemento galeguista; pero, sen 
dúbida, mantivo a inquedanza.

Nos momentos fundacionais de Galaxia nós non tiñamos 
unha relación directa con el. Ao primeiro contacto de García-Sa-
bell con Piñeiro alude o propio Domingo na reveladora semblan-
za publicada por el en La Voz de Galicia con ocasión do pasamento 

sibilidades de desenvolvemento idóneo, cómpre trazar o plan, 
o programa de acción para que esas posibilidades se realicen. 
Ese plan, ese programa de acción, será o gran plan, o gran 
programa político para acadar a transformación da Galicia de 
hoxe, atrasada e exportadora dos seus fillos, nunha Galicia nova 
e próspera. Será, en suma, o programa político do novo gale-
guismo que agora está agromando.

Con perspectiva hoxe dos profundos cambios producidos no 
mundo estes anos, e tamén en Galicia, se comparamos a nosa si-
tuación sociopolítica de 1936, na que un só grupo moi minorita-
rio, representado no PG, escindido xa na súa dereita, asumía con 
rigor e prestixio, xusto é dicilo, a reivindicación galeguista fronte, 
como xa dixen, á indiferenza, o receo ou a hostilidade das forzas 
maioritarias e aínda do medio social, verbo da situación presente, 
de patente galeguización das conciencias máis vivas da nosa so-
ciedade e mesmo das forzas políticas dominantes (con todas as 
chatas ou críticas que queiran opoñérselle), poderase compren-
der ben o acertado realismo daquel designio, tan sañudamente 
deostado de “idealismo”, “piñeirismo” ou “culturalismo”, da limpa 
exemplaridade ética entrañada na loita pola súa realización e do 
titánico e xeneroso esforzo emprendido na mesma z

Do libro Homenaxe a Ramón Piñeiro.  

Fundación Caixa Galicia. 1991





temos unha mostra característica nos seus estudos sobre a fame e 
o home galego enfermo.

Da complementariedade simbiótica de ambas as dúas perso-
nalidades, mesmo nas súas diferenzas de temperamento, talan-
te e formación, derivou unha identificación vital que moi axiña 
alenta, integra e ten expresión cabal nas angueiras, proxectos e 
traballos da recente Galaxia. E acada, como froito singular, nunha 
concepción realista da nosa sociedade, na conxunción sinérxica do 
pensamento e da acción creadora persoal do intelectual, co coñe-
cemento experiencial, complexo e concreto da creación e acción 
popular.

Aquela amizade inicial —progresivamente virada en ver-
dadeiro vencello fraternal— e a súa inserción vital na aventura 
galaxiana en marcha, penso que representou na vocación e na 
traxectoria intelectual de García-Sabell a descuberta dun máis 
pleno sentido da existencia, na eclosión do que fora até entón a 
súa brillante carreira como médico, estudoso, escritor e confe-
renciante (abranguendo unha fértil gama de cuestións disputa-
das no mundo da profesión ou no campo xeral da cultura ou do 
pensamento contemporáneo), coa problemática, inquedanzas e 
valores, latentes ou manifestos, desta nova existencia colectiva 
do pequeno mundo de Galicia, historicamente choído en si, 
dependente e sen vertebrar.

A partir de aí, a súa achega a Galaxia —a súa doazón en to-
das as ordes— foi inapreciable, permanente e vitalmente insubs-
tituíble. Axiña, a Rosaleda —o seu fogar— converteuse nun dos 
lugares fortes da topografía convivencial galaxiana, un fogar co-
mún de reunións, conversa, traballo e intercambio con amigos e 
colaboradores; e tamén de asento, acollida e agasallo para moitas 
personalidades, en boa parte, vellos amigos de Domingo, atraídos 
por el a unha relación de empatía e admiración cara a Galaxia 
(Rof Carballo, Américo Castro, Carmen Castro de Zubiri, Anto-
nio Tovar, Laín Entralgo, Aranguren, Tierno Galván, Paco Luis 
Bernárdez, Rodrigues Lapa e un longo etcétera).

de Ramón. Refírese alí, de entrada, ao inxente labor de Piñeiro 
para resucitar o sentimento e a conciencia comunitaria de Galicia. 
“As novas xeracións non sabían ren das precedentes”, dinos, “e dos 
seus esforzos, da súa transcendente significación. Pois ben, nese 
intre, Ramón dedícase, con sacrificio e con valor, ao rescate da 
realidade histórica perdida. E isto non só no plano cultural puro, 
senón ademais, no plano político operante. Así naceron as viaxes 
de Ramón por Galicia adiante, e sempre en condicións paupé-
rrimas, vagóns de terceira, frío, mala mantenza, riscos constan-
tes”. E prosegue máis adiante: “Nunha desas sazóns, eu cheguei 
a trabar amizade con el. Foi na miña clínica, nunha mañá. Viña 
recomendado por un amigo común. E eu tiña diante de min un 
home demacrado, mal vestido e seriamente enfermo cunha lesión 
pulmonar. Trateino. Repúxose. Pero eu aínda relembro que, xa 
desde os iniciais momentos, a nosa conversa versou sobre filosofía 
existencial. E, por tanto, a do libro básico, o Sein und Zeit, o Ser 
e tempo, de Heidegger que eu andaba entón a poñer en palabras 
galegas. Pero isto, hoxe, apenas importa. O que en verdade intere-
sa foi que eu me decataba de como aquel home, aquel leve vulto 
humano, ía catalizando por todos os medios imaxinables algo que 
estaba adormecido na conciencia de todos nós, a saber, a vixencia 
da idea común de Galicia”.

A Ramón Piñeiro téñome referido como “exemplo insu-
perable dese espécime humano de Galicia que é o campesiño 
dobrado de intelectual”. O intelectual Domingo é, máis ben, 
home da urbe e, aínda, profunda e probadamente cosmopolita. 
Pero nado e asentado nunha urbe —Santiago de Compostela— 
que, a diferenza doutras de Galicia, os paisanos do grande ámbito 
rural circundante e do próximo litoral mariñeiro —procedencia 
de boa parte da súa clientela profesional— senten e estiman como 
capital propia, propiciando así unha rica empatía relacional e pro-
porcionándolle a el unha base real, extensa e variada de datos e 
experiencias para as súas investigacións antropolóxicas, das que 





Plácido Castro

Entre Laxeiro que o
aturuxo berra
e Juanito que a Polifónica
 debece
en un verso dedícoche
sin voz, sin sombra, sin esquezo,
sin palabras siquera 
que algo digan
diste aer leve, inmensamente
 puro, fondo, enorme
que un pano estremecido
por enriba da man
—corazón quente—
fica.

Xaime. Un día do agosto 48 z

Caderno A despedida dos amigos. 1948. 

Fundación Plácido Castro

Alí tiveron lugar relevantes acontecementos do noso de-
correr así como a preparación doutros, como a reunión cos 
mozos universitarios galeguistas para facerlles oferta libre e 
xenerosa dunha colección editorial na que, baixo o rubro de 
“Illa Nova”, decidido por eles e por eles dirixida, chegaron a 
publicar arredor de trinta libros, figurando entre os autores 
moitos dos clásicos da narrativa actual; o acto de homenaxe 
a Fermín Penzol nos altos do Gran Hotel de Vigo co gallo do 
establecemento da súa fundación e biblioteca na cidade, con asis-
tencia entusiasta dun gran número de mozos vidos de toda Gali-
cia; a asemblea celebrada nos anos 50 cos emigrados da Arxentina 
e Uruguai (Perfecto López e os irmáns Canabal) presidida por 
Gómez Román, Ramón Otero Pedrayo e Ramón Cabanillas; e, 
no ano 1975, a primeira homenaxe a Francisco Fernández del 
Riego, de Galaxia e dos amigos coa entrega dun libro editado 
por Luís Seoane e Marino Dónega.

De tal sorte, veu dar á Rosaleda un eco e converxencia cara a 
dentro e cara a fóra da Terra, na toma de conciencia da nosa iden-
tidade como pobo e como cultura, das realidades máis profundas e 
das esixencias máis rigorosas dun futuro liberador da negadora si-
tuación existente. Asociado resoltamente con esta acción, Domin-
go empeñou nela todos os seus talentos e a súa vida, contribuíndo 
a arrequecer e dinamizar os novos campos da produción editorial 
abordados por Galaxia, particularmente o ensaio, e non soamente 
coa súa notable e dilatada obra propia, senón coa súa cooperación 
eficaz aos labores do equipo responsable, presidido por Ramón, e 
na captación e incorporación de novos talentos, suxestións e novas 
publicacións, e na cualificada propagación dos mesmos z

tema grato al pintor— que acarician unas sencillas flores, y un 
monte sombrío como fondo. Ni la traza explicita de las figu-
ras ni del paisaje yermo nos permitirían localizar significación 
concreta alguna. Pero esa armonía plástica que forma el com-
pás de las cabezas, el roce de la escueta flor entre las manos 
infantiles, la pendiente gris que toca al horizonte, están plenas 
de aquella sugerencia lírica que solo el arte auténtico propor-
ciona. Es, además, recogiendo ya otras resonancias vitales, esa 
ejemplar alegría desnuda y sencilla de nuestros niños campe-
sinos ante la estricta naturaleza.

Pero es casi retórica.
Entremos, pues, por el mundo plástico de Laxeiro, sin re-

verencias y con el alma limpia de toda teoría. Sin temor al 
pasmo, además, que en el asombro comienza el mejor esfuerzo 
de la inteligencia. Aunque cierto es que tan solo los espíritus 
fuertes vencerán la prueba z

Laxeiro en la Asociación de Artistas. ca. 1947

Laxeiro

Si no abandonáis toda retórica a la puerta, no entréis. Ce-
garíais vuestros ojos ante esa viva luz tan extrañamen-
te espontánea que nace de sus cuadros. Laxeiro ve con 

infantil curiosidad todas las cosas y las deja ahí; no pretende 
analizarlas ni dar razón de sus circunstancias. Las contempla 
en sí mismo con mágica ingenuidad, y las pinta. Le basta con 
inventar su secreto y ofrecerlo como realmente es, como un 
juego.

Por eso es tan real su mundo de simple imaginación. Una 
realidad puramente plástica, o sea, esencialmente artística.

Es intuición artística aquí, sobremanera. Y es contraste 
además. Recuerdo que el más inteligente de nuestros artistas 
actuales, viendo uno de los apuntes de café de Laxeiro, decía 
algo parecido a esto: “Es el retrato del alma”. Así es: en La-
xeiro, el parecido físico no llega a pretexto. Queda arbitraria-
mente aprisionado bajo esta viva plástica que sigue tan solo la 
más dulce versión imaginativa.

Laxeiro no describe la verdad aparencial de las cosas; antes 
al contrario, nativamente, se rebela contra esa realidad usual 
de la pintura. Es con los valores de una más intrínseca reali-
dad con los que él, por pura vocación, se atreve a jugar. Y logra 
por eso, de tal suerte prístinamente artística, el más hondo 
sentido humano. Ved un cuadro que se ha quedado fijo en mi 
imaginación: el argumento es simple: tres niños aldeanos —





Cal estima que é a súa principal contribución?
A súa prodixiosa prosa fabuladora —narración, teatro, sem-

blanzas—, obra dunha imaxinación creadora única, dun exquisi-
to e peculiar espírito de humor, dunha capacidade inconcibible 
metabolizadora —e metaforizadora— para a mestizaxe fecunda 
dos mitos literarios e populares, e todo iso fundido nunha asom-
brosa e orixinal riqueza expresiva, xenuinamente viva e persoal a 
un tempo.

NOVO REXURDIMENTO

Hoxe, habería as circunstancias para un segundo Rexurdimento?
Se temos en conta convencionalmente que o primeiro tivo 

lugar no século XIX, o segundo Rexurdimento é o das Irmanda-
des da Fala e a Xeración Nós, da que foi fillo Álvaro Cunqueiro 
e cuxa obra pode considerarse como excepcional paradigma dun 
novo rexurdimento con froitos xa abondosos, variados e valiosos 
entre nós.

A causa do idioma. Contribuíu de que maneira a ela?
Como todo grande escritor, Cunqueiro arrequeceu as posibi-

lidades expresivas da lingua, mesmo creando en galego. E a súa 
literatura xustifica de seu a existencia dun idioma.

SÍMBOLO EXPRESIVO

Temos unha política lingüística axeitada? É todo o idioma?
Certamente a política ou o voluntarismo político en por si 

non salvan un idioma. Pero ocorre que en Galicia unha políti-
ca secular e imposta de desgaleguización lingüística, asimilis-
ta, avasaladora e dominante non logrou afogar a existencia do 
noso idioma na expresión viva, espontánea e rica do pobo ou 
na obra de escritores e artistas. De aí a necesidade hoxe dunha 
política cabal que nos libere daquela inxusta e avesa situación, 
que axude a normalización social da lingua e ao seu libre de-
senvolvemento como medio colectivo de comunicación e crea-

“Álvaro foi galeguista en espírito, 
mente e corazón”

Galeguista de sempre. De rapaz enceta movementos au-
tonomistas e participa en empresas culturais nesa liña. 
De conviccións cristiás, avogado e profesor de Econo-

mía, dirixiu a Revista de Economía de Galicia, onde foron espa-
llados os primeiros estudos nese senso na posguerra, no artigo 
editorial. Autor de traballos sobre o desenvolvemento rexional, 
hai que lembrar a Revista Galega de Estudios Agrarios e o seu la-
bor no Instituto Galego de Estudos Comunitarios. Non cabe 
esquecer que presidiu o Partido Popular Galego, que participou 
nas eleccións xerais de 1977. É un home con biografía, dos que 
contan no intre de dicir quen é quen.

Cabe encaixar a Cunqueiro na nómina de galeguistas?
Cústame traballo encaixar a Cunqueiro nunha nómina. De 

calquera caste, por moi ilustres que poidan ser os seus pares no-
minados. Eu penso que nin sequera a estes lles acaería ben tal 
enrolamento nominal, afectado hoxe de moi vagas polisemias e 
sectarismos ideolóxicos. Agora ben, se por galeguismo entende-
mos un amor a Galicia profundo, aberto, universal e creador, Ál-
varo foi íntegra e entrañablemente galeguista, en espírito, mente 
e corazón, na súa persoa, na súa obra e ao longo de toda a súa 
vida.





Ánxel Sevillano García
Galería de antigos alumnos

Nado en Vigo, na Festa Grande do noso Patrón Santiago, 
o Día de Galicia do ano 1906. A nosa cidade foi a súa 
morada permanente ata a súa morte en 1989; morada 

compartida entrañable e indefectiblemente no tempo das vaca-
cións coa terra materna de San Cristovo de Cea, etapa no cami-
ño de pelerinaxe de Ourense a Santiago.

O mar vigués e a saudosa paisaxe, entre ribeira e montesía, da-
quela terra de pantrigo, xunguida á rexa humanidade e á fala expre-
siva e ricaz das súas xentes, foron materia nutricia e fecunda para a 
vocación literaria de Sevillano.

Fixo os seus estudos básicos, despois os de comercio e idio-
mas, no vello colexio de San Matías e dese tempo —que mar-
cou fondamente toda a súa traxectoria vital—, acontecementos 
e anécdotas da existencia colexial e recordos de profesores e ca-
maradas, deixounos —a través de moitos dos artigos por el escri-
tos— unha crónica deliciosa, da que nos dá mostra o libro 100 
años de Don Bosco en Vigo nas súas páxinas 126 e seguintes.

A súa profesión habitual —e obrigada por demais, coido eu, 
en detrimento daquela íntima vocación súa— foi o xornalismo, 
que exerceu en El Pueblo Gallego, e do que foi redactor-xefe, na 
inseparable e fraternal compaña do seu condiscípulo Gonzalo 
Rey Alar; con el realizara outros notables proxectos xornalísticos, 
como o pioneiro Anuario de Vigo e o semanario deportivo Meta, 

ción cultural xenuínos. A lingua, non o é todo, pero é símbolo 
expresivo de todo.

Que di vostede desa dualidade e, se acaso, dicotomía normalizado-
lusista?

Nin dualidade, nin dicotomía. O lusismo é unha preten-
sión desatinada —artificiosa ou forzada e inoportuna— de 
normativización.

É Cunqueiro para tanto?
Somos moitos os que pensamos —en Galicia e fóra de Ga-

licia— que Cunqueiro podería ser o máis espléndido Nobel en 
representación das literaturas minoritarias. A súa morte prema-
tura cortounos esa posibilidade.

FIDELIDADE ÍNTIMA

Hai pasados e circunstancias que o xustifiquen?
Non houbo no pasado de Álvaro Cunqueiro circunstancia 

ningunha que chegase a minguar no máis mínimo a súa fideli-
dade íntima a Galicia e a persoal vocación, ambas as dúas inse-
parables.

Cómpre comparar a Cunqueiro con quen de sona? Con Risco, con 
Castelao?

Por que e para que comparar? Non parece sensato facelo can-
do estamos diante dun auténtico creador. Afinidades externas, 
quizais, no contexto ou secuencia histórico-cultural, no senti-
mento común da terra, na fraternidade galeguista, ou internas, de 
talante e talentos; en todo o cal habería que estenderse a outros 
autores como Ramón Otero Pedrayo, por exemplo, así como a 
outros coetáneos do noso autor z

Entrevista de Iglesias Viqueira. Faro de Vigo, 17-V-1991





Domingo Fernández del Riego. 
Apuntamento

Domingo Fernández del Riego, xa nos seus tempos de 
estudante universitario na Compostela dos anos trin-
ta, destacou polo seu galeguismo, no que se mantivo 

con acesa fidelidade toda a súa vida. Foi o primeiro secretario 
xeral da Mocedade Galeguista de Santiago, participando des-
de o inicio na constitución da FMG (Federación de Moceda-
des Galeguistas).

Despois do trinta e seis, e cursando Farmacia, colaborou tamén 
co movemento católico universitario, circunstancia na que chegou a 
coñecer (no mesmo Santiago) o futuro cardeal Tarancón.

Rematada a súa carreira, estableceuse en Vigo, onde en pou-
cos anos, e pese á súa procedencia foránea, gañou un gran 
prestixio social, persoal e profesional como fundador da Coo-
perativa Farmacéutica, presidente do Colexio Provincial e 
membro do Consello Nacional, chegando a adquirir dentro 
do gremio un verdadeiro liderado compartido por el cun cua-
lificado grupo de colaboradores.

Nesta situación e á vista do proceso “revolucionario” que viña 
representar para nós o Concilio Vaticano II, particularmente en 
orde á liturxia nas linguas vernáculas, Ramón Piñeiro e mais eu 
falamos con Domingo (como fixemos co padre Xaime Seixas) 
facéndolle ver a necesidade que Galicia tiña del —dada a súa 
vella militancia cristiá, o seu galeguismo e as súas calidades e 

colaborando así mesmo noutras publicacións. Foi director xorna-
lista da revista Grial e galardoado co Premio Nacional “Octubre 
1943”, Gran Premio Vigo de Cinematografía (guións literarios e 
técnicos) e o “Ciudad de Vigo”.

Pero a súa querenza vocacional máis profunda era, como digo, 
nidiamente literaria; de sempre, a poesía, que a xuízo dos críticos 
e no seu caso “supón un retorno á sinxeleza na expresión e á 
imaxe tradicional”, segundo a súa auto-definición; e a narración, 
na última etapa da súa vida, ofrecéndonos dúas obras de prosa 
verdadeiramente primorosas, de rico e vigoroso valor expresivo e 
de punxente problemática humana: Historias do canizo e Doutor 
Afranio, publicadas ambas as dúas por Galaxia.

Presidente da Asociación de antigos alumnos, dos anos 1957 
a 1959, foi un dirixente ideal na estima unánime de todos os 
asociados e en todo tempo, un auténtico paradigma do espírito 
salesiano, que transparentaba xa no seu rostro e na súa ollada 
limpa e acolledora. Foi certamente un fiel e humilde —coa gran-
deza da humildade— discípulo de Don Bosco. A exemplaridade 
da súa vida familiar, de amizade, profesional, social e pública son 
a proba ben notoria daquela fidelidade z

ballos) que —autorizado polo notario de Santiago de Compostela 
e vello galeguista José María de la Fuente Bermúdez— presenta-
mos ao cardeal don Fernando Quiroga o día 24 de xullo de 1965, 
véspera do Día de Galicia e da primeira misa dita integramente en 
galego en San Domingos de Bonaval polo padre Seixas.

“Conscientes dos deberes que como cristiáns e galegos esixe 
de nós a hora actual e inspirados por un afán sincero, profundo 
e decidido de incorporar ás actividades editoriais que serven de 
canle fecundo ao renacemento intelectual de Galicia, o espírito 
eternamente renovador que vive hoxe a Igrexa” —dicíase naquel 
prospecto—, o noso verdadeiro obxectivo era moito máis am-
bicioso e tamén máis dificultoso e de moito máis longo alento: 
tal como se propuxera Galaxia quince anos antes na loita pola 
recuperación dos valores da nosa identidade colectiva e da nosa 
personalidade nacional con espírito aberto, anovador e plural, 
emprender dentro do mundo cristián galego un labor de sensibi-
lización, de mentalización e de promoción cara á súa conversión 
ou transformación naquela dobre e inseparable dimensión mar-
cada polo espírito renovador do Concilio e o seu arraigamento 
autóctono. Comportaba esta tamén unha dobre acción ad extra 
na sociedade e ad intra na institución eclesial, proxectada en 
múltiples e diversas liñas de traballo:

— As relacións coa xerarquía da Igrexa non só en Galicia, 
senón no seo da Conferencia Episcopal Española e tamén con 
Roma.

— Os contactos, comunicación e encontros periódicos coas 
persoas (clero e leigos) de toda Galicia e galegos de fóra, singu-
larmente nunha primeira, intensa e prolongada etapa, para ani-
mar, potenciar e vertebrar a reivindicación do uso do galego na 
liturxia.

— O empeño pioneiro nun principio e efectivo sempre, na 
axuda á elaboración de textos litúrxicos e á súa edición (cóntanse 
por centos de milleiros os exemplares distribuídos), así como na 

condicións persoais— para intervir de xeito decisivo e eficaz na 
etapa de concienciación anovadora que se abría á Igrexa na nosa 
terra e mesmo con iso ao conxunto da sociedade.

A súa resposta non puido ser mellor, asumindo un compro-
miso e entrega totais e fecundos que —con sacrificio daquelas 
outras actividades de liderado gremial— non abandonaría xa 
no resto da súa existencia. O padre Seixas conta no seu libro de 
Conversas con Silvestre G. Xurxo das moitas, valiosas e insubsti-
tuíbles achegas que se lle deben a Domingo na “longa marcha” 
pola liturxia en galego e moitísimo máis podería referirse. Neste 
prolongado, variado e ás veces azaroso proceso, con problemas e 
incidencias encontradas (á “dereita” e á “esquerda”, poderíase di-
cir), sempre contamos coa presenza, a iniciativa singular, o sacri-
ficio e a xenerosidade de Domingo, implicando tamén no labor 
os seus moitos amigos.

Con el xestionamos dos superiores da Compañía de Xesús 
a liberación do padre Seixas para dedicarse plenamente a aquela 
obra, proposta moi comprensivamente acollida por aqueles. 
(A través de Seixas outros xesuítas prestaron e seguen a prestar 
así mesmo unha activa colaboración).

Á intervención persoal de Domingo del Riego débese a 
incorporación á nosa liturxia do coro de traballadores Ondas do 
Mar de Vigo, que acompañou o padre Seixas na implantación 
de moitas misas galegas en Vigo e tamén por Galicia adiante; 
e non só como cantores —levados da man do mestre Rúa, que 
desde moi novo creara e dirixira o grupo coral da Casa do Pobo 
de Vigo— senón como condutores da resposta dos fieis, che-
gando paseniñamente a unha plena identificación e integración 
de todos eles e das súas familias na celebración e comunidade 
eucarística (e animando en particular o establecemento das dúas 
misas —sábado e domingo— que hoxe se manteñen na igrexa 
dos Apóstolos, no centro de Vigo).

Foi Domingo un dos primeiros asinantes do prospecto de 
fundación de SEPT (Sociedade de Estudos, Publicacións e Tra-





primeiras eleccións de transición dentro da coalición formada por 
eles co Partido Popular Galego (membro do Equipo Demócrata-
-Cristián do Estado Español e resultado principalmente da fusión 
do grupo promotor dun partido social cristián galego que proxec-
taran anos antes algúns dos homes de SEPT, cos grupos con que 
na Coruña e outros lugares de Galicia contaba Izquierda Demo-
crática de Ruiz-Giménez). Moitos factores explican o fracaso 
electoral daquela coalición que non cabe analizar aquí; esta análise 
está por facer e haberá que facela algún día. Os nosos cronistas 
ou historiadores políticos, influídos máis ben polos radicalismos 
ideolóxicos do tempo, apenas prestaron atención aos valores e pro-
postas verdadeiramente anovadoras, progresivas e mesmo antici-
padoras, contidas naquel proxecto. Bastará repasar en contraste os 
programas das dúas formacións coligadas para comprobar hoxe, 
fronte ao fracaso electoral daquela, a evolución experimentada po-
las forzas triunfadoras, no goberno e na oposición, asumindo as 
referencias orientadoras respectivas daquelas dúas propostas: os 
modelos da socialdemocracia e do partido popular europeo.

A verdade é que Domingo (coma case todos os seus com-
pañeiros de aventura) carecía de toda cobiza de medro político, 
polo que el sentía máis ben noxo. O seu compromiso, irrevogable, 
era co país, asentado e condicionado por un profundo senso de 
responsabilidade ética.

Por iso a querenza máis entrañable e permanente da súa ac-
ción foi a de apoio, axuda e colaboración á obra do padre Seixas 
e á Comunidade de Vida Cristiá, fundada por este. Non só no 
campo da liturxia, senón nas moitas actividades e misións de 
apostolado e protección por el postas en marcha: nos medios 
obreiros, estudantes e outros mozos, inmigrantes, ecumenismo 
e caridade. Para todos os que andabamos ao seu redor, Xaime 
Seixas e Domingo del Riego eran —son— dous santos familia-
res; santos da Igrexa galega que na expresión entusiasta e des-
bordante de Seixas alentou na rebotica de Domingo. Eles con 
exemplo de cristiá e fecunda humildade, aprendéronos a nós a 

preparación do material para as misas; á parte das edicións de 
libros (documentos conciliares, teoloxía, pensamento e ensaio, 
poesía, conversas, os Salmos, Novo Testamento e a coñecida ver-
sión íntegra da Biblia).

— O intercambio con movementos e grupos cristiáns afíns 
de Cataluña, País Vasco, Portugal, Italia e Francia.

— O fomento da reflexión, o encontro e o diálogo con espí-
rito de mediación cristiá e ética na renovación do pensamento e 
da convivencia política.

Domingo estivo sempre presente e activo en toda esta acción 
na que comprometeu ademais —segundo dixen— a moitos dos 
seus amigos e coñecidos (e desde logo, entusiasmo, esforzo xe-
neroso e axuda material); fóra das súas viaxes arreo por Galicia, 
debo destacar aquí, pola súa especial incidencia no recoñecemen-
to da liturxia en galego, a visita en Oviedo ao cardeal Tarancón; 
e noutra orde, os contactos que da man de Ramón Piñeiro e 
acompañado por min, establecemos en Euskadi (a volta desa 
viaxe fixémola por Comillas para falar alí con Torres Queiruga e 
Rodríguez Pampín, aínda non ordenados) e tamén cun escollido 
grupo de militantes cristiáns de Cataluña —entre eles algúns dos 
promotores das editoriais Estela e Nova Terra— co que tivemos 
un primeiro encontro en Vigo —propiciado tamén por Ramón 
Piñeiro—, e mantivemos ulteriormente unha continuada rela-
ción; contactos así mesmo co grupo Presença e Diálogo de Braga 
e outros de Portugal.

Neste apuntamento non podería faltar unha alusión á “aven-
tura política” de Domingo, que o levou, no proceso de reconfi-
guración e galeguización das forzas políticas galegas iniciado na 
oposición ao franquismo, ao Partido Galego Social-Demócrata, 
integrado por homes, coma el, procedentes das Mocedades Ga-
leguistas (Fontenla Méndez, Pousa Antelo), cun valioso grupo 
de xente nova (Alfonso Zulueta, Manteiga, Quico Domínguez, 
Moncho Barral, Fontenla Rodríguez, Baltar…); e a concorrer ás 





moitos traballos, iniciativas e afeccións unha verdadeira obra de 
arte e de xenerosidade: desde a máis alta perfección no exercicio 
profesional, a entrega creadora e perseverante na protección aos 
minusválidos, a impulsión constante e fecunda de institucións e 
actividades culturais, a promoción e presenza exemplar en ac-
cións cívicas e sociais de toda orde, e tamén no mundo relixioso 
con aberto e tolerante sentido ecuménico ata a súa exquisita de-
dicación de bibliófilo e coleccionista de plástica.

Nesta rica peripecia vital, acompañouno inseparable e har-
moniosamente María Teresa, a súa dona; reflexo dese íntimo 
consorcio, témolo no seu fermoso Pazo de Aguete, amorosamen-
te proxectado por eles para convertelo na requintada pousa dos 
seus tesouros de arte e de libros, e en fogar quente e acolledor de 
diálogo, soños e amizade.

Xa desde os seus tempos de estudante (en que foi galardoado 
coa distinción escolar máis esclarecida da época) e durante o seu 
mandato como reitor do Colexio Maior César Carlos —viveiro, 
dito de pasada, dos máis destacados persoeiros da meritocracia 
no franquismo e posfranquismo—, gozou da fonda estima xeral 
de camaradas e profesores pola súa natural empatía e talante in-
tegrador e cooperativo, destacando, sobre todo, pola súa decidida 
participación no espertar naqueles medios universitarios dunha 
conciencia crítica fronte do sistema e propiciatoria do cambio 
de mentalidades e actitudes cara a un futuro democrático e li-
berador.

Por todos os lugares onde exerceu a súa brillante carreira 
de notario, deixou pegada firme daquel talante e do seu mul-
tifacético labor: no Patronato de Educación y Cultura de Gau-
cí (Málaga), do que foi presidente; na Asociación Xoán XXIII 
para discapacitados intelectuais en Pontevedra; no cineclub e no 
Ateneo pontevedrés, fundador e presidente nunha inesquecible 
etapa de realizacións tan notables como os cursos sobre Teilhard 
de Chardin e pensamento social de Karl Marx e Xoán XXIII, de 
gran resonancia en todo o país. Xa asentado entre nós, na presi-

ser —na palabra que tomo de Domingo— “formigas”; formigas 
de Deus na nosa terra.

Casado con Cristina García Suárez —irmá do médico, ar-
tista e escritor, Xohán Ledo, o gran deseñador gratis et amore de 
Galaxia durante moitos anos—, foi tamén no seu matrimonio 
cristianamente exemplar. Morto en outubro de 1978 aos 62 anos 
—nacera en abril de 1916—, no último tramo da súa existencia 
consagrouse integramente —arredado de case todo— ao coida-
do amoroso da súa muller, afectada do mal de Alzheimer z

Alfonso Zulueta de Haz  
ou a calidade total

Velaquí un vigués de prol, personalidade de excepción, 
home de calidade total. Enténdase ben: unha calidade 
total referida non ao concepto tan celebrado hoxe no 

mundo económico empresarial —calidade do produto, do pro-
ceso ou xestión— senón á condición humana enteira, apuntan-
do a determinantes tan significativas e sobranceiras como son 
a ética, a intelixencia, o espírito. “Esprit de finesse” e de sabe-
doría, pletórico de sensibilidade, facendo da súa vida e dos seus 





“O padre Seixas: profético, galego
 e universal” 

Co devalar deste outono de 1994 chegounos o pasamento 
do padre Xaime Seixas, despois de que a enfermidade, 
insensible á urxencia do seu traballo e aos nosos senti-

mentos, o tivese en prostración nos seus últimos anos.

Xaime, ti fuches das primeiras persoas que traballaches con 
Seixas en Vigo, unidos pola procura da verdadeira encarnación 
da Igrexa en Galicia. Foron anos de moitos proxectos e abondo-
sas dificultades.

É certo que tiñamos numerosos proxectos. Daqueles anos 
é todo o proceso que seguimos para conseguir a aprobación 
vaticana da liturxia en lingua galega, que, ou ben só por malos 
entendidos ou ben por algunha mala intención, o certo é que 
se complicou de maneira inesperada e tardamos moito máis 
tempo en conseguila que os cataláns, por exemplo. Non sei se 
se darían naquilo cousas tapadas, pero o que foi evidente é que 
os bispos galegos non solicitaron formalmente e cando debían a 
aprobación do Vaticano e logo todo foron complicacións.

Son estes tamén os anos en que se pon en marcha a editorial 
SEPT.

Pensamos que, do mesmo xeito que Galaxia estaba traballan-
do no eido da cultura galega, visto en xeral, era necesario facelo 

dencia da editorial SEPT (hai que salientar aquí singularmente 
o seu decisivo padroado á versión galega da Biblia desde os tex-
tos orixinais), na presidencia tamén da comisión permanente da 
Fundación Penzol, da Fundación Tutelar Galega Sálvora, e no 
Consello da Editorial Galaxia e Consello da Cultura Galega.

Sen esquecer os deberes do compromiso político que, arrai-
gado nunha profunda convicción ética e sabia percepción das 
realidades e das necesidades apremantes da nosa comunidade, 
levouno á plena identificación co galeguismo e á creación do 
Partido Galego Social Demócrata, participando xunto co Parti-
do Popular Galego, ambos os dous de inspiración personalista e 
comunitaria, nas primeiras eleccións da transición. É ben curioso 
constatar que, a pesar do seu fracaso electoral, o modelo de so-
ciedade alentado por eles, ten na actualidade máis vixencia que os 
propugnados polas forzas prevalecentes daquela, tanto na dereita 
como na esquerda.

Parodiando a Heidegger, penso que da grave crise de valo-
res e da profunda menesterosidade da sociedade actual, tan só 
poderá salvarnos unha nova e auténtica aristocracia do espírito 
que, fronte do egoísta, arrogante e tamén miserento narcisismo 
dos poderosos que nos dominan, teña coma vocación e privi-
lexio, servir en todo e por todo a comunidade. Paradigma, espe-
llo e anticipo desa aristocracia é o noso amigo Alfonso Zulueta 
de Haz z

En Seixas dábase un sentimento galeguista alimentado xa den-
de a súa familia. No seu caso, coma noutros moitos, deuse un 
paso do tradicionalismo carlista ao galeguismo case dunha maneira 
natural. Da defensa das tradicións á defensa da lingua, da cultura, 
da Terra, en definitiva, non debe haber grandes saltos.

Pero Seixas non representaba precisamente o conservadorismo 
propio do carlismo.

Desde logo que non. Seixas era unha persoa vitalista, que vi-
vía con intensidade as experiencias, e as súas foron moi ricas, e 
foron esas experiencias as que o levaron a ser unha persoa aberta, 
progresista. E aínda me atrevo a dicir que foi unha persoa profé-
tica, porque sempre estivo abrindo camiños para o futuro.

Este progresismo plásmase na súa defensa dos traballadores, 
dos pobres, dos emigrantes, dos exiliados. Cales destas activida-
des se merecen destacar?

Estando aquí, en Vigo, Seixas preocúpase por conseguir 
traballo para moita xente, pedía a uns e a outros diñeiro para 
pagar os estudos dalgún rapaz que non tiña medios, ocupouse da 
Comunidade Africana de Vigo, etc. Precisamente, hai uns días 
asistimos a unha eucaristía desta comunidade que foi moi emo-
cionante e que deixou patente o agradecemento dos inmigrantes 
africanos por todo o que Seixas os axudou.

A min paréceme evidente que esta preocupación social de Seixas 
é posible que non chegase a aparecer se non fose polas experien-
cias vividas tanto en Bordeos coma na República Dominicana.

El mesmo expresou que en Bordeos se deu nel un cambio 
importante cara a posturas progresistas, de identificación coa 
clase traballadora. E na República Dominicana formouse no res-
pecto a todos os pobos. Aquí teño un “Outeiro de San Xusto”, 
no que Espiña, outro sacerdote a quen nunca poderemos agra-
decer todo o seu labor, di que Seixas en Bordeos tomou partido 

no campo relixioso e no litúrxico particularmente. Con esta fina-
lidade creamos SEPT. Seixas foi o seu asesor relixioso, con con-
sentimento do padre Arrupe, e ao redor del traballamos un grupo 
de persoas, entre as que é xusto recordar a Domingo del Riego.

Domingo foi un grande amigo de Seixas e entregouse con moi-
tísima ilusión, propia desta admirable familia, á causa do espa-
llamento da liturxia en lingua galega. Poderías detallar o papel 
de Domingo?

Domingo foi unha persoa á que todos admiramos. El non 
militaba no galeguismo, como fixo desde sempre o seu irmán 
Paco, estaba entregado ao seu traballo profesional de farmacéu-
tico, dende o que realizou iniciativas importantes. A súa chegada 
ao galeguismo débese á intervención de Piñeiro, a Seixas e a min 
mesmo. E logo entregouse cun entusiasmo exemplar. Na súa re-
botica tiñan el e mais Seixas unha verdadeira oficina. E deste 
xeito vanse poñendo en marcha iniciativas que perduran, como a 
misa das Trinitarias, que agora se celebra na Igrexa dos Apósto-
los, e o coro Ondas do Mar de Vigo.

Tamén puxemos en marcha a elaboración do guión de homi-
lías para as misas en galego. Foi unha fermosa experiencia, na que 
quedou patente o espírito aglutinador e ecumenista de Seixas. 
As reunións facíanse na parroquia viguesa do Sagrado Corazón, 
da que xa era párroco Xesús Gago, e alí estabamos Seixas, Car-
ballo, Antón Gómez, unha paulina que se chama Tereixa, Búa, 
Magariños, e algunhas veces tamén asistía un adventista amigo 
de Seixas.

É evidente a gran dedicación de Seixas á causa da liturxia en 
galego, que, a pesar dos seus esforzos, non camiñou nin camiña 
coa decisión que sería necesaria, pero este interese de Seixas 
polo galeguismo non era cousa nova, non se limitaba ao campo 
relixioso.





saibamos seguir e ampliar os camiños abertos por Seixas para un 
mellor futuro da Igrexa en Galicia z

Conversa con Silvestre Gómez Xurxo,  

Encrucillada 90, 1994

A emerxencia dun  
“novo universitario galego”

Na súa fermosa obra anterior, Historias da filosofía, recór-
danos o autor aquel “vello esquema herdado da Grecia 
clásica, segundo o cal o saber non só se transmite coa 

frialdade dos libros, senón coa calor humana”.
Pois ben, no libro que tes nas túas mans, querido lector —si-

métrico e rico complemento do precedente—, latexa e reborda 
consoante co seu título de crónica viva, aquela fonda calor huma-
na, condición sobranceira de toda auténtica comunicación edu-
cativa da que a vida e angueiras do profesor Marcelino Agis na 
súa intensa e vizosa diversidade, ofrécenos un valioso paradigma.

Paradigma dunha nova educación na que o coñecemento 
abstracto, conceptual, funcional, propio do mundo académico, 
preceda e vivifique o coñecemento concreto, experiencial e con-
textual, característico do saber popular; na que ao despregue e 
realización das potencialidades creadoras da persoa acompañe 

polos marxinados. E tamén teño aquí a homilía daquela histórica 
misa de San Domingos de Bonaval de 1965, no que queda clara 
a postura universalista de Seixas. Escoita: “Xuntemos, pois, os 
nosos pregos cos do Apóstolo, pedíndolle ao Noso Señor Xesús 
Cristo que beice neste día arnelo a todos os homes do mundo: 
de todas as razas, de todas as linguas, de todos os países, de to-
das as relixións e tamén a aqueles que non teñen ou non queren 
ter relixión ningunha; e de xeito particular, a aqueles que sofren 
persecución racial, lingüística ou relixiosa: para que todos xuntos 
como irmáns na mutua xustiza e na irmandade do amor, poida-
mos no derradeiro día dos tempos loar a Deus por toda a eterni-
dade”. Podes ver que se trata dunha postura propia dun espírito 
aberto e universal.

Ten ademais o valor de saber que non se trata de palabras ocas, 
pois as súas actitudes e os seus feitos enchéronas sempre de con-
tido. Hai aínda outro aspecto que quero comentar contigo. É a súa 
popularidade. El tanto trataba cos círculos políticos, cos intelec-
tuais, coma cos traballadores ou os inmigrantes.

Seixas era moi extravertido e tiña un carácter moi afable, polo 
que se levaba ben con todo o mundo. El achegábase a quen fixese 
falta para resolver calquera problema. Como os favores que pedía 
nunca eran para el, iso dáballe moita liberdade en todo o que facía.

Diremos, polo tanto, que Seixas foi unha persoa cun espírito pro-
fético, que soubo responder as necesidades do seu tempo e abrir 
campos de acción para o futuro, foi así mesmo un espírito galego, 
cun amor e unha entrega total á Nosa Terra, e foi un universalista, 
tanto no senso de comprender e respectar outros pobos como no 
senso ecumenista de integración coas demais igrexas.

Para a dificultade que encerra o describir a unha personali-
dade tan rica en poucas palabras, podemos estar de acordo con 
esta síntese. Eu engadirei finalmente o meu firme desexo de que 





ras de Francia, Estados Unidos, Alemaña, Italia e Portugal. Este 
cosmopolitismo filosófico alongou os horizontes das súas preo-
cupacións e traballos nos ámbitos universitarios e extrauniversi-
tarios, cunha particular dedicación a Raxó e o seu contorno. Aquí 
preside e anima o entusiasta, esforzado e perseverante equipo 
de xente nova comprometida na realización dun intenso plan de 
promoción e desenvolvemento da cultura e da vida local.

Se afondamos no sentido desta ruta vital, intelectual e moral 
—pois de todo ten—, veremos nela un exemplo cabal do cambio 
que se está a producir arestora na sociedade galega, de trans-
cendental importancia para o futuro: a emerxencia dun “novo 
universitario”, procedente dos medios populares, rurais ou vile-
gos —grazas nestes anos ao acceso de escolares en número cuali-
ficado e crecente aos estudos superiores—, que tomou conciencia 
da súa identidade e dignidade persoal e comunitaria, desbotando 
os vellos complexos de inferioridade, alienación e mimetización 
cultural, aínda persistentes desgraciadamente, non só en sectores 
sociais inertes ou retrógrados, senón en moitos “notables” e for-
zas vivas do país. 

Estes universitarios son xa un novo elemento singularmente 
decisivo e eficaz naquel traballo de concienciación e mentaliza-
ción social, exercendo a súa acción liberadora nunha dobre direc-
ción, cara abaixo nos medios populares dos que proceden, e cara 
arriba, como forza renovadora das “elites” dirixentes de todos os 
sectores e niveis, desterrando prexuízos, resistencias e inercias, e 
infundindo razón, dignidade e esperanza.

Marcelo (o seu nome familiar) foi un dos primeiros avanza-
dos nesta andaina anovadora, sempre e alí onde chegou coa súa 
presenza activa e impulsora en labores de creación, docencia e 
divulgación .

Esta Crónica viva do pensamento galego —igual que Historias 
da Filosofía— viu a luz no xornal El Correo Gallego co obxectivo 
de sensibilizar e levar ao gran público unha visión sintética e 
esencial do que foi a vida e a obra de figuras senlleiras da nosa 

entrañablemente a asunción dos valores colectivos en fecunda 
sinerxía de liberdade e comunidade; na que a ineludible toma 
de conciencia da condición humana universal, de identidades e 
diferenzas en rica variedade, asente, por unha banda, no afonda-
mento radical desta diversidade (“Para ser universal basta con ser 
da súa aldea”, en frase de Tolstoi) e, pola outra, na apertura, in-
tercambio e comunicación plenos entre terras, pobos e culturas; 
e na que, en fin, o principio de competitividade, dominante hoxe 
en todas as actividades sociais —e presente, dende logo, na edu-
cativa— poida converterse en emulación positiva subordinada a 
un verdadeiro espírito de cooperación.

Nesta perspectiva, paréceme que as angueiras, a vida e a obra 
do noso autor, os referentes esenciais de intensa, complexa e fértil 
significación formativa, teñen como base fondal Raxó, o lugar 
natal, e retornan a Raxó, pasando polo universo mundo (e facen-
do realidade aquel dito do poeta Rilke: a patria do home é a súa 
infancia). De Raxó, pobo mariñeiro e de horizontes abertos, a súa 
rica experiencia da natureza, da praia, o monte e o bosque, dos 
xogos e mitos infantís, das afectivas relacións de familia, veciñan-
za e comunidade parroquial, co achego transcendente ao mundo 
relixioso; cabo de Pontevedra, capital atractiva, primoroso pro-
dixio urbano, produto feliz da mestizaxe de fidalguía, tradición 
e democracia espontánea, onde Marcelino rompe á rebeldía ani-
mosa da xuventude e ás inquedanzas literarias, baixo o influxo 
de profesores como Alfredo Conde. E de aquí, levado por unha 
irrefreable vocación intelectual a Compostela, a nosa metrópole 
universitaria, na que fai os estudos de Filosofía e inicia da man 
do mestre Carlos Baliñas os seus primeiros pasos de docencia e a 
investigación que o conducirán ao encontro decisivo co gran fi-
lósofo Paul Ricoeur (presidente do tribunal que xulgou a súa tese 
de doutoramento a el consagrada), nacendo axiña entre eles unha 
empatía espiritual de mestre-discípulo, ininterrompida e na que 
a protección agarimosa do mestre axudou o discípulo a seguir 
unha vía de estudos ou contactos con universidades estranxei-





historia cultural e do presente. Escrito sen pretensión erudita ou 
sistemática, cun estilo sinxelo, diáfano e atraente. Penetrado de 
quentura, humor e subxectividade, é un libro ideal para iniciar e 
incitar o coñecemento necesario dos nosos grandes pensadores.

A súa lectura foi para min deleitoso exercicio, sabia e suxesti-
va lección e regalía para o espírito. A ela, lector amigo, invítoche 
cordialmente. E que ben che preste z 

Limiar en Agís Villaverde, M.,  

Crónica viva do pensamento galego, Igesco, 2001

Os Saefes

Que son os Saefes?

Manteño un grupo chamado os Saefes, por relación aos 
habitantes primitivos de Galicia. Está formado por 
mozos simpatizantes de Esquerda Galega, do BNG 

e mesmo do Opus Dei. Vén sendo un grupo variado no modo 
de pensar. Hai pouco celebramos unha cea e foi unha cousa moi 
simpática e reconfortante para min a estas alturas da vida, porque 
ademais conectan co meu pensamento e co de Piñeiro.

A min pásame o mesmo que falaba do meu irmán Cel-
so e do agradecemento das persoas. Un grupo de alumnos 
que están a facer o doutoramento en Santiago de Compostela 
dedicáronme espontaneamente un cadriño coa seguinte de-
dicatoria: “A Xaime e Cristina, dos seus rapaces”. E nós non 
temos fillos z

 Xaime por Siro. 1980



Galicia en obras





A exprimentación deberá de ser anterior a toda outra laboura 
e base para o desenvolvemento de todas as máis. A cooperación 
será un feito cando o labrego teña fiducia nas ensinanzas dos 
seus directores ou ben a exprimentación sexa unha realidade. 
O mesmo creto agrícola, que tal coma se vén practicando é moi-
tas vegadas prexudicial, trocarase en benfeitor cando ao mesmo 
tempo, aleccione o labrego pola exprimentación. E até a política 
económica terá de basarse nela; o problema do millo é un bo exem-
plo: Galiza produce deste cereal perto de 250.000 a 300.000 to-
neladas e ten que importar de 20.000 a 25.000 cando a colleita é 
cativa; o resto do Estado hespañol produce 300 mil e precisa 200 
mil toneladas; a libre importación do millo que pide para Galiza, 
se ben satisface a nosa falla, convenlle, máis que a nós mesmos, ás 
máis rexións hespañolas, que ao ter millo barato de fóra, farán a 
competencia ás nosas carnes. ¿Que satisfación dar, logo, ao pro-
blema se a situación actual é moitísimo peor? A inmediata solu-
ción será a intensificación da produción (Gallástegui supón que 
podería chegar a duplicarse), co que se resolverá cumpridamente, 
ficando aínda unha marxe para dedicar a industrias granxeiras. 
“Se isto fose feito hai dez anos”, di Gallástegui, “Galicia sería 
dona do mercado do millo hespañol, hubera progresado enor-
memente, porque influiría en impór os seus prezos ao millo e 
ao tempo, en parte, ao gando de abasto. É tamén, pois, obra dos 
centros experimentais a decisión.

De todo isto, resulta urxente necesidade crear centros adica-
dos ao fomento da agricultura galega e cuxo modo de funcionar 
puidese ser semellante ao da Misión Biolóxica, que “produce se-
mentes e ensaia abonos. Ensina, prepara e coloca capataces que 
ao mesmo tempo constitúen cátedra ambulante para a divulga-
ción na cas dos socios do Sindicato de Productores de Semi-
llas e organiza a cooperación”. Cifra Gallástegui estes centros 
en catro principais agrícolas e un só gandeiro cos anexos para 
as industrias derivadas, polo momento os máis precisos; sendo 
aqueles; de practicultura, que moi ben se establecería en Lugo; 

Notas dun Ultreya. A Misión 
Biolóxica de Galicia 

A virtude esencial que para nós ten a Misión Biolóxica de 
Galicia, é a que a fai creadora dunha auténtica e xenuína 
agricultura, valor transcendental da nosa economía.

Vou tratar de expor, en rápida síntese, os puntos fundamentais 
do programa agrario galego tal como o enxergua a Misión Bioló-
xica, seguindo o profesor Gallástegui, director daquela institución.

Ante todo é preciso recoñecer o feito difrencial galego, aquí 
manifestado polas características peculiares afincadas na perso-
nalidade agrícola de Galicia; cómprenos, pois, unha agricultu-
ra propia e axeitada a esas características. Ao redor disto ten a 
Misión a súa función básica: de investigación, de ensaio. Para 
amostrar a importancia desta acción abondará un exemplo de 
Gallástegui: de 69 variedades de pataca ensaiadas houbo clases 
que deron 4.600 quilos por hectárea, outros deron 54.000 e as 
Ragis, de sona mundial, foron as de menor produción. As fases a 
ter en conta serán:

a) Investigación e exprimentación.
b) Espallamento e enseño.
c) Cooperación.
d) Creto agrícola.
e) Política económica.
f ) Lexislación.





Notas dun Ultreya. Os estudantes 
galegos

Menten descaradamente eses republicanos que din 
que desbotaron a monarquía hespañola; a monar-
quía hespañola morreu, porque tiña que morrer; e 

esta morta, iso si, puideron axudar os republicanos, como tamén 
puideron axudar outros que non foran republicanos; na esquerda, 
sobre todo, entón en fronte única cos republicanos e na dereita; 
entre os primeiros e mellor que naide, exclusivamente case, cos 
obreiros e algúns intelectuais, loitaron para traer a República, os 
estudantes; a loita dos estudantes non foi nin de dereita nin de 
esquerda, porque, en xeral, a mocidade non entende en compo-
nendas máis ou menos ideolóxicas, senón que costitúe iso pre-
cisamente: unha forza de loita; e unha vangarda revolucionaria, 
polo mesmo. Por iso, tódolos partidos políticos, que, maiormen-
te, coidan de non iniciar a xuventude na súa entraña funcional, 
na súa auténtica facies (desprovista de obrigada retórica política), 
procuran as forzas mozas, porque elas serán o seu instrumento de 
loita e nelas escudarán o seu labor politiqueiro.

Os estudantes hespañois constituíronse na FUE (Federa-
ción Universitaria Escolar) e con ese nome loitaron. A FUE 
axiña tiña centos de afiliados en tódalas universidades. Santiago 
era un dos seus núcleos de máis importancia. Con fins direc-
tamente profesionais, loitaban abertamente contra a ditadura 
que rebaixaba o Enseño con plans antipedagóxicos e ditaba leis 

de Viticultura, en Ourense; de plantas do gran cultivo (millo, 
patacas, centeo, trigo, etc.), na Misión Biolóxica en Pontevedra; 
de arboricultura e horticultura, na Coruña.

E, derradeiramente, habería que crear a Escola Práctica de 
Agricultura e Gandeiría, órgano pedagóxico de todas aquelas 
institucións e preparador dos futuros pequenos directores do 
noso agro.

Eis, moi imperfectamente deseñado, o programa de cuxo 
contido temos concretado unha gran parte na Misión Biolóxica 
de Galicia, realidade magnífica que lle debemos directamente ao 
fato de homes á cuxa testa aparece o mestre Gallástegui, que van 
“fabricando así a agricultura galega que precisamos para distri-
buíla acto seguido pola rexión” z

Lourenzo, da III liña de Ultreya

A Fouce. Periódico Galego 53, 15-VIII-1932

Ano novo, illa nova





Notas pra un programa da Unión
 de Mocedades Galeguistas 

Estes apuntes que agora comenzo a publicar pretenden ser 
o limiar ensaio para o estudo do movemento galeguista 
mozo. Pois o Programa que no seu día terán de construír 

tódalas Mocedades Galeguistas axuntadas será o primeiro docu-
mento que xunguirá todo o que no dominio da teoría ben credo 
ese movemento e o alicerce para as súas creacións do porvir. Xa 
que ten de se basar na experiencia da loita de varios anos na van-
garda galeguista e ten de servir fundamentalmente de vencello 
coordinativo da idea e a acción, da teoría e a práctica na loita 
revolucionaria da mocedade galega pola liberdade da súa Patria.

DA ORGANIZACIÓN DAS MOCEDADES GALEGUISTAS

Anque niste senso a MG é independiente, entre ela e o PG 
debe existir unha interna relación orgánica asegurada por unha 
representación recíproca; debe existir, pois, un número preciso de 
galeguistas no seo das MG.

Séguese diso o camiño para organizar a Mocedade Galeguista 
alí onde existe un grupo do PG: uns cantos mozos deste grupo cons-
titúen un comité organizador, chaman a outros mozos de fóra do 
Partido a unha xuntanza, sérvense do Regulamento-tipo, nomean 
un Comité directivo e comezan o traballo e o espallamento.

Han facerse grupos e delegacións en tódalas cidades, vilas e 
aldeas de Galiza, así como nas colonias de emigrados.

atentarias ao fuero universitario e á disciplina académica. Foi 
naqueles derradeiros anos da ditadura, en que Carballo Cale-
ro publicaba o primeiro documento da FUE galega: “La fuerza 
pública en la Universidad”. Carballo Calero, esgrevio estudante 
compostelán naqueles días, presidente que fora, e tornou de-
rradeiramente a selo, da FUE galega, tivo sensíbel e profunda 
influencia na formación cidadá dos estudantes universitarios. El 
foi o eixe dunha histórica asemblea na que a FUE galega fixou 
fe de alto e avanzado galeguismo. E con el, outro distinto pre-
sidente, García-Sabell. Os dous remataron as súas carreiras no 
curso 1930-1, despois de ter conquerido a Universidade galega 
xornadas de gloria para a súa historia. Estabelecida a República, 
a FUE, anque non rematou a súa misión social (se é que preten-
de ser unha auténtica avanzada da mocidade escolar), é, agora, un 
organismo gobernamental; a FUE perdeuse para a historia; pero 
anque a FUE hespañola achegase a súa arela, non así a galega, 
que ten todo un programa de galeguización por diante. ¿Ou 
é que os dirixentes actuantes da FUE galega cren que esta é unha 
sección máis do Ministerio de Instrución Pública hespañol? Hai 
moitos problemas vivos, que teñen de ser encarados e resoltos 
polos estudantes galegos de hoxe, xa que eles son a avanzada 
intelectual dinámica como mocidade do noso pobo. ¿Ou é que a 
nosa mocidade vai ir formar nas xuventudes das que denantes fa-
laba, escudo de noxentas oligarquías dos partidos hespañois? Os 
estudantes galegos teñen de organizarse propiamente no cadro 
internacional escolar para loitar así por unha Galiza nova nunha 
humanidade mellor z

Lourenzo, da III liña de Ultreya

A Fouce. Periódico Galego 59, 15-III-1933





Dicimos que somos patriotas; e imos matar actividade nas 
horas dos paseos, do cine, do café. Dicimos que somos patrio-
tas: e enchemos de berros o silencio do noso cuarto. Dicimos 
que somos patriotas: e imos durmir emocións á beira das nosas 
noivas.

E non. Somentes bendicindo coa propia suor o traballo co-
tián; somentes deitando sangue de esforzos polas rúas e polos 
campos; somentes enchendo de berros rebeldes de sagra indig-
nación patriótica tódolos ventos da Terra, poderemos chegar ao 
conquerimento do noso degoiro supremo.

E así: trocaremos en suma de heroicos esforzos a vida imaxi-
nativa dos poetas. E aínda aos poetas que queden temos de dicirlles: 
non podedes cantar a unha muller cando milleiros de mulleres 
da vosa mesma sangue agardan o voso berro apostólico da exal-
tación racial: non podedes cantar os íntimos e persoais feitos, 
que somentes son alicerce para a debilidade do voso equilibrio 
sensíbel, cando milleiros de homes da vosa mesma raza agardan 
o berro de loita que os empurre cara á xeira triunfal da redención 
colectiva. Mataredes a lírica que somentes serve de vagar femini-
no aos ánimos grandes, porque tedes que cantar a gloriosa épica 
do patriotismo. Por iso non podedes cantar os feitos miúdos de 
sempre, as cousas cativas de todo lugar, cando tendes que facer 
o himno que conmova e poña as xentes galegas en pé de revolta 
pola Patria escravizada.

Temos que dispoñernos con temple arriscado ao conqueri-
mento do trunfo definitivo. Sobran verbas. Con azos para o tra-
ballo, con ardencia para a loita. Con fe nos nosos destinos. Con 
esperanza na vitoria. Fai máis un sacrificado pola Causa que cen 
discursos poéticos.

Os ollos postos no límite da nosa estrela, o peito adian-
te como bandeira ao vento, teñamos forteza, pois, para caer 
vitoriosamente fronte ao filisteo imperialista, coa arenga da 
morte pola liberdade nacional nos beizos, no pensamento e 
no corazón.

Deberán, así mesmo, ter intervención en tódalas actividades 
da mocedade, en sociedades agrarias e obreiras estudantís, orga-
nizacións deportivas e culturais, artísticas, etc., etc. Onde a MG 
teña membros afeitos a ela. Estes membros constituirán naque-
las actividades seccións da MG, que percurarán e conquerirán o 
control delas.

Así como o Partido é minoritario, as Mocedades Galeguistas 
deben ser aberta e estensamente populares, de masas de xuven-
tude, puideramos dicir z 

Xaime Isla. Galiza (Vigo), setembro de 1933

A Nosa Terra 312, 2-X-1933

Cartas á FMG
Falar e facer 

Mozos:
Falouse de abondo xa. Estamos ateigados de li-

teratura; máis achámonos enxoitos de acción. É hora 
de preguntarnos o que levamos decorrido no vieiro longo e difícil 
da liberación da Patria.

Ollaremos para o noso corpo, varado, para as nosas máns, 
quedas, para os nosos beizos pechados en berros inéditos.





Cartas á FMG
Índice 

Para todos os irmáns en xeral, e aos amigos Ferreiro 
e Vázquez Martín, singularmente.

Levamos un ano percorrido en precura da meta das liber-
dades nacionais —liberdade interna, conciencia nacional 
polo camiño da formación patriótica; liberdade externa, 

imperium de Galicia, polo camiño da política revolucionaria ou 
activa. Etapa inicial que significou non indecisión, como dixo o 
irmán Vázquez Martín (porque os feitos, poucos ou moitos, mo-
torizados pola FMG foron producidos de xeito decisivo), nin lite-
ratura e ensoño, como puidera facer supoñer a miña primeira carta 
—á que magnificamente acusou recibo a MG de Celanova na voz 
de Ferreiro— (pois tampouco e por desgraza, produciu moita lite-
ratura o noso movemento neste ano). Significou, mellor, prepara-
ción, afincamento, seguridade; foi, ante todo, aquilo: a etapa inicial 
precisa ao desenvolvemento progresivo e integral, sen a cal este 
desenrolo non se podería producir normalmente. 

Nós non irrompemos na vida total galega; nós producimos o noso 
primeiro andar por pasos contados, comezando primeiro a mensu-
rar os pasos.

Nacemos ante un panorama de tebras só cunha ruta diante, 
firme e segura, pero que estaba dentro de nós mesmos; por iso o 
noso primeiro ademán foi apalpar as tebras, procurar basamento 

Con ledicia. Loitando e sufrindo; nos campos, nas rúas, no 
cárcere ou na morte mesma. Sempre ledos.

Por cada un de nós que caia serán cen os que se erguerán 
mañá. O berro do sacreficado trocarase nun coro de vitoria. 

X. Illa Couto

N. da R. ¡Por fin apareceu o artigo dun mozo tal como nós 
imaxinabamos que debían ser os mozos galeguistas!

Incisivo e cheo de quentura, denuncia unha chata que nós 
viñamos notando na actuación das Mocedades dende que disfru-
tan de plena autonomía para enroitala por si mesmas.

Hai exceso de literatura e falla de acción.
Que este clarinazo do irmán Illa sexa escoitado por todos 

e determine a rectificación da conduta que se precisa para que a 
FMG cumpra eficazmente a súa misión z 

A Nosa Terra 345, 25-VIII-1934





como base para toda outra, e actividades para cos máis, na for-
mación doutros irmáns ou futuros irmáns.

Incluímos aseguido e singularmente neses aspectos, estas:

1. Estudar a Historia, Literatura, Economía e problemas 
galegos, etc., coñecer a vida e a obra dos grandes galegos; au-
toeducación do carácter e sentemento galeguista; prácticar o ex-
cursionismo, a hixiene, e tamén a ximnástica ou algún deporte; 
adquirir, pequena ou grande, unha biblioteca galega, onde non 
falten as obras máis importantes da nosa Cultura e do Naciona-
lismo; subscribirse aos periódicos e revistas patrióticas; protexer 
o Seminario de Estudos Galegos e outras institucións ou obras 
de exaltación nacional; falar e escribir arreo en galego, cantar as 
nosas cantigas e bailar as nosas danzas nas festas; cantar o himno 
e usar a nosa bandeira, levándoa a todas partes onde un vaia, 
poñéndoa en lugar preferente da habitación; mercar produtos 
nacionais, etc., etc.

2. Promover e axudar de todos os xeitos a formación nacio-
nalista dos amigos ou mozos que se traten; ensinar a nosa lingua, 
Literatura, Historia, Xeografía, etc.; prestar libros galeguistas, 
espallar follas e folletos de propaganda; contribuír á difusión das 
nosas publicacións e de todas as manifestacións culturais e ar-
tísticas; traballar para que todas as bibliotecas adquiran libros 
galegos e na formación de bibliotecas galegas nas aldeas, socie-
dades, etc; propagar as nosas entidades, os produtos galegos, etc.; 
empregar persoal galego, etc., etc.

TERCEIRA NOTA

O xeito da nosa vida íntima é a irmandade. A irmandade é o 
clima moral e afectivo do nacionalismo galego. Baixo o signo 
dos mitos patrióticos desenrólase a irmandade na educación das 
virtudes raciais nun ambiente garimoso e fidel. Para un mozo 
patriota todos os máis patriotas non son compañeiros, cama-
radas, amigos ou simpres señores, son irmáns e sinxelamente 

e solideza, durmindo se acaso un pouco en lene sensación de 
gravidade.

Polo menos temos a experiencia do que se fixo e do que se 
debería facer. É agora que cómpre, ensaiada unha acción definitiva, 
abrazar o traballo decisivo. Empular un movemento orgánico en 
todas as actividades posíbeis da Patria nunha disciplina de enerxías 
e esforzos inesgotábeis. A nosa idea nacional chegou xa a unha 
unidade en nós. A nosa vindeira Asemblea dará constitución real e 
material a esa idea. Nela comezará a súa realización z 

Illa

A Nosa Terra 361, 13-IV-1935

No plano de acción da Mocedade
Os irmáns e a irmandade

Segunda nota
As actividades de todos os irmáns virán dirixidas polas 

autoridades xerárquicas da organización ou pola súa propia 
iniciativa onde aqueles non cheguen e sempre en beneficio final 
da Patria. Para aquelas rexen as normas orgánicas apuntadas na 
nota primeira.

Outra orde considera no irmán patriota actividades para con-
sigo mesmo tocantes a súa propia formación, que son previas 





Guión

La Noche quiere hacer de este Suplemento que hoy lanza 
a los cuatro vientos de Galicia, una grata —una entraña-
ble— promesa. Hacía falta en nuestra tierra, en este oc-

cidental rincón de la vieja Europa, un documento vivo, tan fugaz, 
si se quiere, como el tránsito de los días, pero tan hondamente 
perenne como la misma pervivencia del tiempo, que acusase la 
presencia, la inquietud y el asombro de vivir de las gentes po-
bladoras de este noroeste de las Españas, de este Finisterre del 
mundo.

Y aquella falta es lo que quisiéramos, primordialmente, hacer 
notar, ensayando, al mismo tiempo, su perentorio remedio.

Acusar la existencia de una sensibilidad genuina, en su va-
riedad, en su universalidad fecunda, en su vocación señeramente 
humana, y con impaciente apremio plantear los problemas bási-
cos en que tal existencia descansa.

Quizá el verdadero objetivo, sea descubrirnos a nosotros mis-
mos, descubriendo a Galicia, para reestablecer así una imagen 
más auténtica y cabal del mundo próximo —de este insoslayable 
concierto peninsular— y de nuestra radical significación dentro 
de la universal misión en que, solidariamente, compartimos los 
diarios esfuerzos.

Pero la finalidad inmediata que apuntan estas páginas, es más 
concreta: pretenden sacudir la fronda del cotidiano moverse de 
nuestros pueblos, de sus hombres y de sus actividades, para des-

como irmáns deberán ser tratados uns e outros. Ten de existir 
absoluta fiducia e perfecta compenetración entre todos; por iso, 
non poden prosperar no seo da irmandade nacionalista da mo-
cedade galega xenreiras ou rencores persoais que poidan afondar 
máis alá de simples discrepancias ideolóxicas ou temperamentais 
alleas á nosa Causa, pois o coñecemento e o sentimento, a von-
tade e o esforzo totais da nosa Marcha deberán seren a suma 
perfecta dos coñecementos e sentimentos, vontade e esforzos de 
todos os irmáns nunha suprema integración. 

A irmandade axeitará conseguintemente un vencello simbó-
lico en todas as nosas manifestacións: nos saúdos, nas letras, nos 
signos, nos himnos, nas cantigas, etc., etc. Outras formas prácticas 
desta irmandade: nas tertulias, peñas e xuntanzas de galeguistas 
de todas as localidades; os mozos nacionalistas deberán seren 
amigos antre si e axudarse sempre dando exemplo magnífico do 
seu vencello afectivo en toda hora e situacións; as visitas e excur-
sións de irmáns dun grupo aos outros, singularmente das vilas e 
cidades ao campo e viceversa; na correspondencia; e intertroques 
interaxudas para isto é menester a confección inmediata e espalla-
mento do censo informativo de irmáns da FMG, etc., etc z

Illa

A Nosa Terra 395, 20-XII-1935





Semellantes versións, desde logo inadmisibles, teñen a súa 
orixe, ás veces, nunha aplicación mimética de nocións xerais 
pseudocientíficas, tidas por boas con demasiada facilidade e 
cando non produtos dunha particular ideoloxía; outras veces dé-
bense a unha trapalleira especulación que substitúe o verdadeiro 
sentido do económico por mistificada literatura.

A tan aldraxada explotación minifundista do noso campesi-
ño, que soubo crear unha economía case perfecta á medida das 
súas posibilidades, aproveitando dunha maneira óptima os me-
dios ao seu alcance, ofrécenos un exemplo revelador, de certo ben 
merecente de ser estudado. 

A laboriosa executoria dos nosos emigrados nas Américas, pou-
co coñecida nas súas espléndidas realizacións individuais dentro do 
campo da industria, o comercio e as finanzas daqueles países, cons-
titúe outro suxestivo motivo de matinación baixo esta mesma orde 
de consideracións.

Eses dous son os polos extremos entre os que se move o 
mundo económico galego. 

Abondaría pensar nas posibilidades do esforzo do emigrado 
proxectado sobre a propia terra para evidenciar a inconsistencia 
do primeiro dos tópicos denunciados. 

E as fondas intuicións que se descobren a través do pensamen-
to e das obras de Lucas Labrada, de Cornide, do padre Sarmiento, 
de Alonso López, do cóengo Pedro Antonio Sánchez, de Brañas, 
de Díaz de Rábago ou dun Peña Novo, entre os máis achegados a 
nós, son o desmentido máis rexo para a outra sona.

É inxustiza grave, en verdade, e crasa ignorancia sobre o 
verdadeiro papel que corresponde aos diversos elementos deter-
minantes do desenvolvemento da realidade económica, culpar 
a nosa idiosincrasia racial da parálise evidente nalgúns sectores 
vitais da riqueza indíxena; por exemplo, xulgar da precaria in-
dustrialización do país desleixando factores tan decisivos como o 
estado da técnica e o mecanismo do crédito, rixidamente depen-
dentes de condicións institucionais impostas ou descoñecedoras 

prenderle el fruto logrado; ordenando simplemente todo ello a 
aquel objetivo más alto. Descubrimiento del propio país, de sus 
cualidades ostensibles o recónditas, índice de preocupaciones vi-
tales y económicas, guion de los valores del espíritu.

Todas estas motivaciones, incondicionadas, invitando a la 
colaboración de todos, hacia la adquisición sólida y definitiva, 
de una unanimidad de carácter, de una compenetración de un 
equipo de conscientes gallegos, que al andar por casa o aventu-
rarse por otras tierras sepan sentirse tan sencillamente hijos de su 
patria, como pródigos ciudadanos del mundo z 

La Noche. Suplemento del Sábado 1, 15-X-1949

Sentido do económico  
e comunidade

Nos tempos que corren, fortemente abalados pola 
inquedanza das transformacións económicas, ten-
se chegado a poñer en dúbida a aptitude do galego 

como home de empresa, negando o seu espírito de iniciativa, 
e aínda mesmo a existencia na nosa terra de calquera cousa 
conceptualmente intelixible como unha economía. Máis recente 
e máis esparexida aínda entre nós, é a sona que nos sinala como 
incapaces para a matinación rigorosa sobre os problemas eco-
nómicos.





voadamente a todos os que poidan cooperar na obra para presta-
ren o seu concurso, que tanto cómpre se reparamos na enorme 
transcendencia e nas dificultades mesmas do propósito z

Revista de Economía de Galicia 1, 1958. Recollido  

en Construír Galicia. Fundación Otero Pedrayo, 1992

A primeira misa en galego

Xa é tradicional que o día 25 de xullo se diga unha misa en 
memoria de Rosalía de Castro na igrexa compostelá de 
San Domingos de Bonaval, na que os seus restos repou-

san. Recibe o nome popular de “Misa de Rosalía” e a ela acoden 
anualmente moitos devotos rosaliáns procedentes de toda Galicia, 
e tamén, cada ano en maior número, das colonias galegas da emi-
gración, especialmente das residentes en América.

Neste Ano Santo de 1965, a “Misa de Rosalía” acadou un 
significado verdadeiramente histórico: foi a primeira misa dita 
en galego. Con ela iniciouse a incorporación da nosa lingua ver-
nácula á liturxia. Xusto, nobre e delicado homenaxe que a Igrexa 
galega lle ofreceu á memoria de Rosalía, que foi a primeira, hai 
cen anos, en darlle acento poético de rango universal ás arelas e 
ás mágoas do noso pobo na lingua do noso pobo. Ela mesma o 
explicou con estas palabras: “Libros enteiros poideran escribirse 
falando do infortunio que afrixe os nosos aldeáns e mariñeiros, 

daquela peculiaridade privativa, que terá de transcorrer pouso-
namente soterrada no seu propio xurrar espontáneo, coutado ou 
afogado de tal sorte. 

Quizais poidamos, si, configurar unha inculpación certa, nos 
seus xustos lindes, sinalando o defecto da curtidade na cotiza-
ción dos talentos colectivos propios; no que de positivamente 
valorado como prudente humildade ante as grandes angueiras da 
vida, acubilla falta de ardimento afoutado na loita pola existencia, 
e na súa manifestación máis negativa, rexeitamento do da casa 
sinxelamente porque o é. 

Con ambición medida, e tamén con sincera humildade, preten-
demos dar fe de vida do que realmente é esa existencia económica 
nosa; das súas posibilidades de medra e desenvolvemento, e das con-
dicións e maneiras máis axeitadas para facérmolas realidade.

A falta de publicación ningunha deste carácter na nosa te-
rra —se descontamos pola súa fasquía especializada o caso das 
contadas revistas gremiais, de tan honroso historial— cara á pro-
fusión das que ven a luz noutras latitudes do ámbito peninsular, 
constituiría xa xustificación abondo para o nacemento da pre-
sente. Pero non nos importa moito precisar que esta tan adoitada 
motivación comparativa, sen outra cousa, aínda admitindo o seu 
ingrediente estimulativo, sería o derradeiro argumento que tería 
de nos levar á empresa.

É algo máis importante que está implícito no xa enunciado, 
e que pertence á nobre condición creadora do home —do home 
como pobo neste caso— sen deixar de alentar na súa indixencia 
máis radical, o que nos leva arelantemente a esta xeira. Unha 
esixencia elemental tamén: a de perfilar a través daquela tarefa o 
senso galego das actividades económicas que aquí teñen lugar, en 
canto son e en canto deben para o futuro. 

Para esta empresa, acollémonos ao valioso patrocinio de fi-
guras esgrevias que nos aconsellarán na dirección, representando 
os diferentes sectores da ciencia, da técnica e da vida económica 
galegas. Con este cualificado abeiro, permitímonos convocar afer-





rezarán na súa lingua co corazón ateigado de gratitude para aquel 
bó cristián que un día, sendo cardenal de Venecia, peregrinou a 
Compostela e rezou diante dese mesmo altar, e, anos máis tar-
de, sendo Papa, fixo comprender a todos que a lingua da verdade 
evanxélica é, para cada pobo, a súa propia lingua z

Grial 9, 1965

Un partido popular galego*

¿POR QUE? DEFINICIÓN

Porque a condición esencial do bo goberno de calque-
ra comunidade no mundo de hoxe é a de que todos os 
membros da mesma estean interesados activamente nese 

goberno, expresando libremente o que queren, participando na 
toma das grandes decisións colectivas, elixindo os gobernantes 

* Texto proposto e aprobado como documento enquisa na asemblea ce-
lebrada en Compostela, o 10 de xullo de 1976, constitutiva do parti-
do dese nome, no que se integraron a Unión Democrática de Galicia 
(chamado no seu inicio Partido Social-Cristián de Galicia) e os grupos 
galegos de Izquierda Democrática, formacións ambas as dúas nadas na 
década anterior. 

soia e verdadeira xente do traballo do noso país. Vin e sentín as 
súas penas como si fosen miñas…” Esta cristianísima identifica-
ción de Rosalía coa realidade popular, tan patente e tan viva na 
súa obra, foi a que a levou á utilización da lingua popular. Sabía 
ben Rosalía que non hai verdadeiro amor ao pobo se se menos-
preza o “verbo” do pobo. E tamén o pobo sabe que o amor de Ro-
salía era verdadeiro e foina convertendo nunha figura a un tempo 
mítica e entrañábel, nunha especie de Santiña, proclamada polo 
sentir colectivo. De aí que o xesto da Igrexa galega, dispoñendo 
que a primeira misa na nosa lingua vernácula, fose mesmamente a 
“Misa de Rosalía”, resultase un acto de xustiza no que a intención 
da Igrexa se funde cos sentimentos do pobo.

A esta misa, oficiada polo padre Seixas, recén chegado de te-
rras de América, onde tantos e tantos galegos alivian as súas nos-
talxias da terra cos versos de Rosalía, acudiron centenares de fieis 
de tódolos puntos do país e de tódalas condicións sociais. Todos 
eles, formando unha comunidade afervoada, sentían a emoción e 
a transcendencia de aquel intre histórico para a espiritualidade ga-
lega. E todos, xunto co homenaxe público e entrañábel a Rosalía, 
rendíanlle, ao rezaren en galego, un calado e íntimo homenaxe á 
memoria de Xoán XXIII, o bon papa de corazón cristianísimo que 
nos nosos días, como Rosalía fixera nos seus, soubo que non hai 
verdadeiro amor ao pobo si se menospreza o “verbo” do pobo, e 
infundiu na doutrina pontificia e, a través dela, na conciliar, a sabia 
e vivificante quentura espiritual do amor ás linguas vernáculas.

Se era xusto que esta primeira misa na nosa lingua —que, polo 
de agora, aínda é excepcional— se dixese no lugar e na data en que 
os galegos se axuntan pra honraren a memoria de Rosalía, consi-
deramos igualmente xusto que a primeira misa “normal” en gale-
go, a que inaugure a incorporación oficial da nosa lingua vernácula 
á liturxia, se diga en memoria de Xoán XXIII e se diga no altar 
maior da catedral compostelá, onda os restos do Santo Apóstolo, 
evanxelizador de Galicia. Nesa ocasión, como no pasado 25 de xu-
llo, tamén acudirán a Compostela centenares de fieis galegos que 





que de todo ten—, é deber elemental de humanidade e esixen-
cia básica de calquera programa político o recoñecemento da súa 
personalidade, con capacidade de autoorganización, autonomía e 
autogoberno que permitan á comunidade tomar conciencia dos 
problemas peculiares ou privativos, asumir o seu estudo cabal e 
o poder de resolvelos; isto, claro está, sen prexuízo das solidarie-
dades creadas xeográfica, histórica e politicamente coas demais 
comunidades integrantes do Estado español, e das que deberán 
estruturarse no futuro co país irmán de Portugal, con Europa e 
co resto do mundo. 

¿PARA QUE? ORIENTACIÓNS PROGRAMÁTICAS

— Para intervir activamente no proceso de cambio que está a 
vivir o país despois de corenta anos de estacamento e de integra-
ción pasiva e calada nun sistema de poder autoritario e de ideas 
caducas, imposto desde arriba e pola forza. Esa intervención ou 
participación decisiva no proceso de cambio presupón ou require 
indispensablemente coñecer os datos da realidade, descubrir as 
verdadeiras necesidades e aspiracións do pobo, con rigor, humil-
dade e libres de toda caste de prexuízos ideolóxicos ou esquemas 
prefabricados. E este labor terá de ser unha enquisa ou esculca per-
manente para servir de base á nosa acción. 

Unicamente, a partir de aí, condicionados por ese realismo, 
poderemos definir as ideas-forza ou valores configuradores dunha 
nova organización da sociedade. Poñemos en principio, como ta-
les, os seguintes:

Democracia. No seu senso máis auténtico, fondo e inte-
gral. Formal e real a un tempo; non só política senón tamén 
económica e social. Que promova e asegure a participación 
libre e lucidía de todos no goberno da comunidade e fomen-
tando, en canto sexa posible, as formas de exercicio directo da 
mesma. 

como mandatarios seus, e controlando e sancionando a súa xes-
tión. A iso chámase, con verdade, democracia. Alí onde non se 
cumpren aquelas condicións —impedindo o desenvolvemento 
espontáneo da comunidade—, o goberno mantense pola forza 
e cando fai crise —como é o caso agora de España— prodúcese 
un caos político e social. 

E a canle normal para organizar no senso máis pleno aquela 
participación nas condicións ditas é a dos partidos políticos ou gru-
pos de homes que teñen unha mesma idea do que debe ser o 
goberno da comunidade, que elaboran programas de acción e que 
promoven responsables que poidan levalos a cabo. Trátase de “par-
tidos” ou grupos diversos que en pé de igualdade e liberdade, en 
confrontación crítica e mesma colaboración entre si, propoñen os 
seus modelos de goberno como hipóteses de traballo social que san-
cionará a comunidade a través do proceso electoral. 

— Porque a democracia é o goberno do pobo, polo pobo e 
para o pobo. E o pobo son todas as persoas e grupos que integran 
a comunidade. Non pode ser identificado con ningunha clase ou 
caste, por moi numerosas ou poderosas que sexan estas. De certo, 
na realidade estes grupos traballan por facerse co poder e poñelo 
ao servizo dos seus intereses e da dominación e opresión dos de-
mais. O perigo dos partidos políticos é converterse en instrumen-
tos desa usurpación do poder, en medios de manipulación social; 
en poñerse ao servizo de determinados grupos ou intereses, en 
lugar de facelo ao servizo da comunidade. Un partido democráti-
co verdadeiro terá que loitar, por enriba de todo, para asegurar o 
control permanente do poder por parte do pobo; e nesta loita so-
amente poderá identificarse con todos aqueles grupos ou persoas 
vítimas de calquera dominación, que son pobo oprimido e polo 
tanto expresión viva da esixencia comunitaria.

— Porque alí onde exista un grupo social global ou comple-
xo, con características propias, naturais, históricas, económicas 
e culturais que o diferencien dos máis, como é o caso de Gali-
cia —chámese pobo, país, etnia, rexión, nación ou nacionalidade, 





función pública será de encadramento, animación e control 
indispensable.

Como criterios orientadores especialmente aplicables no pri-
meiro nivel, pódense sinalar:

— Fronte á ameaza de morte dos sectores populares da nosa vida 
económica —campesiño, pesqueiro e pequena empresa—, defensa 
dunha economía concertada na que o sector público, debidamente 
enfortecido, asegure o xusto equilibrio das forzas produtoras e poña ao 
servizo da comunidade e do seu básico desenvolvemento, os instrumentos 
de poder económico, crédito e banca, impostos e gasto público. 

— Neste senso, promoción do sistema cooperativo integral e eficaz, 
poñendo ao seu servizo os centros de asesoramento técnico e de xestión 
comercial, e as institucións financeiras ou de aforro popular. 

— A loita contra a emigración como deber premente e ines-
cusable da comunidade. 

— Reforma da empresa, asegurando a participación do traballo 
no seu goberno e nos resultados, e tamén a subordinación debida 
dos seus intereses aos da comunidade. 

— Control democrático da empresa e dos servizos públicos —a 
través de representantes da colectividade, dos usuarios e do pro-
pio persoal— para garantir o seu efectivo rendemento ou produti-
vidade social. 

— Sindicalismo plenamente representativo e incorporado fun-
cionalmente ás responsabilidades de consello e de goberno nos órga-
nos reguladores da profesión e da economía. 

— Política cultural, poñendo as institucións de ensino, de estudo 
e de cultura á medida do home e do país. Coordinación de novos 
centros en todos os niveis ou graos de ensino para a formación 
de técnicos axeitados ás necesidades de Galicia.

 
¿COMO? PRINCIPIOS DE ACCIÓN

— Diferenciando unha estratexia a longo prazo, referida ao ho-
rizonte de ideas que foron deseñadas, da estratexia a curto pra-
zo, supeditada a aquela e condicionada polas realidades a ter en 

Pluralista. Contra todo dogmatismo ou sectarismo e 
a favor da plena liberdade para todas as diferentes opcións ou 
proxectos políticos, aínda os animados por grupos minoritarios, 
e cun xogo dialéctico que servirá para asegurar o cambio progre-
sivo e a tranformación da sociedade. 

Federal. Fronte a unha estrutura de poder centralizado, xe-
rárquico e autoritario, unha estrutura fundada na descentraliza-
ción de poderes, no pacto social e na solidariedade.

E o federalismo —pola autodeterminación— como forma 
xurídica para ordenar a convivencia política nos planos nacional 
e internacional. 

Comunitaria. Por unha socialización na liberdade, pola auto-
nomía das colectividades naturais e voluntarias; e por unha socie-
dade máis xusta, máis fraterna, de onde se eliminen a un tempo a 
explotación do home polo home e o antagonismo das clases. 

Personalista. Como loita pola causa do home total, da súa 
plena realización e libre iniciativa creadora; o recoñecemento 
da súa enteira dignidade, e dos seus dereitos non soamente indi-
viduais —políticos, económicos e sociais— senón tamén colec-
tivos e comunitarios.

 
— Para contribuír a fixar concretamente —seguindo aqueles 

principios— os obxectivos de goberno e a programar a súa reali-
zación, diferenciando dous planos ou niveis:

Un, relativo ás necesidades vitais básicas ou elementais do 
home e da colectividade; alimentación, vivenda, traballo e des-
canso; ensino e calidade mínima de vida, etc.; xustiza, seguridade, 
urbanización, comunicacións, etc.; marco de funcionamento das 
actividades económicas, grande industria e servizos, etc. 

Sometido a planificación pública e coactiva. 
E outro, referido basicamente á iniciativa espontánea in-

dividual e social, propio da libre creación persoal ou comu-
nitaria, non soamente no campo das actividades culturais e 
artísticas, senón tamén no do progreso económico; e onde a 





Declaración institucional  
do Concello de Vigo
Día da Constitución

Vigueses:
Celebramos na xornada de mañá os trece anos de 

vida da Constitución que un día 6 de decembro do ano 
1978 ratificaron en referendo os españois, despois da súa apro-
bación polas Cortes.

No preámbulo da mesma consígnase como aspiración ideal 
o establecemento da xustiza, da liberdade e da seguridade para 
promover o ben de todos, e como designios explícitos —que cabe 
destacar aquí e agora— a protección dos dereitos dos homes e 
dos pobos de España, coas súas culturas e tradicións, coas súas 
linguas e institucións; a construción e asentamento dunha de-
mocracia avanzada; e a colaboración no fortalecemento das rela-
cións pacíficas e de cooperación entre tódolos pobos.

Así a Constitución, definida como lei de leis, norma funda-
mental do Estado ou sociedade política organizada, quere ser e 
vén ser, o alicerce e o marco formal da nosa existencia colectiva 
para o libre desenvolvemento dos deberes e dereitos humanos (e 
non só políticos, senón socio-económicos e culturais) e da crea-
tividade social, persoal e nacional no tempo e no espazo (e non 

conta en cada etapa e ás posibilidades da acción transformadora 
máis eficaz. 

— Aceptando —consecuente cos principios enunciados— o 
pluralismo dentro da propia organización como reflexo e expre-
sión da diversidade de matices ideolóxicos dos diferentes secto-
res sociais e populares que pretende representar, e como exercicio 
auténtico e positivo do xogo democrático na composición ou 
conciliación dialéctica daqueles. 

— Promovendo relacións con outros grupos políticos:
De integración confederativa ou federativa co equipo DC do 

Estado español e os demais de auténtica inspiración demócrata 
e cristiá ou humanista. 

De alianza ou concerto con todos aqueles de neta inspiración 
ou implantación galega; e, eventualmente, con todos aqueles de 
inspiración democrática e socialista.

De acordo ou pacto circunstancial para a realización de deter-
minados obxectivos ou accións, previamente fixados, de interese 
común ou coincidente.

— Afirmando como norma de conduta a non violencia ac-
tiva, e propugnando para a acción persoal e colectiva unha ética 
dos deberes máis que dos dereitos, como fundamento dunha ver-
dadeira revolución moral e de progreso na sociedade. 

— Propoñéndose como liñas de traballo inmediato:
O contacto con todos os sectores de base.
A celebración de programas concretos, abranguendo os prin-

cipais problemas do país e dos remedios axeitados para eles (cara 
á primeira consulta electoral e incluíndo os niveis locais, comar-
cais e sectoriais).

A promoción de militantes en todas as cidades, vilas e comar-
cas de Galicia z

 
“Un partido popular galego”, Construír Galicia.  

Fundación Otero Pedrayo, 1992.





cooperación pacífica entre os pobos, pobos que nesta ocasión 
están xunguidos por unhas comúns raíces históricas e culturais, 
de pensamento e filosofía vital, unha mesma vocación atlántica 
e unha problemática social solidaria acentuada singularmente 
hoxe coas perspectivas —esperanzadas e azarosas— da constru-
ción dunha nova Europa e dunha nova orde Mundial z

Vigo, 5-XII-1991

O desenvolvemento  
comunitario local

Coido que foi Jean Monnet, o gran estratego do Mer-
cado Común e presidente da primeira Comunidade, a 
do Carbón e o Aceiro (CECA), quen nun xuízo ulte-

rior sobre esta aventura comunitaria, confesou que de ter que 
propoñela de novo, habería que iniciala pola cultura e non pola 
economía, como se fixo.

Dos tres sistemas que en conxunción inextricable configuran 
e definen a enteira acción humana: de sustento e desenvolve-
mento material, a economía; de creación simbólica, cognitiva, 
ideativa e de valores, a cultura; e de orden, control e axuste social, 
a política, pódese dicir que mentres o primeiro e o terceiro in-
ciden nos medios (necesidades e bens, poder e orde) o segundo, 

só na esfera estatal, senón na infra-estatal ou nacionalitaria e na 
supra-estatal ou internacional). Pero, por enriba de todo, debe ser 
unha oferta e un compromiso permanente de convivencia —e así 
o declara tamén explicitamente— de encontro e diálogo, aberto e 
plural, de ideas, crenzas e comportamentos, de recoñecemento e 
xusta composición dos intereses opostos e antagónicos, de racio-
nalización, en fin, da realidade conflitiva da vida das sociedades 
(incluso ata o amparo e estímulo das diferenzas ou discrepancias, 
da crítica e das minorías como factor necesario de anovamento 
ou cambio social).

Tal fundamento e os principios de acción derivados que, 
dado o seu carácter xeral e desiderativo, e mesmo a amplitude 
do seu horizonte, poden parecernos máis ben abstractos, distan-
tes ou utópicos, ó proxectalos no ámbito local, encontran o seu 
campo propio, concreto e inmediato, de aplicación ou realización 
cabal. Na sociedade local, na cidade, os problemas reais mani-
féstanse con toda a súa complexidade de matices, de arestas e 
interconexións; e a vida das persoas e dos grupos móstrase cara 
a cara con toda a súa ricaz plenitude de interrelacións múltiples, 
ambigüidades e carencias. A sociedade local, a cidade, é, pois, o 
lugar idóneo para experimentar a auténtica democracia de base, 
plural, eficaz e participativa; a única que pode levarnos á verda-
deira democracia avanzada, de abaixo a arriba, do fondo ó cumio, 
do local ó internacional.

As cidades galegas —Vigo, no noso caso— deberan de tomar 
conciencia das súas profundas interrelacións tamén e das súas 
recíprocas complementariedades, como cabezas e animadoras da 
loita cotiá e próxima pola valoración e desenvolvemento dos no-
sos recursos económicos e pola recuperación e desenvolvemento 
da nosa identidade cultural.

A feliz circunstancia de recibir hoxe Vigo a visita da Cáma-
ra Municipal do Porto e doutras representacións desta cidade, 
irmanada coa nosa, realiza así mesmo unha simbólica aproxi-
mación e acollida daqueloutro mandato constitucional verbo da 





do transfigurado como sociedade de redes e non de fronteiras, 
pero de recuperación ao mesmo tempo das identidades e dife-
renzas do mundo da cultura.

Son moi copiosos e significativos os testemuños que, como 
aplicación de todo isto, puideran aducirse, procedentes de per-
sonalidades representativas nos ámbitos da economía e da em-
presa, da política e da cultura. Por vía de exemplo, de desigual 
valor e alcance e por telos máis a man, citarei os seguintes: O de 
Kenichi Ohmae, o máis coñecido dos gurús nipónicos, cunha 
obra de título ben significativo: A fin do estado-nación e o ascenso 
das economías rexionais. O do celebrado futurólogo John Naisbitt, 
que nunha recente publicación colectiva, coordinada por Rowan 
Gibson —Preparando o futuro—, nos di que aquel mantra ou pa-
radigma da Nova Era “pensade mundial ou global e actuade lo-
cal”, deu un xiro de 180 grados e a súa fórmula agora debería ser: 
“Pensade local e actuade global”, e danos como exemplo o idioma 
inglés, que se está convertendo no idioma universal, e canto máis 
se converta na segunda lingua de todo o mundo, máis prezada se 
estima a primeira lingua, a lingua materna, porque é a que cons-
titúe a identidade propia de cada pobo. O do francés Jean Louis 
Guigou, delegado da Ordenación do Territorio e Acción Rexio-
nal, que nos IV Encontros de Desenvolvemento Local tidos en 
Marsella, no Nadal pasado, declaraba nada menos: “A mesma 
noción de soberanía, refuxio onte da indivisibilidade, reclama 
hoxe un exercicio compartido”. E os dos sociólogos: Manuel 
Castells, que nunha obra maxistral —baixo o título de La era de 
la información. Economía. Sociedad. Cultura—, dedica o primeiro 
volume ao estudo da Sociedade Rede e o segundo, dialectica-
mente complementario, ó Poder da Identidade; e Alain Tourai-
ne, quen no seu recente libro ¿Poderemos vivir xuntos? Iguais e 
diferentes afirma: “Non é no plano mundial coma tampouco no 
plano nacional, onde se forman as prácticas innovadoras, senón 
localmente, arredor de propostas concretas e inmediatas cunhas 
relacións interpersoais directas. De igual modo que o movemen-

coextensivo aos outros dous (do que é expresión a linguaxe en 
tódalas súas formas), constrúese coma reino dos fins.

A articulación concreta dos tres, producida nun “lugar” ou 
espazo determinado e por unha comunidade de homes en inte-
racción co seu contorno natural e social, é o que conforma pro-
piamente aquilo que chamamos unha “cultura”, así diferenciada e 
identificada pero sometida a procesos de mestizaxe e transcultu-
ración, que arrequecen e universalizan os seus contidos.

E ocorre que na combinatoria e decurso histórico desa com-
plexa acción social, os axentes protagonistas da mesma máis 
poderosos trastocan aquela relación cabal, convertendo perver-
samente os medios en fins, facendo da riqueza apropiada ou do 
poder dominios absolutos, e da lingua, manipulación ó seu ser-
vizo; mesmo, erosionando a fecunda diversidade das culturas, co 
imperio da uniformidade e homoxeneización.

O desenvolvemento local terá que ser, xa que logo, non só 
económico senón tamén desenvolvemento político e, no senti-
do plenamente coextensivo antes apuntado, desenvolvemento 
cultural.

Concibido nas súas orixes polos anos cincuenta, coa acep-
ción de desenvolvemento comunitario, máis ben como método 
ou medio auxiliar para inculcar e promover nas rexións e países 
subdesenvolvidos o seu achegamento ao modelo de crecemento 
económico prevalecente da época —caracterizado polo sistema 
“fordista” de produción en masa e da grande empresa, de organi-
zación centralizada e piramidal—, a crise profunda deste modelo 
nos anos setenta, fixo descubrir, por unha banda, as graves insufi-
ciencias daquela concepción e, pola outra, as frustradas potencia-
lidades e virtualidades acochadas no mundo local. Paralelamente, 
a quebra dos grandes sistemas de pensamento, o descrédito das 
ideoloxías maniqueas, a crise tamén do estado-nación centrali-
zado, xunto coa mundialización ou globalización da economía e 
a acelerada revolución tecnolóxica, sitúanos diante dunha nova 
época —a era da información e do coñecemento— e dun mun-





IGESCO

A bibliografía sociolóxica galega non é tan abondosa —máis 
ben escasa, podería dicirse, en contraste, por unha parte, co 
sensible crecemento nestes anos do conxunto da nosa pro-

dución editorial, e pola outra, coas necesidades de estudio da ricaz e 
diferenciada estrutura social do país— como para non nos permitir 
celebrar con satisfacción —e entusiasmo incluso— a aparición des-
ta investigación dos profesores Xan M. Bouzada Fernández e Anxo 
M. Lorenzo Suárez, coa que iniciamos as publicacións do Instituto 
Galego de Estudos Comunitarios (IGESCO). Promovido e patro-
cinado polo Excelentísimo Concello de Vigo, sen esta axuda non 
tería sido posible a súa realización nin esta edición, é obrigado 
facelo constar así co noso fondo recoñecemento. 

Trátase dun traballo elaborado dentro da Área de Socioloxía 
Aplicada do Instituto, utilizando os seus autores un método e 
técnica de análise novidosos entre nós, polo que reviste un in-
dubidable interese académico. E refírese á caracterización do 
entramado asociativo urbano e suburbano de Vigo, cidade que, 
polo recente da súa historia e pola variedade da súa formación 
demográfica —non ben integrada aínda, ó meu ver—, ofrece un 
tecido social de características moi peculiares en relación coas 
outras urbes de Galicia.

Deste interese teorético ou científico da investigación que 
toca valorar aos expertos atreveríame eu tan só a destacar a suxe-
rente concepción da complexidade reticular dentro da dinámica 

to obreiro naceu da organización informal e das reivindicacións 
nos talleres, así hoxe o renacemento da acción social opérase a 
partir da base, de onde veñen as iniciativas creadoras e liberado-
ras, o cal, evidentemente, non significa que todo o que proceda 
de abaixo sexa liberador, senón que o espírito de liberación con-
siste en defender e reforzar a liberdade e a dignidade de cada 
individuo”.

Atopámonos hoxe, pois, cun cambio radical do paradigma 
comunitario, que rompe coa concepción puramente subsidiaria 
do desenvolvemento económico lineal ou da visión estática tradi-
cional pechada en si mesma, para abrila cara a dentro na promo-
ción orixinal daquela liberdade e dignidade persoal e colectiva, 
e cara a fóra na busca sinérxica de novas comunidades trans-
fronteirizas e transnacionais, e invitándonos a unha acción trans-
formadora da nosa esquizofrénica realidade actual, coa creación 
de redes económicas de pacífica cooperación e auténtica com-
petencia innovadora: co compromiso decidido na reconstrución 
do Estado e das súas estruturas organizativas, tendo en conta as 
novas esixencias do que se ten definido xa como “glocalización” 
ou “globalocalización”, a súa reconversión socialmente humani-
zadora, co afortalamento da sociedade civil e da democracia real 
de abaixo arriba, solidaria e participativa, e a neutralización dos 
efectos perversos dos poderes transnacionais dominantes; a re-
cuperación, en fin, da identidade común da lingua e dos valores 
culturais propios, da súa creativa especificidade universal z

Limiar en Bouzada, X. (ed.), O desenvolvemento  

asociativa, superando obsoletas tipoloxías ríxidas ou de fronteira 
e detectando tendencias ou liñas de transformación transversais 
ou diagonais fronte aos esquemas dun pechado antagonismo es-
trutural horizontalidade-verticalidade.

Pois é de tal tipo de problemática da que deriva a vocación do 
IGESCO, orientada, coma finalidade ideal, á busca dunha nova 
concienciación da identidade-diferenza comunitaria con sentido 
aberto e universalista —acentuado na fecunda sinerxía do global 
e o local— e á luz do profundo cambio epocal que vive a huma-
nidade e das correntes de pensamento máis renovadoras. Unha 
vocación a do IGESCO que ten como obxectivos específicos do 
seu labor, entre outros, os seguintes:

— Servir de apoio e estímulo para o desenvolvemento social 
e cultural das nosas comunidades, así como para a consecución 
dunha sociedade civil activa, participativa e crítica.

— Actuar como unha plataforma informativa, formativa 
e promocional do desenvolvemento local e comunitario desde 
unha perspectiva social ideoloxicamente independente.

— Achegar ao ámbito da acción social e cultural un instru-
mento de apoio, que na súa vocación promotora aspira a cooperar 
no obxectivo de acadar un maior rigor e un máis grande coñece-
mento das posibilidades e medios para a súa potenciación.

— Servir asemade como lugar de encontro e foro de debate 
para todos aqueles que tanto desde a súa profesión como desde 
o voluntariado se atopan comprometidos no labor de construír 
unha comunidade máis autónoma e participativa.

Acollida ao abeiro da Fundación Penzol, a estrutura organi-
zativa do Instituto abrangue estes tres niveis:

1. Áreas de traballo especializado, que conta coma instru-
mento básico cunha Biblioteca de Ciencias Humanas e Sociais, 

complemento auxiliar indispensable do importante e coñecido 
patrimonio bibliográfico galego daquela Fundación.

2. Seminarios permanentes de carácter interdisciplinar 
para o estudo dos grandes temas da nosa problemática social. 
Os proxectados en principio refírense a Novas Tendencias 
do Pensamento; Nación, Nacionalismo e Internacionalismo; 
Mundo Local; Ética e Cultura da Empresa; e Novos Move-
mentos Sociais.

3. Servizos Xerais: Documentación e Información; Forma-
ción; Promoción; Estudos; Investigación e Prospección Social; e 
Publicacións e Difusión.

Queremos aproveitar esta primeira publicación para agrade-
cer a tódalas persoas que coa súa activa, eficaz e xenerosa entrega 
—colaborando en cursos, xornadas, seminarios, estudos ou in-
vestigacións, e tamén nos labores de instalación e organización— 
axudaron á posta en marcha dos nosos obxectivos nesta etapa 
inicial de vida; e entre eles, dun xeito particular, ó grupo escollei-
to de xoves profesores e estudantes polo regalo agarimoso, vital e 
entusiasta da súa cooperación z

Limiar en Bouzada Fernández, X., Lorenzo Suárez, A. M. 

Redes sociais e conxuntos de acción: análise do movemento asociativo veciñal vigués. 

Igesco-Galaxia, 1996

